
ᐱᖁᔭᓕᕆᓃᑦ ᐊᒻᒪᓗ 
ᐊᐅᓚᑦᓯᓂᓕᕆᓃᑦ ᑭᖕᖒᒪᒋᔭᐅᔪᑦ
ᑕᒪᓐᓇ ᐃᓂᐅᔪᖅ ᓄᐃᑦᓯᔪᖅ ᐱᖁᔭᑎᒎᕐᑐᓂᑦ ᐊᒻᒪᓗ ᐊᐅᓚᑦᓯᓂᓕᕆᓂᕐᒧᑦ 
ᓇᓗᓀᒃᑯᑕᒻᒪᕆᓐᓂᒃ ᐊᑐᕐᑐᒪᕆᓐᓂᒃ ᑕᒻᒪᑌᓕᓚᖓᓗᓂ 
ᖃᓄᕐᑑᕈᑎᓂᐅᑉ ᐃᓗᐊᒍᑦ.

ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᖓ 
(JBNQA) 

ᐊᐱᕐᓱᑕᐅᑦᓱᓂ 20 ᐊᕐᕌᒍᐃᑦ ᐊᓂᒍᕐᓯᒪᓕᕐᑎᓗᒋᑦ ᔦᒥᓯ 
ᐯᒥ ᐊᖏᖃᑎᒌᓐᓂᐅᑉ ᐊᑎᓕᐅᕐᑕᐅᓂᖓᑕ ᑐᖔᓂ, ᔮᓂ 
ᒍᐃᓕᐊᒻᔅ ᓱᓕᔪᕕᓂᐅᔪᑦᓴᐅᔪᖅ ᐅᖃᕐᓱᓂ ᐃᒫᒃ: “ᐃᓱᒪᕗᖓ 
ᐃᓕᓴᕐᓂᒧᐊᓕᖓᔪᑦ ᓄᐃᓯᒪᔪᑦ [ᔦᒥᓯ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ] 
ᐊᖏᖃᑎᒌᓐᓂᒥᒃ ᐱᐅᓂᕐᐹᒥᒃ ᓱᕙᓪᓕᑎᑦᓯᓯᒪᒋᐊᖏᓐᓂᒃ ᐃᓄᓐᓂᒃ. 
ᐃᓕᓴᕐᓂᖅ ᐊᐅᓚᑕᐅᖏᓐᓈᑎᓪᓗᒍ ᑲᕙᒪᑐᖃᒃᑯᑦ ᐅᓪᓗᑯᑦ 
ᐃᓕᓴᕐᕕᖏᓐᓄᑦ, ᐃᓕᓵᑦ ᓇᒻᒥᓂᕐᒥᓂᒃ ᐃᓄᑦᑎᑐᑦ ᐅᖃᐅᓯᕐᒥᓂᒃ 
ᐅᖃᕈᓐᓇᑎᑕᐅᕙᓚᐅᖕᖏᑕᒪᓘᓐᓃᑦ.” ᔮᓂ ᒍᐃᓕᐊᒻᔅ, ᐃᓄᑦᔪᐊᒃ 
(ᒪᑭᕝᕕᐅᑉ ᑐᓴᕋᑦᓴᖏᑦ, 1995). 

ᔦᒥᓯ ᐯ ᑯᐯᒃ ᑕᕐᕋᖓᓗ ᐊᖏᖃᑎᒌᓐᓂᐅᑉ ᐃᓂᖓ 17.0.59-ᒥ 
ᐃᒣᓕᔪᖅ: “ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᖅ ᐃᓄᑦᑎᑑᖑᓂᐊᕐᑐᖅ ᐊᒻᒪᓗ 
ᐅᖃᐅᓰᑦ ᐊᓯᖏᑦ ᐱᑦᔪᑎᒋᓗᒋᑦ, ᒪᓕᓐᓂᐊᓱᓂ ᐅᓪᓗᒥ ᐱᐅᓯᐅᔪᒥᒃ 
ᑕᒫᓂ ᓄᓇᒥ. ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᐊᕐᓂᐊᑐᖅ ᑐᕌᒐᖃᕐᓗᓂ 
ᐊᑐᕐᓂᒥᒃ ᐅᐃᒍᐃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᐅᑎᓪᓗᒍ 
ᐊᓱᐃᓛᒃ ᐃᓕᓐᓂᐊᑏᑦ ᐱᔭᕇᕐᑐᑦ ᐃᓕᓐᓂᐊᕕᖏᓐᓂ ᐱᔪᓐᓇᓛᕐᒪᑕ, 
ᓯᕗᓂᕐᒥ, ᑲᔪᓯᒍᑎᖃᕆᐊᓪᓚᓂᕐᒥᒃ ᐃᓕᓐᓂᐊᓂᕐᒥᓂᒃ ᐅᐃᒍᐃᑐᑦ 
ᐃᓕᓐᓂᐊᕕᒻᒥ, ᐃᓕᓐᓂᐊᕕᒻᒪᕆᒻᒥ ᐅᕝᕙᓗᓘᓐᓃᑦ ᓯᓚᑦᑐᓴᕐᕕᒥ ᓄᓇᒥ 
ᐊᓯᐊᓂ ᑯᐯᒃᒥ, ᑕᒪᑐᒥᖓ ᐱᔪᒪᑐᐊᕈᑎᒃ. ᐃᓱᒪᑦᓴᓯᐅᖃᑎᖃᓚᐅᕐᓗᑎᒃ 
ᐱᐊᕋᓖᑦ ᑲᑎᒪᔨᐊᐱᖏᓐᓂᒃ, ᐊᒻᒪᓗ ᐃᑉᐱᒍᓱᓪᓗᑎᒃ ᐱᑕᖃᕆᐊᖃᓛᕐᑐᓂᒃ 
ᑭᖑᓂᕐᒥ ᐃᓕᓐᓂᐊᓂᕐᒧᑦ, ᑲᒥᓯᓀᑦ ᑐᑭᑖᕈᓐᓇᐳᑦ ᖃᓄᖅ ᓱᑲᑦᑐᒥᒃ 
ᓄᐃᑦᓯᕙᓪᓕᐊᓂᐊᕐᒪᖔᕐᒥᒃ ᐅᐃᒍᐃᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᕐᓂᒃ 
ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᕆᓗᒋᒃ.”

ᐊᑎᓕᐅᕐᕕᓖᑦ ᔦᒥᓯ ᐯ ᑯᐯᒃ ᑕᕐᕋᖓᓗ ᐊᖏᖃᑎᒌᓐᓂᒥᒃ, ᐱᓯᒪᔪᑦ ᓄᓇᑦᓯᐊᑯᑦ 
ᑐᓴᕋᑦᓴᖏᓐᓂᒃ,, https ://nunatsiaq.com/stories/article/65674montreal_inuit_
plan_jbnqa_day_feast/.

ᑖᓐᓇ ᐃᓂᐅᔪᖅ ᐅᖃᓪᓗᕆᑦᑐᖅ ᐱᖓᓱᐃᓕᕐᕿᖓᔪᓂᒃ:

• ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᖃᕐᖁᑦ 
ᐃᓄᑦᑎᑐᑦ, ᐁᑉᐸᖃᕐᑎᓗᒍ ᒪᕐᕈᐃᓂᒃ ᐅᐃᒍᐃᑎᑐᑦ ᐊᒻᒪᓗ ᖃᓪᓗᓈᑎᑐᑦ 
ᐅᖃᐅᓯᕐᓂᒃ. 

• ᐊᒥᒐᖕᖏᑐᒥᒃ ᐊᑦᓱᕈᕐᓂᖃᕆᐊᓕᒃ ᐊᑐᐃᓐᓇᕈᐃᓚᖓᓗᓂ 
ᐃᓕᓐᓂᐊᑎᓂᒃ ᐅᐃᒍᐃᑎᑐᑦ ᐳᕐᑐᓂᕐᓭᑦ-ᑐᖔᒍᑦ ᐃᓕᓐᓂᐊᓂᑦᓴᖏᓐᓄᑦ. 

• ᖃᓄᖅ ᑖᒃᑯᐊ ᐅᖃᐅᓰᑦ ᓄᐃᑕᐅᓲᖑᓂᖓ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂ ᐃᓱᒪᒥᐅᑕᐅᔪᖅ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ, 
ᐃᓱᒪᑦᓴᓯᐅᕐᕕᖃᓚᐅᕐᑎᓗᒋᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓂᒃ.

ᑕᕐᕋᓕᒃ ᕿᒥᕐᕈᐊᒉᑦ, ᓯᑉᑎᒻᐱᕆ-ᓄᕕᒻᐱᕆ 1977 (ᓯᓚᑉᐱᐊᖓ)  
https ://numerique.banq.qc.ca/patrimoine/details/52327/2165404.

ᐱᖁᔭᕐᔪᐊᖑᓂᖓ ᐅᐃᒍᐃᑎᑐᑦ ᐅᖃᐅᓯᐅᑉ

ᔦᒥᓯ ᐯ ᑯᐯᒃ ᑕᕐᕋᖓᓗ ᐊᖏᖃᑎᖐᓐᓂᖅ ᐊᓪᓚᑕᐅᑦᓱᓂ ᐃᒥᐊᑎᑦᓯᓯᒪᔪᖅ 
ᓄᓇᕕᐅᑉ ᐊᑭᓂᐊᕐᓂᖓᓂᒃ ᐱᖁᔭᑦᓴᐅᑉ 101 ᑫᒥᑕᐅᒍᑎᖓᓂᒃ, 
ᐅᐃᒍᐃᑦ ᐅᖃᐅᓯᖓᑕ ᐱᖁᔭᕐᔪᐊᓕᐊᖑᒍᑎᖓᓂᒃ, ᐊᑕᐅᑦᓯᑯᑦ 
ᑲᔪᓯᖃᑕᐅᓚᐅᕐᓯᒪᒻᒪᑦ. ᐊᓪᓚᓂᐊᕈᓐᓇᓕᕐᑐᒍᑦ ᐱᖁᔭᐅᑉ 101 ᐃᓗᐊᓂ:

 “ᑌᒣᓕᖓᒐᓗᐊᕐᑎᓗᒋᑦ ᐃᓂᐅᔪᑦ 72-ᒥᒃ 86-ᒧᑦ, ᐃᓕᓐᓂᐊᕕᓐᓂ 
ᐊᐅᓚᑕᐅᔪᓂ ᐊᓪᓓᑦ ᐃᓕᓐᓂᐊᓕᕆᔨᖏᓐᓄᑦ ᐅᕝᕙᓗᓘᓐᓃᑦ ᑲᑎᕕᒃ 
ᐃᓕᓴᕐᓂᓕᕆᔨᓄᑦ, ᒪᓕᓪᓗᒍ ᐃᓕᓐᓂᐊᓂᕐᒧᑦ ᐱᖁᔭᖅ ᐊᓪᓓᑦ, ᐃᓄᐃᑦ 
ᐊᒻᒪᓗ ᓇᔅᑳᐱ ᓄᓇᓕᑐᙯᑦ ᐃᓄᖏᓐᓄᑦ (ᓵᑉᑕ I-14), ᐃᓕᓐᓂᐊᑎᓯᓂᕐᒧᑦ 
ᐅᖃᐅᓯᖅ ᐊᓪᓚᑦᑎᑐᑦ ᐃᓄᑦᑎᑐᓪᓗ ᐅᖃᐅᓯᐅᓂᐊᕐᑐᖅ, ᐃᓛᒃᑯᑦ, 
ᐊᒻᒪᓗ ᐃᓕᓐᓂᐊᑎᑦᓯᓂᐅᑉ ᐅᖃᐅᓯᖏᑦ ᐊᓯᖏᑦ ᐊᑐᕐᑕᐅᔪᑦ ᐊᓪᓓᑦ 
ᐊᒻᒪᓗ ᐃᓄᐃᑦ ᓄᓇᓕᖏᓐᓂ ᐅᓪᓗᒥ ᐊᑎᓕᐅᕐᕕᐅᔪᒥ ᐊᖏᖃᑎᒌᓐᓂᒥᒃ 
ᐅᖃᕐᑕᐅᓱᑎᒃ ᐃᓚᖓᓂ 1-ᒥ ᐱᖁᔭᒥ ᐊᖏᕐᑐᒥ ᐊᖏᖃᑎᒌᓐᓂᒥᒃ 
ᐱᑦᔪᑎᓕᒻᒥᒃ ᔦᒥᓯ ᐯᒥᒃ ᐊᒻᒪᓗ ᑯᐯᒃ ᑕᕐᕋᖓᓂᒃ (ᓵᑉᑕ C-67), ᐅᖃᕐᓗᒍ 
ᓄᕕᒻᐱᕆ 11 1975-ᒥ. 

ᐊᓪᓓᑦ ᐃᓕᓐᓂᐊᓂᓕᕆᔨᖏᑦ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᖅ 
ᐱᓇᓱᓐᓂᐊᑐᑦ ᑐᕌᕐᓗᑎᒃ ᐊᑐᕐᓂᒧᑦ ᐅᐃᒍᐃᑎᑐᑦ ᐅᖃᐅᓯᕐᒥᒃ 
ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᑎᓪᓗᒍ ᐊᓱᐃᓛᒃ ᐃᓕᓐᓂᐊᑏᑦ ᐱᔭᕇᕐᑐᑦ 
ᐃᓕᓐᓂᐊᕕᖏᓐᓂ ᐱᔪᓐᓇᓛᕐᒪᑕ, ᓯᕗᓂᕐᒥ, ᑲᔪᓯᒍᑎᖃᕆᐊᓪᓚᓂᕐᒥᒃ 
ᐃᓕᓐᓂᐊᓂᕐᒥᓂᒃ ᐅᐃᒍᐃᑐᑦ ᐃᓕᓐᓂᐊᕕᒻᒥ, ᐃᓕᓐᓂᐊᕕᒻᒪᕆᒻᒥ 
ᐅᕝᕙᓗᓘᓐᓃᑦ ᓯᓚᑦᑐᓴᕐᕕᒥ ᓄᓇᒥ ᐊᓯᐊᓂ ᑯᐯᒃᒥ, ᑕᒪᑐᒥᖓ ᐱᔪᒪᑐᐊᕈᑎᒃ.

ᐃᓱᒪᑦᓴᓯᐅᕇᕈᑎᒃ ᐃᓕᓐᓂᐊᕕᓐᓂ ᑲᑎᒪᔨᐊᐱᓐᓂᒃ, ᐊᓪᓓᑦ ᐱᑦᔪᑎᒋᓗᒋᑦ, 
ᐊᒻᒪᓗ ᐱᐊᕋᓖᑦ ᑲᑎᒪᔨᐊᐱᖏᓐᓂᒃ, ᐃᓄᐃᑦ ᐱᑦᔪᑎᒋᓗᒋᑦ, ᑲᒥᓯᓀᑦ 
ᑐᑭᑖᕐᓂᐊᑐᑦ ᖃᓄᖅ ᓱᑲᑦᑐᒥᒃ ᓄᐃᑦᓯᕙᓪᓕᐊᓂᐊᕐᒪᖔᕐᒥᒃ ᐅᐃᒍᐃᑎᑐᑦ 
ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᕐᓂᒃ ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᐅᑎᓪᓗᒋᒃ.

ᐃᑲᔪᕐᑕᐅᓗᑎᒃ ᑐᕐᖃᑕᕐᕕᒧᑦ ᐃᓕᓴᕐᓂᒧᑦ, ᓱᖃᑦᓯᓂᕐᒧᑦ ᐊᒻᒪᓗ 
ᐱᖕᖑᐊᕈᓯᕐᓄᑦ, ᐊᓪᓓᑦ ᐃᓕᓐᓂᐊᓂᓕᕆᔨᖏᑦ ᐊᒻᒪᓗ ᑲᑎᕕᒃ 
ᐃᓕᓴᕐᓂᓕᕆᓂᖅ ᐊᑐᕐᓂᐊᑐᑦ ᐊᑐᕆᐊᓕᒻᒥᓂᒃ ᐋᕐᕿᑎᑦᓯᒍᑎᓂᒃ 
ᐃᓚᖏᑦ 72-ᒥᒃ 86-ᒧᑦ ᐊᑐᕐᑎᓚᖓᓗᒋᑦ ᐱᐊᕋᕐᓄᑦ ᐊᖓᔪᕐᖄᓕᓐᓄᑦ 
ᐊᓪᓓᑦ ᐊᒻᒪᓗ ᐃᓄᐃᑦ ᐊᓯᖏᓐᓂᒃ. ᐱᑦᔪᑎᖃᕐᑎᓗᒍ ᐅᖃᐅᓯᖏᑕ 
ᑐᖓᓕᐊᓂᒃ ᐃᓚᖓᓂ 79-ᒥ, ᑌᓯᓂᖅ ᐃᓕᓴᕐᓂᒧᑦ ᐱᖁᔭᒥᒃ ᑌᓯᒍᑕᐅᕗᖅ 
ᐃᓚᖓᓂᒃ 450-ᒥᒃ ᐃᓕᓴᕐᓂᒧᑦ ᐱᖁᔭᒥ ᐊᓪᓓᑦ, ᐃᓄᐃᑦ ᐊᒻᒪᓗ ᓇᔅᑳᐱ 
ᓄᓇᖃᕐᖄᓯᒪᔪᑦ ᐃᓄᖏᓐᓄᑦ.” (ᐃᓂᖓ 88)

ᓀᓪᓕᑎᕐᓯᒪᔪᑎᒍᑦ, ᐱᖁᔭᖅ 101 ᓱᕐᖁᐃᑎᑦᓯᒋᐊᓪᓚᐳᖅ ᔦᒥᓯ ᐯ ᑯᐯᒃ 
ᑕᕐᕋᖓᓗ ᐊᖏᖃᑎᒌᓐᓂᖓᑕ ᐃᓗᐊᓃᑦᑐᓂᒃ, ᑭᓯᐊᓂ ᐊᓪᓕᕋᖃᕐᓱᓂ 
ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᑲᒪᒋᐊᖃᕐᓂᖓᓂᒃ ᐃᓂᖃᕐᑎᓯᓂᕐᒥᒃ 
ᐃᓄᐃᑦ-ᐊᓯᖏᓐᓂᒃ ᐃᓕᓐᓂᐊᑎᓂᒃ. ᑌᒣᓐᓂᐊᒪᑕ, ᐃᓕᓴᕐᓂᓕᕆᔨᒃᑯᑦ 
ᐱᕕᑦᓴᖃᕐᑎᓯᓲᑦ ᐃᓕᓐᓂᐊᑎᑦᓯᒍᑎᓂᑦ ᐊᑐᕋᑦᓴᓂᑦ ᐊᒻᒪᓗ ᐱᒋᐅᕐᓴᑎᑦᓯᓂᕐᒥᒃ, 
ᐊᒻᒪᓗ ᐱᓇᓱᐊᖃᑎᖃᕐᓯᒪᑦᓱᓂ ᐊᓯᖏᓐᓂᑦ ᐃᓕᓴᕐᓂᓕᕆᔨᒃᑯᓂᑦ ᐊᒻᒪᓗ 
ᐃᓕᓐᓂᐊᕕᖃᕐᑎᓯᔨᒃᑯᓂ (ᑕᑯᓗᒍ ᐃᓚᖓ 450 ᐃᓕᓴᕐᓂᒧᑦ ᐱᖁᔭᒥ ᐊᓪᓓᑦ, 
ᐃᓄᐃᑦ ᐊᒻᒪᓗ ᓇᔅᑳᐱ ᓄᓇᖃᕐᖄᓯᒪᔪᑦ ᐃᓄᖏᓐᓄᑦ).

ᐱᖁᔭᑦᓴᖅ 96 ᐃᓚᐅᑎᓪᓗᒍ (ᐅᓪᓗᒥ ᐱᖁᔭᖅ 14), ᓄᑖᑦ ᐃᓚᔨᒍᑏᑦ 
ᓄᐃᑕᐅᓚᕿᓯᒪᔪᑦ ᐱᖁᔭᖅ ᐅᐃᒍᐃᑎᑐᑦ ᐅᖃᐅᓯᕐᒧᑦ 2021-ᖑᑎᓪᓗᒍ 
ᓄᐃᑕᐅᓯᒪᔪᖅ. ᒪᕐᕉᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᔪᐃᓐᓈᕆᓗᐊᕐᑕᖏᒃ 
ᒫᓐᓇ ᐅᑯᐊᖑᔫᒃ:

• ᐱᖓᓱᐃᑦ ᐊᑐᕆᐊᖃᕐᑎᑕᐅᔪᑦ ᐃᓕᓐᓂᐊᕈᑏᑦ ᐅᐃᒍᐃᑎᑐᑦ 
ᐱᔪᓐᓇᓯᖕᖏᓂᕐᒥ ᐃᓕᓐᓂᐊᕆᐊᓪᓛᕕᒻᒥ ᐃᓕᑦᓯᒪᐅᑎᒥᒃ ᑯᐯᒃᒥ 
(ᐃᓚᖃᖕᖏᑐᖅ ᐅᖃᐅᓯᕐᒥᒃ ᐱᑦᓯᑎᐊᕈᑎᓂᒃ, ᐅᖃᐅᓯᐅᑉ 
ᐁᑉᐱᐅᑎᖓᓄᑦ ᐅᕝᕙᓘᓐᓃᑦ ᐃᙯᓕᓴᕐᑎᓯᓂᕐᒥᒃ) ᐊᒻᒪᓗ ᐅᐃᒍᐃᑎᑐᑦ 
ᓇᐅᓕᒫᑦ ᐊᑦᔨᒌᑦᑎᓱᒋᑦ ᐃᓕᑦᓯᓂᒃᑯᑦ ᖃᐅᔨᓴᐅᑎᒥᒃ.

• ᐅᓄᕐᓂᐅᒍᓐᓇᑐᑦ ᐃᓕᓐᓂᐊᑎᓄᑦ ᐊᓪᓚᓯᒪᔪᓄᑦ ᐃᓕᓐᓂᐊᓂᐊᕐᓱᑎᒃ 
ᖃᓪᓗᓈᑎᑐᑦ ᐃᓕᓐᓂᐊᕕᒻᒥ. 

ᐅᖄᒍᑕᐅᔪᖅ ᓯᕗᓪᓕᖓ ᑐᕐᖃᑕᕐᕕᑯᓐᓂ ᑭᓯᐊᓂ ᐃᓱᒪᓇᕐᑎᓯᔪᖅ ᓄᑖᒥᒃ 
ᑐᑭᖃᕐᑎᓯᒍᑎᒥᒃ ᐊᑐᕈᒪᔭᖓᓂᒃ ᐃᓂᐅᔪᓄᑦ 88.0.2-ᒥ ᐊᒻᒪᓗ 88.0.17 
ᐊᑐᓕᕐᑎᑕᐅᓯᒪᒐᔭᕐᓱᓂ ᔮᓄᐊᕆ 1 2024-ᖑᑎᓪᓗᒍ.

“ᐃᓕᓐᓂᐊᕕᒃ ᑐᓂᔨᔪᖅ ᐃᓕᓐᓂᐊᕕᒻᒪᕆᐅᑉ ᐃᓕᓐᓂᐊᑎᑦᓯᒍᑎᖏᓐᓂᒃ 
ᖃᓪᓗᓈᑎᑐᑦ ᐅᖃᐅᓯᕐᒥ ᓱᓕ ᓱᕐᖁᐃᒋᐊᖃᕐᓂᐊᑐᖅ ᐊᑐᓂ 
ᐃᓕᓐᓂᐊᑎ ᐊᓪᓚᓯᒪᔪᖅ ᐃᓕᓐᓂᐊᓱᓂ ᐃᓕᓐᓂᐊᕈᑎᓂᒃ ᑐᕌᕐᓇᑐᓂᒃ 
ᐃᓕᑦᓯᒪᐅᑎᑖᕐᓂᒧᑦ ᐃᓕᓐᓂᐊᕕᒻᒪᕆᒻᒥ ᐃᓕᓐᓂᐊᕈᑎᓂᒃ ᐱᔭᖃᑦᓯᐊᓱᓂ 
ᐱᔭᕇᒋᐊᖓᓂᒃ, ᑖᓐᓇ ᐃᓕᑦᓯᒪᐅᑎ ᓄᐃᑕᐅᖕᖏᓂᖓᓂ, ᐃᑭᓐᓂᐹᖓᓄᑦ 
ᐱᖓᓱᓂᒃ ᐃᓕᓐᓂᐊᕈᑎᓂᒃ ᐅᐃᒍᐃᑎᑐᑦ ᐃᓕᓐᓂᐊᑎᑦᓯᒍᑕᐅᓯᒪᔪᓂᒃ, 
ᐃᓚᖃᕈᓐᓀᑎᓪᓗᒋᑦ ᐃᓕᓐᓂᐊᑎᑦᓯᓂᐅᑉ ᐅᖃᐅᓯᖓᓂᒃ 
ᐃᓕᓐᓂᐊᕈᑎᓂᒃ, ᐅᖃᐅᓯᐅᑉ ᑐᖓᓕᐊᓂᒃ ᐃᓕᓐᓂᐊᕈᑎᓂᒃ ᐊᒻᒪᓗ 
ᑎᒥᒃᑯᑦ ᐃᓕᓐᓂᐊᕈᑎᓂᒃ. ᑌᒣᑦᑐᖅ ᐃᓕᓐᓂᐊᕕᒃ ᐱᕕᖃᕐᑎᓯᒍᓐᓇᑐᖅ 
ᐃᓕᓐᓂᐊᑎᐅᑉ ᐅᖃᕐᑕᐅᓯᒪᔫᑉ ᐃᓕᓐᓂᐊᖃᑕᐅᒍᓐᓇᕆᐊᖓ 
ᖃᓪᓗᓈᑎᑐᑦ ᒪᓕᑦᓱᓂ ᐊᕕᑦᑐᕈᑎ I-ᒥᒃ ᑕᐅᕐᓰᓂᖓᓂᒃ ᑌᒃᑯᓂᖓ 
ᐃᓕᓐᓂᐊᕈᑎᓂᒃ ᐅᐃᒍᐃᑎᑐᑦ ᐃᓕᓐᓂᐊᑎᑦᓯᒍᑕᐅᔪᓂᒃ ᐱᖓᓱᓄᑦ 
ᐅᐃᒍᐃᑎᑑᕐᓂᒥᒃ ᐃᓕᓐᓂᐊᕈᑎᓄᑦ, ᑕᒪᓐᓇᐅᑐᐊᕐᐸᓗ ᑌᒃᑯᐊ ᐅᐃᒍᐃᑎᑐᑦ 
ᐃᓕᓐᓂᐊᕈᑎᑐᐃᓐᓇᖏᑦ ᐃᓚᒋᐊᕐᓂᐊᓱᑎᒃ ᐅᖃᐅᓯᐅᑉ ᑐᖓᓕᐊᓂᒃ 
ᐃᓕᓐᓂᐊᕈᑎᓄᑦ” (ᐃᓂᖓ 88.0.2). 

ᓱᓕᒋᐊᓪᓚᒃ, ᐊᑦᔨᒌᑦᑎᓯᒍᑎᒥᒃ ᐃᓕᑦᓯᓂᒃᑯᑦ ᐆᑦᑐᕋᕐᑕᐅᒍᑎᒥᒃ ᐊᑐᕐᓗᓂ 
ᑭᓯᐊᓂᐅᓂᐊᖕᖏᒥᔪᖅ ᑖᒃᑯᓄᖓ ᐃᓕᓐᓂᐊᑎᓄᑦ (88.0.17.).

ᐃᕐᙯᑎᑦᓯᒍᑎᒋᓗᒍ ᑲᑎᕕᒃ ᐃᓕᓴᕐᓂᓕᕆᓂᒃᑯᓂᒃ, CSB-ᑯᓂᒃ ᐊᒻᒪᓗ 
CEPN-ᑯᓐᓂᒃ, ᓯᕗᓪᓕᐹᒥᒃ ᓄᓇᖃᕐᓯᒪᔪᓕᒫᑦ ᑎᒥᖁᑎᖏᑦ ᑯᐯᒃᒥ 
ᑐᑦᓯᕋᕐᓯᒪᔪᑦ ᑌᒃᑯᐊ ᐅᐃᒍᐃᑎᑐᑦ ᐃᓕᓐᓂᐊᕈᑏᑦ ᑕᐅᕐᓯᑕᐅᖁᑦᓱᒋᑦ 
ᓄᓇᖃᕐᖄᓯᒪᔪᑦ ᐅᖃᐅᓯᖏᓐᓂᒃ ᐃᓕᓐᓂᐊᕈᑎᓄᑦ. 

ᓇᓗᓇᖕᖏᑐᑦ ᐃᓕᓐᓂᐊᕕᒻᒥ ᒪᓕᒐᖃᕐᑎᓯᒍᑏᑦ

ᐱᑦᓯᐊᓱᑎᒃ ᐅᖄᖃᑎᒌᕈᑎᓕᕕᓃᑦ ᑐᕐᖃᑕᕐᕕᑯᓪᓗ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐱᒋᐊᖕᖓᕈᑎᖏᓐᓂ ᐊᕐᕌᒍᓂ (ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐱᕙᓪᓕᐊᒍᑎᓂᒃ ᑐᓴᕐᑎᓯᒍᑎᖓ 1978-1985). 
ᐊᑐᓕᕐᑎᓯᓱᒋᑦ ᐃᓚᖏᑦ ᐊᐅᓚᑦᓯᓂᕐᒧᑦ ᐊᑑᑎᔭᐅᒋᐊᓖᑦ ᑐᕐᖃᑕᕐᕕᐅᑉ 
ᐱᑦᔪᔨᕕᖓᑕ ᐊᓪᓚᕕᓕᕆᐅᓯᖏᓐᓂᒃ ᐱᓗᐊᕐᑐᒥᒃ ᐅᐃᒪᓇᕐᓯᒪᔪᖅ ᓄᑖᒥᒃ 
ᐃᓕᓴᕐᓂᓕᕆᕕᑦᑖᓚᕿᑦᓱᓂ, ᐃᒫᒃ ᐃᓄᑦᑎᑐᑦ ᐃᓕᑕᕐᓯᒍᑕᐅᑦᓯᐊᕋᓗᐊᕐᑎᓗᒍ 
ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᐅᒋᐊᖓ, 
ᐱᔪᓐᓇᐅᑎᑖᕐᑎᓯᓂᕐᒥᒃ ᐱᓇᓱᐊᕈᑎᖏᑦ ᑐᕐᖃᑕᕐᕕᑯᓐᓂ 
ᐊᑐᐃᓐᓇᐅᓯᒪᖕᖏᒪᑕ. ᑌᒃᑯᐊ ᐋᕐᕿᒋᐊᕈᑏᑦ ᐊᑐᕆᐊᖃᓪᓗᑐᑦᓯᐊᓯᒪᔪᑦ 
ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐃᓕᓐᓂᐊᑎᖏᑦ ᐱᑎᑕᐅᓂᐊᕐᐸᑕ 
ᑯᐯᒃᒥ ᐳᕐᑐᓂᕐᓴᓂᒃ ᐃᓕᓐᓂᐊᕈᑎᓂᒃ ᐃᓕᑕᕆᔭᐅᒍᑎᒥᒃ (SSD), 
ᐃᓕᓐᓂᐊᑏᑦ ᐊᓯᓕᒫᖏᑎᑐᑦ ᑕᒫᓂ ᓄᓇᖓᓂ. ᐱᓗᐊᕐᑐᒥ ᑯᐯᒃᑯᑦ 
ᓇᓗᓇᖕᖏᑐᓂᑦ ᐃᓕᓐᓂᐊᕕᒻᒥ ᒪᓕᒐᖃᕐᑎᓯᒍᑎᖏᑦ ᐅᖃᕐᓯᒪᕗᖅ 
ᖃᑦᓯᓂᒃ ᑫᕙᓪᓚᒍᓯᖃᕐᓂᐊᓂᖓᓂᒃ ᐊᑐᓂ ᐃᓕᓐᓂᐊᕈᑎᒥ ᐊᕐᕌᒍᑕᒫᑦ 
(ᑫᕙᓪᓚᒍᓯᑎᒍᑦ ᐊᑐᕐᑎᓯᒍᑎᖓ) ᑯᐯᒃᒥ ᐃᓕᓐᓂᐊᕕᖃᕐᑎᓯᕕᖏᑦ 
(QEP). ᐅᓇ ᐆᑦᑐᕋᐅᑎᑦᓴᖅ ᖃᓄᖅ ᑖᒃᑯᐊ ᖃᐅᔨᒪᐅᑏᑦ 
ᓄᐃᑕᐅᓲᖑᓂᖓᓄᑦ ᐃᓕᓐᓂᐊᓂᕐᒥᒃ ᐳᕐᑐᓂᕐᓴᒥ 1-ᒥ, ᐊᑐᓂ ᑖᒃᑯᐊ 
ᐃᓕᓐᓂᐊᕋᑦᓭᑦ ᐋᕐᕿᓯᒪᒋᐊᓖᑦ ᐃᓕᓐᓂᐊᑎᐅᑉ ᐅᓪᓗᓯᐅᑎᖏᓐᓂ 
ᓈᒻᒪᑐᓂᒃ ᑫᕙᓪᓚᒍᓯᖃᕐᓗᑎᒃ ᐊᕐᕌᒍᑕᒫᑦ ᑲᓱᕈᓐᓇᓂᐊᕐᒪᑕ ᓇᐅᓪᓗᑯᒧᑦ 
ᐃᓕᓐᓂᐊᕈᑎᐅᑉ ᓇᓗᓀᒃᑯᑕᖓᓄᑦ. ᐃᓕᓐᓂᐊᑏᑦ ᐃᓕᑕᕆᔭᐅᒍᑎᑖᖁᓪᓗᒋᑦ, 
ᐊᑐᓂ ᐃᓕᓐᓂᐊᕋᑦᓭᑦ ᓇᓗᓀᒃᑯᑕᖏᑦ ᑕᕐᓯᓯᒪᒋᐊᓖᑦ ᐱᔭᖃᕐᓂᕃᔪᓄᑦ. 

ᑌᒣᒐᓗᐊᕐᑎᓗᒍ, ᐃᓄᑦᑎᑐᑦ ᐅᖃᐅᓯᖅ ᐊᓪᓚᓯᒪᖕᖏᑐᖅ ᑕᒡᒐᓂ, 
ᑌᒣᒻᒪᑦ ᐋᕐᕿᒋᐊᕐᑕᐅᒋᐊᓖᑦ. ᑐᕐᖃᑕᕐᕕᑯᑦ ᓄᐃᑦᓯᓕᓚᐅᕐᓯᒪᔪᖅ 
ᐃᓕᓐᓂᐊᑎᑦᓯᓂᐅᑉ ᐅᖃᐅᓯᖓᓄᑦ ᐃᓕᓐᓂᐊᕈᑎᐅᑉ ᐊᑭᑦᓯᒍᑎᖓᓂᒃ 
ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᑐᕌᖓᑐᐃᓐᓇᑎᓪᓗᒍ ᐃᓄᑦᑎᑑᕐᓂᒧᑦ.

ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐅᖄᓂᖏᑦ ᐱᒋᐊᖕᖓᑎᑦᓯᓂᕐᒥᒃ 
ᐅᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐅᖃᐅᓰᓐᓂᒃ
ᐅᖄᓂᖅ ᐅᖃᐅᓯᐅᑉ ᐃᓕᓐᓂᐊᑎᑦᓯᒍᑕᐅᓂᖓᑕ ᐃᓕᓐᓂᐊᑕᐅᓂᖓᑕᓗ 
ᒥᑦᓵᓄᑦ ᑕᖏᕐᒥᐅᑕᐅᕗᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᑌᒪᖕᖓᑦ 
ᐱᒋᐊᓚᐅᕐᓯᒪᒻᒪᑕ. ᐱᐅᓯᐅᓕᕇᕐᓂᒪᑦ 1977-ᒥ, ᑲᒥᓯᓇᒥᒃ 
ᐅᖃᕐᑐᓚᐅᕐᓯᒪᔪᖅ ᓇᓚᐅᑦᓯᔪᐹᓘᑦᓱᓂ ᐅᓪᓗᒥ ᖃᓄᐃᓐᓂᐅᓕᕐᑐᒥᒃ: 

ᑐᑭᑖᕐᓂᖃᕆᐊᓕᒃ ᖃᖓ ᐱᐅᓂᕐᐸᐅᒪᖔᑦ ᐱᒋᐊᕐᑎᓯᓗᓂ ᐅᖃᐅᓯᐅᑉ 
ᑐᖓᓕᐊᓂᒃ. ᐃᓱᐊᕐᓂᓴᖅ ᐊᑐᕐᓱᓂ ᐃᓄᒃᑎᑑᕐᓂᑐᐃᓐᓇᒥᒃ ᓯᕗᓪᓕᐹᓂ 
ᐳᕐᑐᓂᖏᓐᓂ ᐱᐊᕃᑦ ᑐᖕᖓᕕᓕᐅᕐᑕᐅᓯᐊᕐᒪᑕ ᐅᖃᐅᓯᕐᒥᓂ ᓇᒻᒥᓂᖅ 
ᑭᓯᐊᓂ ᑭᖑᕙᕐᑎᓯᓂᖅ ᐅᖃᐅᓯᐅᑉ ᑐᖓᓕᐊᑕ ᐱᒋᐊᕐᓂᖓᓂᒃ 
ᑐᑭᖃᕈᓐᓇᑐᖅ ᐃᓕᓐᓂᐊᑏᑦ ᑲᔪᓯᔪᑦ ᖃᐅᔨᒪᒋᐊᑐᔪᓂᒃ ᐃᓕᓐᓂᐊᓂᕐᒧᑦ 
[…] ᒪᕐᕉᓄᑦ ᐊᕐᕌᒎᓐᓄᑦ ᐊᑯᓂᕆᓂᕐᓴᐅᒍᓐᓇᑐᑦ […] ᓄᐃᑦᓯᒍᓐᓇᑐᒍᑦ 
ᐅᖃᐅᓯᐅᑉ ᑐᖓᓕᐊᓂᒃ ᐳᕐᑐᓂᕐᒥ 1-ᒥ, ᐱᐊᕌᐲᑦ ᐅᖃᐅᓯᕐᓂᒃ 
ᐊᔪᖕᖏᓂᕐᓴᐅᓱᑎᒃ ᐃᓕᑦᓯᒍᓐᓇᒪᑕ. […] ᐱᒋᐊᑦᓴᐅᑎᒋᑎᑦᓯᓗᐊᕐᓂᖅ 
ᐅᖃᐅᓯᐅᑉ ᑐᖓᓕᐊᓂᒃ ᑐᑭᖃᕈᓐᓇᑐᖅ ᐱᐊᕃᑦ ᐃᓕᓐᓂᐊᕕᒻᒥᒃ 
ᑕᑯᓐᓇᓯᓂᖓᓂᒃ ᖃᐅᑦᔨᓴᐅᑎᒋᓯᒪᔭᖏᑦᑕ ᓯᓚᑖᒎᕐᑐᑎᑐᑦ. 

ᐊᕐᕌᒍᐃᑦ ᐊᓂᒍᕐᐸᑲᓗᐊᕐᒪᑕ ᑕᒪᓐᓇ ᖃᓄᑦᑑᕈᑕᐅᕗᖅ ᓱᓕ, ᒪᒃᑯᐊ 
ᐅᖃᕐᑕᐅᓕᓃᑦ ᐊᑦᔨᒌᖕᖏᑐᓂ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖏᓐᓂ 1977 ᐊᒻᒪᓗ 1990 
ᐊᑯᓐᓂᖓᓂ ᐃᒣᓕᒻᒪᑕ:

“ᐃᓄᐃᑦ [sic] ᐊᕕᓯᒪᔪᕐᔫᔮᕐᑐᑦ. ᐃᓚᖏᑦ ᐃᓕᓐᓂᐊᑎᓂᒃ 
[sic] ᐃᓕᓐᓂᐊᕕᒻᒥ ᐱᒋᐊᖁᔨᔪᑦ ᐅᖃᐅᓯᕐᒥ ᑐᖓᓕᐊᓂ 
ᐃᓕᓐᓂᐊᓯᑦᓴᐅᑎᒋᓗᑎᒃ, ᐊᓯᖏᑦ ᐃᓄᑦᑎᑐᑦ ᐅᖃᐅᓯᕐᒥᒃ 
ᐊᑐᕐᑕᐅᖁᔨᑎᓪᓗᒋᑦ ᐅᖃᐅᓯᐅᑎᓪᓗᒍ ᐃᓕᓐᓂᐊᑎᑦᓯᓂᕐᒧᑦ 
ᐱᕕᓕᒫᑦᓯᐊᖓᓄᑦ.” 

“ᐊᖏᓂᕐᓴᐅᖂᕐᑐᖅ ᐱᓀᓗᑕᖅ ᐅᓇᑦᔫᔮᕐᒥᔪᖅ ᐃᓕᓐᓂᐊᑏᑦ ᓴᖑᕙᓐᓂᖓ 
ᐅᖃᐅᓯᐅᑉ ᑐᖓᓕᐊᓄᑦ ᓇᓪᓕᐊᓂᓪᓘᓃᑦ ᐃᓕᑦᓯᓯᐊᓚᐅᕋᓂ.” 

“ᑲᒥᓯᓀᑦ ᐃᓄᑦᑎᑑᕐᓂᒥᒃ ᐃᓕᓐᓂᐊᑎᑦᓯᒍᑕᐅᖕᖏᓂᕐᓴᐅᖁᔨᔪᑦ ᐃᓄᐃᑦ 
ᐱᓯᑎᖕᖑᓂᕐᓴᐅᓂᐊᕐᒪᑕ ᐅᖃᐅᓯᐅᑉ ᑐᖓᓕᐊᓄᑦ.”

ᓄᓇᕕᒻᒥ ᑲᑎᒪᓂᕐᔪᐊᖅ ᐃᓕᓴᕐᓂᓕᕆᓂᕐᒧᑦ (1985)

1985-ᒥ, ᓯᑕᒪᐅᔪᖕᖏᒐᕐᑐᓂᑦ ᐊᕐᕌᒍᓂᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᓄᐃᑕᐅᓯᒪᓕᕐᑎᓗᒍ, ᓄᓇᕕᒻᒥ ᑲᑎᒪᓂᕐᔪᐊᖃᓚᐅᕐᓯᒪᔪᖅ 
ᐃᓕᓴᕐᓂᓕᕆᓂᕐᒧᑦ, ᐅᖄᒍᑕᐅᓂᕐᐹᖅ ᑖᓐᓇᓭᓐᓇᐅᑎᓪᓗᒍ: ᐊᒥᓱᐃᓄᑦ 
ᐅᖃᐅᓯᕐᓄᑦ ᐃᓕᓐᓂᐊᑎᑦᓯᓂᖅ ᐊᒻᒪᓗ ᐃᓕᓐᓂᐊᓂᖅ, ᐊᒻᒪᓗ 
ᐱᒋᐊᖕᖓᕈᑕᐅᓯᒪᔪᓂᒃ ᑕᑯᕙᓪᓚᐅᑏᑦ ᐊᓪᓚᑕᐅᓚᐅᕐᓯᒪᕗᑦ, ᑕᒪᓐᓇ 
ᐱᒋᐊᓚᕿᑎᑦᓯᑎᓪᓗᒍ ᐊᖏᔪᓕᒐᕐᓂᓴᒥᒃ ᐅᖃᖃᑎᒌᓐᓂᒥᒃ:

• ᐱᒻᒪᕆᐅᓂᖓ ᐱᐊᕋᓖᑦ, ᓄᓇᓕᐅᑉ ᐊᒻᒪᓗ ᐊᓯᖏᑦᑕ ᑎᒥᐅᔪᑦ 
ᐃᓄᑦᑎᑑᕐᓂᖅ ᓵᓚᖃᕐᓂᐊᐸᑦ;

• ᐃᓕᓐᓂᐊᑏᑦ ᑐᑦᓯᕋᕐᓂᖓᑦ ᓇᓗᓇᕐᓂᓴᓂᒃ ᐃᓄᑦᑎᑐᑦ ᐃᓕᓐᓂᐊᕈᑎᓂᒃ 
ᐳᕐᑐᓂᕐᓴᓂ ᐃᓕᓐᓂᐊᕈᑎᓂ;

• ᐱᑕᖃᖕᖏᓂᖅ ᐳᕐᑐᓂᕐᓭᑦ ᑐᖔᒍᑦ ᐃᓱᐊᖁᑎᓂᒃ ᐃᓄᑦᑎᑑᕐᓂᒧᑦ;

• ᐃᓕᓐᓂᐊᕈᑏᑦ ᐱᕙᓪᓕᐊᓂᖓ ᑕᑯᕕᑦᓴᐅᔪᖅ ᐅᕗᖓᑦᓭᓈᐱᒃ 
ᑕᑯᓐᓇᑐᒥᒃ ᐊᓪᓚᕕᑦᓴᑎᒍᑐᐃᓐᓇᖅ ᐱᕐᕈᓯᖃᕐᓂᒥᒃ ᐊᒻᒪᓗ 
ᓱᒃᑫᓗᐊᕐᑐᒥᒃ ᐃᓕᓐᓂᐊᕈᑏᑦ ᓄᐃᑖᑎᕐᑕᐅᓂᖓᓂᒃ.

ᓄᓇᕕᒻᒥ ᐃᓕᓴᕐᓂᓕᕆᓂᕐᒥᒃ ᐱᓇᓱᖃᑎᒌᑦ  
(1989-ᒥ 1992-ᒧᑦ)

ᑖᒃᑯᐊ ᐃᓕᑕᕐᓯᕙᓪᓚᕈᑕᐅᔪᑦ ᑐᕌᕈᑕᐅᓯᒪᔪᑦ ᐱᖕᖑᐃᓂᕐᒧᑦ ᓄᓇᕕᒻᒥ 
ᐃᓕᓴᕐᓂᓕᕆᓂᕐᒥᒃ ᐱᓇᓱᖃᑎᒌᓂᒃ ᑎᒥᖕᖑᓚᕆᓚᐅᕐᓯᒪᔪᓂᒃ 1989-ᒥ 
ᑎᓕᔭᐅᒍᑎᖃᕐᓱᑎᒃ ᐱᕙᓪᓕᐊᑎᑦᓯᓂᕐᒥᒃ ᒪᓕᒐᕐᒥᒃ ᐊᒻᒪᓗ ᓱᒋᐊᕈᑎᑦᓭᑦ 
ᐸᕐᓇᓯᒪᐅᑎᖓᓂᒃ ᑐᕌᕐᑎᓯᔪᒥᒃ ᑯᑕᖕᖏᑐᕈᕐᓂᒧᑦ ᐃᓄᑦᑎᑐᑦ, 
ᖃᓪᓗᓈᑎᑐᓪᓗ ᐊᒻᒪᓗ ᐅᐃᒍᐃᑎᑐᑦ.

1990-ᒥ, ᓕᕇᕐᑐᖅ, ᓱᑌᔭᓪᓚᕆᑦᑐᒥᒃ ᐃᓱᒪᑦᓴᓯᐅᕐᕕᖃᓚᐅᕐᓱᑎᒃ 
ᓄᓇᓕᓐᓂᒃ ᐊᒻᒪᓗ ᐃᓕᓐᓂᐊᑎᑦᓯᔨᓂᒃ, ᐃᓚᖏᑦ ᑐᑭᓯᒍᑎᑦᓭᑦ 
ᓄᐃᑕᐅᓚᐅᕐᓯᒪᔪᑦ ᒪᑭᕝᕕᑯᑦ ᑲᑎᒪᓂᒻᒪᕆᖓᓂ ᑌᒃᑯᓄᖓ 
ᐱᓇᓱᐊᖃᑎᒌᑦᑐᓄᑦ.

• ᐃᓗᕐᖁᓰᕐᓯᓂᖅ ᑲᔪᓯᒍᓐᓇᐳᖅ ᐃᓄᑦᑎᑐᑦ ᐃᓕᓐᓂᐊᓂᖃᕋᓗᐊᕐᐸᑦ, 
ᓱᒐᓗᑦᑐᖅ ᐃᓕᓐᓂᐊᑎᑦᓯᒍᑕᐅᓂᖓ ᐊᑐᕆᐊᖃᕐᐸᑦ ᓯᕿᓂᕐᒥᐅᑦ 
ᐱᕐᕈᓯᖏᓐᓂᒃ ᐊᒻᒪᓗ ᐱᖁᑎᖏᓐᓂᒃ. ᐃᓕᓐᓂᐊᑎᑦᓯᓂᖅ 
ᐃᓄᑦᑎᑑᕐᓂᒥᒃ ᐊᑦᑐᐊᔪᑦᓴᐅᔭᖏᓪᓚᖅ ᐅᖃᐅᓯᕐᒥᑐᐊᖅ 
ᐃᓕᓐᓂᐊᑎᑦᓯᓂᕐᒧᑦ, ᑭᓯᐊᓂᓕ ᐊᑦᑐᐊᒋᐊᕿᕗᖅ ᐃᓕᓐᓂᐊᑎᑦᓯᓂᕐᒧᑦ 
ᐃᓅᒍᓯᕐᒥᒃ (ᐃᓄᐃᑦ ᐃᓕᓐᓂᐊᑎᑦᓯᔩᑦ, ᐃᓕᓐᓂᐊᑎᑦᓯᔩᑦ 
ᐅᖃᖃᑎᒌᑦᑎᑕᐅᓂᖓᓂ)

• ᐃᓄᑦᑎᑐᑦ ᐃᓕᓐᓂᐊᑎᑦᓯᔩᑦ ᐃᑲᔪᕐᑕᐅᓂᕐᒥᒃ ᐱᒋᐊᓪᓚᕆᐊᖃᕐᖁᑦ 
ᓄᓇᓕᒻᒥᓂᒃ ᐊᒻᒪᓗ ᖃᓪᓗᓈᑦ ᐃᓕᓐᓂᐊᑎᑦᓯᔩᑦ 
ᑲᒪᒋᐅᑎᖃᑎᖃᕐᓂᓴᐅᒋᐊᕐᖁᑦ ᓄᓇᓕᒻᒥᐅᓂᒃ ᐃᓘᓐᓈᒍᑦ. 
ᐃᓕᓐᓂᐊᕕᒻᒥ ᐃᓱᐊᖁᑏᑦ ᐊᑐᕐᑕᐅᔪᑦᓴᐅᕗᑦ ᓂᐳᕐᑎᓯᓂᕐᒧᑦ 
ᐊᒻᒪᓗ ᐅᖄᓂᕐᒧᑦ ᓄᓇᓕᐅᑉ ᐊᑦᓱᕉᑎᖏᓐᓂᒃ ᐃᓄᓕᒫᑦ ᐃᓚᒋᓗᒋᑦ, 
ᐃᓕᓐᓂᐊᑏᑦ ᐊᒻᒪᓗ ᐃᓕᓐᓂᐊᑎᑦᓯᔩᑦ ᐃᓚᐅᒻᒥᑎᓪᓗᒋᑦ (ᔫᐱ ᐅᑖᓗᒃᑐᒃ).

• ᑐᑭᓯᑦᓴᐅᓕᕐᑐᖅ ᐱᓇᓱᖃᑎᒌᑦ ᑲᔪᓯᑎᑦᓯᒍᓐᓇᓯᐊᖕᖏᓂᖓᑦ 
ᑎᓕᔭᐅᒪᒍᑎᒥᓂᒃ ᐱᑕᖃᕐᑎᓇᒍ ᐱᓂᐊᕐᓂᑯᑦ ᐃᓚᐅᓂᖓᓂᒃ 
ᐃᓄᓕᒫᑦ ᓄᓇᕕᐅᑉ ᐃᓗᐊᓂ. ᓄᓇᓕᒃ ᑲᑐᑦᔨᒋᐊᓕᒃ ᐃᓱᒪᓕᐅᕐᓗᓂ 
ᐃᓕᓐᓂᐊᑎᑦᓯᒍᓯᕐᒥᒃ ᐱᒍᑦᔨᓚᕆᑦᑐᒥᒃ ᓄᓇᕕᒻᒥᒃ (ᓯᓚᑐᓂᕐᒧᑦ 
ᑐᓴᕐᑎᓯᒍᑎ).

ᑖᒃᑯᐊ ᐱᓇᓱᖃᑎᒌᑦ ᐊᑦᓱᕉᑎᖃᓕᓚᐅᕐᓯᒪᔪᑦ ᐱᓇᓱᑦᑕᒥᓂᒃ ᐊᒻᒪᓗ, 
ᐊᓱᐃᓛᒃ, ᑐᑭᑖᓕᓚᐅᕐᓯᒪᑦᓱᑎᒃ ᐃᒫᒃ ᐱᕙᓪᓕᐊᓚᖓᓗᓂ ᒪᓕᒐᕐᒥᒃ 
ᓱᒋᐊᕈᑎᑦᓴᓂᓪᓗ ᐸᕐᓇᓯᒪᐅᑎᒥᒃ, ᑐᖕᖓᕕᑐᐊᖃᕈᓐᓇᖏᓐᓂᒥᓂᒃ 
ᑭᖕᖒᒪᑦᓯᐅᑎᓂᒃ ᓄᓇᕕᒻᒥᐅᓄᑦ ᐅᖃᕐᑕᐅᓯᒪᔪᓂᒃ, ᑭᓯᐊᓂᓕᑦᑕᐅᖅ 
ᕿᒥᕐᕈᐸᓪᓕᐊᔪᑦᓴᐅᓕᕐᓂᒥᓂᒃ ᐅᖃᐅᓯᕐᒥᒃ ᐃᓕᓐᓂᐊᕈᑎᓂᒃ 
ᐋᕐᕿᓯᒪᓕᕐᑐᓂᒃ.

ᕿᒥᕐᕈᒍᑏᑦ ᐅᐃᒍᐃᑎᑐᑦ ᖃᓪᓗᓈᑎᑐᓪᓗ ᐃᓕᓐᓂᐊᕈᑎᓂᒃ 
ᓄᐃᑦᓯᓚᐅᕐᓯᒪᔪᖅ ᐊᖏᖃᑎᒌᖕᖏᑐᓂᒃ ᐃᓕᓐᓂᐊᕈᑎᖏᑦᑕ 
ᐊᑯᓐᓂᖓᓂ, ᐃᓕᓐᓂᐊᑎᑦᓯᔩᓪᓗ ᑐᑭᒧᐊᒍᑎᖏᓐᓂ, ᓱᑎᑦᓯᒍᑎᓂ 
ᐃᓱᒪᓇᕐᑎᑕᐅᔪᓂ ᐱᖁᑎᖏᓐᓄᑦ ᐊᒻᒪᓗ ᐃᓕᑦᓯᔭᐅᓂᖓᓂᒃ 
ᖃᐅᔨᓴᕈᑎᓄᑦ. ᓱᓕ, ᑐᓴᕈᒥᓇᕐᓱᓂ: ᐅᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐅᖃᐅᓯᕆᐊᖕᖓᕆᓗᒍ ᐱᑦᓯᐊᕆᐊᖃᕐᓂᖏᑦ ᑌᑦᓱᒪᓂ ᐊᑐᕐᓯᒪᒻᒥᔪᑦ 
ᐊᑐᖔᕋᑎᒃ ᐅᖃᐅᓯᐅᑉ ᑐᖓᓕᐅᓂᒃ ᐃᓕᓐᓂᐊᓂᕐᒨᓕᖓᔪᓂᒃ 
(ᑕᒪᓐᓇ ᐱᐅᓯᐅᓲᖑᒍᓐᓀᑐᖅ ᐅᓪᓗᒥ). ᕿᒥᕐᕈᔭᐅᓂᖏᑦ 
ᑐᕌᕈᑕᐅᓯᒪᒻᒥᔪᑦ ᐃᓘᓐᓈᒍᑦ ᐃᓱᒪᓕᐅᕐᓂᒍᑎᑖᕐᓂᒧᑦ ᐃᓕᓐᓂᐊᑎᑦᓯᔨᓂᒃ: 
ᐱᓕᕐᐸᓕᐊᑎᑦᓯᒋᐊᓖᑦ ᐃᓕᓐᓂᐊᑎᐅᑉ ᐅᖄᓂᒃᑯᑦ ᖃᓄᐃᓘᕐᓂᖓᓂᒃ 
ᐊᑐᖃᑦᑕᓗᑎᑦ ᓱᓕᓪᓚᕆᑦᑐᓂᒃ ᖃᓄᐃᓕᖓᓂᒐᓚᓐᓂᒃ. ᐃᑉᐱᒋᔭᑦᓴᖅ: 
ᖃᐅᔨᒍᑕᐅᔪᑦ ᐱᐅᖕᖏᓂᕐᓴᐅᓯᒪᔪᑦ ᐅᐃᒍᐃᑎᑐᑦ ᐃᓕᓐᓂᐊᓂᕐᒧᑦ 
ᐃᓕᖓᓂᖏᑎᒍᑦ ᐆᑦᑑᑎᒋᓗᒍ ᖃᓪᓗᓈᑎᑐᑦ ᐃᓕᓐᓂᐊᓂᕐᒧᑦ ᐃᓕᖓᔪᓄᑦ. 

ᐁᑉᐹᒍᑦ, ᕿᒥᕐᕈᓂᖓᑦ ᐃᓄᑦᑎᑐᑦ ᐃᓕᓐᓂᐊᕈᑎᒥᒃ 
ᓄᐃᑦᓯᓗᐊᖕᖑᐊᓚᐅᔪᔪᖅ ᐃᓕᓐᓂᐊᑎᑦᓯᔩᑦ ᓯᕗᓂᓕᐅᕐᓯᒪᐅᑎᖏᑦ 
ᐊᑐᕐᑕᖏᑦ ᑌᒃᑯᐊᖑᒋᐊᖏᑦ ᐊᑐᕐᑕᐅᓲᑦ ᐃᓄᐃᑦ-
ᐊᓯᖏᓐᓄᑦ ᐃᓕᓐᓂᐊᑎᑦᓯᔨᓄᑦ ᐃᓕᑕᕆᔭᐅᓲᖑᒍᓐᓀᑐᓄᑦ 
ᐱᐅᓯᑦᓯᐊᖑᓂᕐᐹᖑᒋᐊᖏᓐᓂᒃ, ᐱᐊᓓᓐᓂᓴᐹᓘᑦᓱᑎᒃ 
ᐱᕙᓪᓕᐊᑎᑦᓯᒍᑎᒋᓗᒋᑦ ᐱᔪᓐᓇᓯᑦᓯᐊᓂᕐᒥᒃ (ᐆᑦᑑᑎᒋᓗᒍ, ᐃᓕᓐᓂᐊᑏᑦ 
ᐊᑐᐊᕐᓯᒍᓐᓇᓯᒪᔪᑦ ᐊᓪᓚᓂᒃ ᐃᓕᑕᕐᓂᐊᓱᑎᒃ ᑭᓯᐊᓂ ᑐᑭᓯᐊᑦᔭᒐᑎᒃ).

ᑌᒃᑯᐊ ᖃᐅᔨᓴᐅᑏᑦ ᓄᐃᑦᓯᓯᒪᒻᒥᔪᑦ ᓇᓪᓕᖏᓪᓘᓃᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐅᖃᐅᓯᕐᒥᒃ ᐃᓕᓐᓂᐊᕈᑎᖏᑦ ᑌᑦᓱᒪᓂ 

ᓯᕗᓕᕐᑎᖃᕐᓯᒪᖕᖏᓂᖓᓂᒃ ᑐᑭᓯᓐᓇᓯᐊᕐᑐᒥᒃ ᐃᓘᓐᓈᒍᑦ ᐱᕐᕈᓯᕐᒥᒃ. 
ᐃᓕᓐᓂᐊᕈᑎᖏᑦ ᐅᖃᕐᑕᐅᓯᒪᔪᑦ ᐊᑦᑐᐊᖏᒋᐊᖏᓐᓂᒃ ᐊᓯᖏᓐᓂᒃ 
ᐃᓕᓐᓂᐊᕈᑎᓂᒃ ᐱᐊᕋᐅᓪᓗ ᓯᓚᕐᔪᐊᖓᓂᒃ ᑲᒪᒋᒍᒪᔭᖓᓂᓪᓗ. “ᐃᓄᒻᒪᕇᑦ 
ᖃᐅᔨᒪᕗᑦ ᑌᒣᑦᑑᒋᐊᖃᖕᖏᓂᖓᓂᒃ ᐊᒻᒪᓗ ᐅᕙᑦᑎᓄᑦ ᐅᖃᕋᓱᐊᓲᖑᕗᑦ 
ᑌᒪᖕᖓᑦ, ᐱᐊᕋᖅ ᐃᓕᑦᓯᓲᖑᕗᖅ ᐅᖃᐅᓯᕐᒥᒃ ᐃᓚᐅᕕᖃᕐᓱᓂ 
ᐱᓪᓚᕆᓐᓂᒃ ᑲᒪᒋᔭᑦᓴᓂᒃ.” ᐊᓯᐊᒍᑦ ᐅᖃᕐᓱᒍ, ᖃᐅᔨᒪᓯᒪᕗᒍᑦ, ᓱᓕᓂᕐᓴᖅ 
ᐃᓕᓐᓂᐊᑎᑦᓯᒍᓯᖅ ᐊᑐᕆᐊᖃᕆᐊᖓᓂᒃ (ᓯᓚᑐᓂᕐᒧᑦ ᑐᓴᕈᑎᖓ). 

ᑕᒪᓐᓇ ᐅᖄᔭᐅᔪᖅ ᐱᑦᔪᑎᒋᑦᓱᒍ, ᐱᓇᓱᖃᑎᒌᑦᑐᑦ ᓴᓇᓕᓚᐅᕐᓯᒪᔪᑦ 
ᑐᕌᕐᑕᐅᔪᑦᓴᓂᒃ ᒪᓕᑦᑎᒌᑦᓯᓂᐊᕐᓗᓂ ᓴᖑᐊᑦᓯᓂᐊᕐᓗᓂᓗ ᐅᖃᐅᓯᕐᒥᒃ 
ᐃᓕᓐᓂᐊᕈᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ: ᐃᓕᓐᓂᐊᕈᑏᑦ 
ᐱᐅᓕᒪᑦᓯᒋᐊᓖᑦ ᐱᕙᓪᓕᐊᑎᑦᓯᓗᑎᓪᓗ ᐅᖃᐅᓯᕆᐊᖕᖓᒥᒃ, ᐊᒻᒪᓗ 
ᐃᑲᔪᕆᐊᖃᕐᓱᑎᒃ ᑎᒍᓯᕙᓪᓕᐊᓂᕐᒥᒃ ᐃᓘᓐᓇᖏᓐᓂᒃ ᐱᖓᓱᐃᓂ 
ᐅᖃᐅᓯᕐᓂ ᐱᔪᓐᓇᕈᑎᓂᒃ, ᐊᒻᒪᓗ ᐃᓗᕐᖁᓯᐅᖃᑎᒌᖕᖏᑐᓂᒃ ᑲᒪᓂᒃᑯᑦ 
ᐱᔪᓐᓇᕈᑎᓂᒃ. ᖃᐅᔨᓴᕐᑐᑦ ᓱᓕ ᐅᖄᓯᕋᑕᕐᓂᖏᑦᑐᑦ ᐅᖃᐅᓯᓕᕐᕿᑖᓂᒃ 
ᐱᔪᓐᓇᕈᑎᓂᒃ, (ᑕᒪᓐᓇᓗ ᑕᑯᓚᖓᑦᓱᑎᒍ ᑭᖑᓪᓕᒥ ᑕᒡᒐᓂ ᐃᓚᖓᓂ 
ᑲᒪᔪᒥ ᖃᐅᔨᓴᕐᓂᒥᒃ ᐊᒥᓱᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᑎᑦᓯᓂᕐᒥᒃ 
ᐊᒻᒪᓗ ᐃᓕᓐᓂᐊᓂᕐᒥᒃ), ᑭᓯᐊᓂ ᖃᓂᑦᑐᒪᕆᐊᓗᒃ ᐱᑐᑦᓯᒪᐅᑎᓂᖅ 
ᐅᖃᐅᓯᕐᒧᑦ ᐊᒻᒪᓗ ᑭᓇᐅᓂᕐᒧᑦ (ᐃᓗᕐᖁᓯᖅ) ᑐᑭᓯᓐᓇᓕᕇᓚᐅᕐᓯᒪᔪᖅ 
ᐅᖃᕐᑕᐅᓯᒪᑦᓯᐊᓱᓂᓗ.

ᐱᓇᓱᑦᑕᐅᔪᑦ ᐱᓇᓱᖃᑎᒌᑦᑐᓄᑦ ᐃᓕᓐᓂᐊᕈᑎᓕᕆᑦᓱᑎᒃ ᑖᒃᑯᓂᖓ 
ᐱᓇᓱᖃᑎᒌᓂᒃ ᓄᕐᖃᕈᑎᖃᕐᑎᓯᓯᒪᔪᑦ ᐃᒣᓕᓂᕐᒥᒃ:

“ᐱᐅᓯᐅᕙᓪᓗᑐᖅ ᐃᓕᓐᓂᐊᕕᐅᑉ ᐃᓂᓪᓚᖓᐅᓯᖓ ᒪᑭᑕᐅᓯᒪᕗᖅ 
ᑲᔪᓯᑎᑦᓯᒍᑎᑦᓴᐅᓱᓂ ᐃᓕᓐᓂᐊᕈᑎᓂᒃ, ᐱᕙᓪᓕᐊᑎᑦᓯᔪᑦᓴᐅᔭᒐᓂ 
ᑕᒪᒃᑯᓂᖓ. ᐱᓯᑎᐅᒍᑏᑦ ᐊᑐᕆᐊᓖᑦ ᐃᓕᓐᓂᐊᑎᑦᓯᒍᑎᒥᒃ ᓴᓇᓂᕐᒧᑦ 
ᐊᒻᒪᓗ ᐱᖁᑎᖏᓐᓂᒃ ᓄᐃᑖᑎᕆᓂᕐᒧᑦ ᖃᐅᔨᒪᒋᐊᑐᔪᒻᒪᕆᐅᕗᑦ ᐊᒻᒪᓗ 
ᐊᑯᓂᐊᓗᒃ ᐱᓇᓱᒋᐊᖃᕐᓇᓲᖑᕗᑦ. ᐃᓕᓐᓂᐊᑎᑦᓯᔨᒧᑦ ᐅᕝᕙᓗᓘᓐᓃᑦ 
ᐃᓕᓐᓂᐊᕈᑎᑎᒍᑦ ᐃᓱᒻᒪᓭᔨᒧᑦ ᐱᔭᓪᓗᐊᖑᔪᑦᓴᐅᔭᒐᑎᒃ. ᑖᒃᑯᐊ 
ᐃᓚᐅᒋᐊᖃᕋᓗᐊᕐᑎᓗᒋᑦ, ᐱᑕᖃᕆᐊᖃᕐᒥᔪᖅ ᐃᓘᓐᓈᒍᑦ ᑕᐅᑐᒍᓯᕐᒥᒃ 
ᐊᒻᒪᓗ ᑐᕌᕐᑕᖃᕐᓂᒥᒃ. ᐃᓕᓐᓂᐊᕈᑎᓕᐅᕐᓂᖅ ᐃᓄᑦᑎᑐᑦ, ᐅᐃᒍᐃᑎᑐᑦ 
ᐊᒻᒪᓗ ᖃᓪᓗᓈᑎᑐᑦ ᐃᑲᔪᕐᑎᒌᓄᑦ ᐱᓇᓱᐊᒐᐅᕗᖅ ᐃᓚᖃᕈᑕᐅᒋᖃᕐᓱᓂ 
ᐃᓱᒪᓯᐅᕐᕕᓂᒃ ᐱᓯᒪᔪᓂᒃ ᓯᓚᑦᑐᓴᕐᕕᓂᒃ, ᐃᓕᓐᓂᐊᕈᑎᑎᒍᓪᓗ 
ᐃᓱᒻᒪᓭᔨᓂᒃ, ᐃᓄᒻᒪᕆᓐᓂᒃ, ᐊᒻᒪᓗ ᐃᓕᓐᓂᐊᑎᑦᓯᔨᓂᒃ ᐃᓕᓐᓂᐊᕕᓐᓂ. 
ᐱᒋᐊᓕᕐᕿᑖᔪᑦ ᑲᔪᓯᐅᒥᒍᑏᑦ ᐱᕙᓪᓕᐊᑎᑦᓯᓂᕐᒧᑦ, ᐆᑦᑐᕋᑲᑦᑕᓂᕐᒧᑦ, 
ᐊᒻᒪᓗ ᖃᐅᔨᓴᕐᓂᖃᕆᐊᖃᕐᖁᑦ ᓄᐃᑦᓯᓚᖓᓗᓂ ᐃᓕᓐᓂᐊᕈᑎᓂᒃ ᐊᒻᒪᓗ 
ᐃᓕᓐᓂᐊᑎᑦᓯᓂᐅᑉ ᐱᖁᑎᖏᓐᓂᒃ ᓂᐳᕐᑎᓯᒍᓐᓇᓚᖓᔪᓂᒃ ᐃᓕᓐᓂᐊᑎᑦᑕ 
ᐱᒋᐊᓕᖏᓐᓂᒃ.”

ᐅᑯᐊ ᑕᒐ ᐃᓚᖏᑦ ᑭᖑᓪᓕᐹᒥ ᑐᓴᕐᑎᓯᒍᑎᖓᑕ ᐊᑐᖁᔨᒪᖏᑦ, ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐊᑐᓕᕐᑎᓯᒪᒻᒥᔭᖏᑦ (ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᑭᐅᒍᑎᖓᑦ ᐱᓇᓱᖃᑎᒌᓂᒃ, 1993-ᒥ)

#61 ᐃᓕᓐᓂᐊᑦᑎᓯᓂᐅᑉ ᐱᕐᕈᓯᖓ ᓱᓕᔪᒥᒃ ᒪᕐᕈᐃᓂᒃ ᐅᖃᐅᓯᕐᓂᒃ 
ᐃᓕᓐᓂᐊᓂᖃᕆᐊᓕᒃ.

#62 ᖃᓪᓗᓈᑎᑐᑦ ᐅᐃᒍᐃᑎᑐᓪᓗ ᐅᖃᐅᓯᕆᐊᖕᖓᒥᒃ ᐃᓕᓐᓂᐊᑐᑦ 
ᐃᓕᓐᓂᐊᑏᑦ ᑲᔪᖏᕐᓴᑕᐅᔪᑦᓴᐅᕗᑦ ᐃᓄᑦᑎᑐᑦ ᐃᓕᓐᓂᐊᕈᑎᓂᒃ 
ᐊᑐᖁᓗᒋᑦ, ᑌᒫᑦᓭᓇᕐᓗ ᑐᖓᓕᕐᒥᒃ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᔩᑦ 
ᐱᐅᓯᖃᕐᕕᐅᒥᓗᑎᒃ.

#65 ᐃᓕᓐᓂᕈᑎᐊᐲᑦ ᐋᕐᕿᓱᕐᑕᐅᔪᑦᓴᐅᕗᑦ ᓄᓇᓕᓐᓂ 
ᑐᑭᓯᑎᑦᓯᒍᑕᐅᓗᑎᒃ ᑕᑯᑎᑦᓯᒍᑕᐅᓗᑎᓪᓗ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᓂᐅᑉ 
ᐃᓱᒪᒍᓯᖏᓐᓂᒃ ᐊᒻᒪᓗ ᐃᓕᓐᓂᐊᕈᑎᖏᓐᓂᒃ. 

#68 ᐱᒋᐊᕐᑎᓯᓂᖅ ᐅᖃᐅᓯᐅᑉ ᑐᖓᓕᐊᓂᒃ ᐃᓕᓐᓂᐊᑎᑦᓯᓂᕐᒥᒃ 
ᐱᑦᓴᐅᑎᒋᒍᓐᓇᕕᓕᒫᖓᓄᑦ, ᑭᓯᐊᓂ ᒪᑭᑕᑦᓯᖏᓐᓇᒥᓗᓂ 
ᐱᒋᐊᖕᖓᓂᖓᓂ ᐃᓕᓐᓂᐊᑎᑦᓯᓂᐅᑉ ᐊᖏᓂᕐᓴᖓᑕ ᐃᓄᑦᑎᑑᕐᓂᖓᓂᒃ. 

ᑖᓐᓇ ᑭᖑᓪᓕᐹᖅ ᐊᑐᖁᓯᒪᔭᖓᑦ ᐱᑦᔪᑎᒋᓗᒍ, 
ᐅᖃᕆᐊᑭᓪᓕᑎᕐᓯᒪᑦᓱᓂᓗ ᓯᓚᑐᓂᕐᒧᑦ ᑐᓴᕐᑎᓯᒍᑎᖓᓂ (1992), 
ᑌᑦᓱᒪᓂᐅᑎᓪᓗᒍ, ᐅᓇ ᐅᖃᕈᑎᕕᓂᖅ ᐊᔭᐅᖏᓐᓇᓚᐅᕐᓯᒪᔪᖅ 
ᐅᖃᖃᑎᒌᓐᓂᒥᒃ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᒍᑎᖃᕐᓂᐅᑉ ᒥᑦᓵᓄᑦ ᑌᒃᑯᐊ 
ᑎᓕᔭᐅᒪᓂᓕᒫᖓᓂ: “ᐃᓘᓐᓈᒍᑦ ᐊᖏᕐᑕᐅᕙᓪᓗᐳᖅ ᓂᑲᓇᖕᖏᑐᒥᒃ 

ᑐᖕᖓᕕᖃᕐᓂᖅ ᐅᖃᐅᓯᑐᖃᕆᔭᒥᒃ ᐃᑲᔪᕆᐊᖓ ᑐᖓᓕᐊᓂᒃ 
ᐅᖃᐅᓯᕐᒥᒃ ᐃᓕᓐᓂᐊᓂᕐᒥᒃ. ᓂᑲᓇᖕᖏᑐᖅ ᑐᖕᖓᕕᒃ ᐅᖃᐅᓯᑐᖃᕆᔭᒥ 
ᓴᓇᔭᐅᕗᖅ ᐅᖃᐅᓯᕐᒥᒃ ᖃᐅᔨᖃᑦᑕᓂᕐᒧᑦ ᐊᓂᕐᕋᒥ ᐊᒻᒪᓗ ᓄᓇᓕᐅᑉ 
ᐃᓗᐊᓂ - ᐃᓕᓐᓂᐊᕕᒃ ᐊᑕᐅᓯᑐᐃᓐᓇᐅᕗᖅ ᑲᒪᔪᑑᑦᔭᒐᓂ”

ᓱᓪᓕᑎ ᐅᖃᕐᓗᒍ, ᐊᓪᓛᑦ, ᑦᔨᒻ ᑲᒥᓐᔅ, ᐅᖃᕐᓯᒪᔪᖅ 1985-ᒥ 
ᑲᑎᒪᓂᕐᔪᐊᖃᕐᑎᓗᒋᑦ, ᐊᐱᕆᔭᐅᒐᒥ ᖃᓄᖅ ᐃᓱᒪᒻᒪᖔᑦ ᐳᕐᑐᓂᐅᑉ 
3 ᒥᑦᓵᓄᑦ: “ᐅᖃᐅᓯᐅᑉ ᑐᖓᓕᐊ ᖃᓄᐃᖕᖏᑐᖅ ᓄᐃᑕᐅᒍᓂ 
ᐳᕐᑐᓂᕐᒥ ᐱᖓᔪᐊᓐᓂ. ᑭᓯᐊᓂ, ᐱᐅᓯᖃᕈᑕᐅᓲᓂ ᐱᑦᓯᐊᓂᕐᐹᖑᔮᕐᑐᖅ 
ᐃᓕᖓᔪᖅ ᑲᔪᓯᓂᕐᒧᑦ ᐃᓕᓐᓂᐊᑎᑦᓯᓂᕐᒥᒃ ᐃᓚᖏᓐᓂᒃ ᐃᓕᓐᓂᐊᒐᕐᓂᒃ 
ᐅᖃᐅᓯᑐᖃᕐᒥᒃ ᐊᑐᕐᓗᓂ ᑎᑭᓪᓗᒍ ᐳᕐᑐᓃᑦ ᐱᖓᓲᔪᕐᑐᖓᓐᓄᑦ” (ᐋᓐ 
ᕕᒃ-ᒍᐃᔅᑫᑦ, 2022, p.111). 

ᐋᓐ ᕕᒃ-ᒍᐃᔅᑫᑦ ᒪᑉᐱᑐᒐᓕᐊᒥᓂ (ᓄᓇᕕᒻᒥ ᐃᓄᐃᑦ-ᐊᐅᓚᑕᖓᑦ 
ᐃᓕᓐᓂᐊᑎᑦᓯᓂᖅ ᑯᐯᒃ ᑕᕐᕋᖓᓂ, 2002) ᐅᖄᑦᓱᓂ 
ᑌᒃᑯᓂᖓ ᐊᕐᕌᒍᓂᒃ ᐅᖃᕆᐊᑭᓪᓕᑎᕆᓯᒪᒻᒥᔪᖅ ᑕᒪᑐᒥᖓ 
ᐅᖃᕈᑎᕕᓂᕐᒥᒃ: “ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᐅᓚᑦᓯᔨᖏᑦ 
ᐊᒻᒪᓗ ᖃᐅᔨᒪᔨᖏᑦ ᐅᖃᐅᓯᕐᒥᒃ ᐊᓐᓀᑌᓕᓂᕐᒥᒃ ᐊᒻᒪᓗ ᐱᓂᕐᒥᒃ 
ᐅᑉᐱᓯᒪᔪᑦ ᐱᒋᐊᖕᖓᓂᖓᓂ ᐃᓕᓐᓂᐊᕆᐅᕐᑐᑦ ᐃᓕᓐᓂᐊᓂᖓᑕ 
ᐊᑐᕆᐊᖃᕐᓂᖓᓂᒃ ᐅᖃᓯᕆᐊᖕᖓᒥᒃ ᓴᓇᓚᖓᓗᓂ ᐱᐊᕋᐅᑉ 
ᐅᖃᐅᓯᕆᐊᖕᖓᖓᓂᒃ ᐊᒻᒪᓗ ᐊᖏᓂᕐᓴᒥᒃ ᐱᒃᑲᑐᖕᖏᓂᕐᒥᒃ 
ᓄᑦᑎᕆᐊᖃᓕᕐᐸᑦ ᐅᖃᐅᓯᐅᑉ ᑐᖓᓕᐊᓄᑦ.” (2002, 1988)

ᐅᑎᕐᕕᖃᓚᖓᔪᒍᑦ ᑕᒪᑐᒥᖓ ᐅᖃᕈᑕᐅᓯᒪᔪᒥᒃ ᑭᖑᓪᓕᒥ ᑖᒃᑯᐊ 
ᐃᓚᖓᓂ, ᐃᓚᖓᓂ ᑲᒪᔪᒥ ᖃᐅᔨᓴᕐᓂᒥᒃ ᐊᒻᒪᓗ ᐅᖄᒻᒥᓗᑕ 
ᖃᒧᖓᐅᓕᓂᕐᓴᐅᓗᑕ ᐅᑯᐊ ᑖᓐ ᑌᓗ, ᔅᑏᕙᓐ ᒉᑦ ᐊᒻᒪᓗ ᑦᔨᒻ ᑲᒥᓐᔅ 
ᐱᓇᓱᑦᑕᕕᓂᖏᓐᓂᒃ ᒪᓕᑦᓯᐊᓂᕐᓴᕆᓗᒋᑦ.

ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᖓ ᐊᒻᒪᓗ ᐃᓪᓕᕆᔭᕗᑦ 
ᑐᓴᕐᑎᓯᒍᑎᑕᖓ (2012)

ᓯᕗᓕᕐᑕᐅᓱᓂ ᐊᕙᑕᒃᑯᓄᑦ, ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᖓᑕ 
ᐱᓇᓱᑦᑕᐅᓂᖓ ᑲᒪᕗᖅ ᐃᓄᑦᑎᑑᕐᓂᒥᒃ. ᑐᓴᕐᑎᓯᒍᑎᖓ (2012) 
ᐅᖃᓪᓗᕆᒋᐊᓪᓚᑐᖅ ᐱᕙᓪᓕᑎᑦᓯᒋᐊᖃᕐᓂᒥᒃ ᐃᓄᑦᑎᑐᑦ ᐃᓕᓐᓂᐊᕈᑏᑦ 
ᐱᐅᓂᖓᓂᒃ; ᓱᓇᒥᑦᓱᒋᑦ ᐱᑦᓯᐊᕆᐊᖃᕈᑎᖏᑦ, ᐃᓕᓐᓂᐊᕈᑎᓕᐅᕐᓂᒥᒃ 
ᓵᖕᖓᐅᓯᖏᑦ, ᐱᒋᐅᕐᓴᐅᑎᖏᑦ ᐊᒻᒪᓗ ᐱᐅᒡᒍᑎᖏᑦ.

ᑕᒪᑐᒪ ᐊᑐᖁᓇᕐᑑᑉ ᐊᓯᐊᒍᑦ, ᐊᓯᖏᑦ ᑲᒪᓪᓗᑐᖕᖏᑐᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂᒃ, ᐊᓪᓚᑕᐅᓯᒪᒻᒥᔪᑦ ᐆᑦᑑᑎᒋᔭᐅᑦᓱᑎᒃ, ᐊᖏᔫᑎᑦᓯᔪᑦ 
ᐱᒻᒪᕆᐅᓂᖓᓂᒃ ᒪᑯᐊ:

• ᐃᓄᒻᒪᕇᑦ ᐃᓚᐅᑎᑕᐅᓂᖓᑦ ᐊᔪᐃᓐᓇᓂᕐᒧᑦ ᐱᓕᕐᐸᓕᐊᑎᑦᓯᓂᕐᒥᒃ 
ᐃᓄᑦᑎᑐᑦ ᐃᓕᓐᓂᐊᑎᑦᓯᒍᑕᐅᓂᖓᓂᒃ

• ᐃᓄᑦᑎᑑᕐᓂᒥᒃ ᐃᓕᓐᓂᐊᑎᑦᓯᓂᖅ ᐃᓄᐃᑦ ᐊᓯᖏᓐᓄᑦ 

• ᐱᖕᖑᑎᑦᓯᓂᖅ ᐱᒋᐅᕐᓴᐅᑎᒋᐊᓪᓚᓂᒃ ᐊᒻᒪᓗ ᐳᕐᑐᓂᕐᓭᑦ-ᑐᖔᒍᑦ 
ᐃᓕᓐᓂᐊᕈᑎᑦᓴᒋᐊᓪᓚᓂᒃ ᐃᓄᑦᑎᑑᕐᓂᒥᒃ 

• ᑫᓪᓗᐊᓂᖅ ᐃᓄᑦᑎᑐᑦ ᐊᑐᐊᕐᓯᒍᓐᓇᓂᕐᒥᒃ
• ᐱᖕᖑᑎᑦᓯᓂᖅ ᐃᓄᑦᑎᑐᑦ ᐅᖃᐅᓯᕐᒧᑦ ᐊᖓᔪᕐᖃᐅᕕᒻᒥᒃ

• ᐱᖕᖑᑎᑦᓯᓂᖅ ᓄᓇᓕᓕᒫᓄᑦ ᐊᒻᒪᓗ ᓄᓇᓕᓐᓄᑦ ᐃᓗᕐᖁᓯᓕᕆᕕᓐᓂᒃ 
ᐊᒻᒪᓗ ᑲᑎᒪᔨᐊᐱᓐᓂᒃ

ᐸᕐᓇᓯᒪᐅᑎᒃ (2015)  

2012-ᒥ ᒪᑭᕝᕕᒃ ᐱᒋᐊᕐᑎᓯᓚᐅᔪᔪᖅ ᑭᖑᓕᕇᓂᒃ ᐃᓱᒪᑦᓴᓯᐅᕐᓂᒍᑎᓂᒃ, 
ᐅᖃᕐᑕᐅᓚᐅᔪᔪᓂᒃ ᐸᕐᓇᓯᒪᐅᑎᒥᒃ. ᐸᕐᓇᓯᒪᐅᑎᐅᑉ ᑐᓴᕐᑎᓯᒍᑎᖏᑦ 
(2015) ᓴᐳᑦᔨᓯᒪᔪᑦ ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᖓᑕ 
ᑐᑭᓯᒍᑎᖏᓐᓂᒃ ᐊᒻᒪᓗ ᑎᑎᕐᓯᒋᐊᓪᓚᓱᑎᒃ ᐱᒻᒪᕆᐅᓂᖓᓂᒃ 
ᐃᓱᒪᒋᐊᑦᓯᐊᓗᓂ ᐃᓕᓐᓂᐊᓂᕐᒥᒃ ᒪᓕᑦᑐᓯᐊᕐᓂᐊᒪᑦ ᓄᓇᕕᐅᑉ 
ᐱᒋᐊᓕᖏᓐᓂᒃ ᐊᒻᒪᓗ ᐃᓕᓐᓂᐊᓂᕐᒥᒃ ᓵᖕᖓᐅᓯᕐᒥᒍᑦ 
ᓄᐃᑕᑦᓯᓯᐊᕐᓂᐊᒪᑦ ᐃᓄᐃᑦ ᐃᓪᓕᕆᔭᖏᓐᓂᒃ. 

ᐃᓕᓐᓂᐊᑎᑦᓯᓃᑦ ᐅᖄᔭᐅᓂᖏᑦ ᑖᒃᑯᐊ ᑐᓴᕐᑎᓯᒍᑏᑦ ᐃᓗᐊᓂ 
ᐱᒋᐊᖕᖓᐅᑎᓖᑦ ᐃᒣᓕᔪᓂᒃ: ᓄᓇᕐᔪᐊᖅ ᐆᒪᒍᓐᓇᔭᖏᓪᓚᖅ 
ᐃᓕᓐᓂᐊᓂᖃᖕᖏᐸᑦ [...] ᐱᕐᕈᓯᖅ ᑫᓪᓗᐊᕆᐊᓕᒃ ᐱᔪᕆᐅᑎᖃᕐᓂᒥᒃ 
ᐊᒻᒪᓗ ᐃᒻᒥᓂᒃ-ᐱᐅᒋᓂᕐᒥᒃ” ᐊᒻᒪᓗ ᐱᔪᒪᐅᑎ “ᐃᓗᕐᖁᓯᕐᒧᑦ 
ᐊᐅᓚᑦᔭᕈᐊᕐᑐᒥᒃ ᓱᓕ ᐃᓕᓐᓂᐊᓂᕐᒧᑦ ᐊᐅᓚᑦᔭᕈᐊᕐᑑᒥᑦᓱᓂ (ᒪᓕᓪᓗᓂ 
ᑯᐯᒃᑯᑦ ᑐᑭᒧᐊᑦᑎᓯᒍᑎᖏᓐᓂᒃ)” ᒪᓕᓯᕗᖅ 

ᑯᐯᒃᑯᑦ ᐅᓐᓂᓗᒐᕐᕕᖓᑕ ᑐᓴᕐᑎᓯᒍᑎᖓ: ᐱᐅᔪᒥᒃ 
ᐃᓕᓐᓂᐊᕕᖃᕐᑎᓯᓂᒃᑯᑦ ᐱᒍᑦᔨᓂᖅ ᓄᓇᕕᒻᒥ ᐃᓄᐃᑦ 
ᐃᓗᕐᖁᓯᖓᓂᒃ ᑐᕌᕐᓂᖃᑦᓯᐊᑐᒥᒃ (2018)

ᑖᓐᓇ ᐱᔪᒪᐅᑎ ᐃᓗᕐᖁᓯᕐᒧᑦ ᐊᐅᓚᑦᔭᕈᐊᕐᓂᓴᓂᒃ ᐃᓕᓐᓂᐊᕕᓐᓂᒃ 
ᐱᓯᒪᔪᕕᓂᖅ 2018-ᒥ ᑯᐯᒃᑯᑦ ᐅᓐᓂᓗᒐᕐᕕᖓᑕ ᑐᓴᕐᑎᓯᒍᑎᖓᓂ, 
ᐱᐅᔪᒥᒃ ᐃᓕᓐᓂᐊᕕᖃᕐᑎᓯᓂᒃᑯᑦ ᐱᒍᑦᔨᓂᖅ ᓄᓇᕕᒻᒥ ᐃᓄᐃᑦ 
ᐃᓗᕐᖁᓯᖓᓂᒃ ᑐᕌᕐᓂᖃᑦᓯᐊᑐᒥᒃ.

ᑯᐯᒃᑯᑦ ᐅᓐᓂᓗᒐᕐᕕᖓᑦ ᐃᓕᑕᕐᓯᒪᕗᖅ ᐱᔪᒪᓂᖓᓐᓂᒃ ᐃᓄᐃᑦ 
ᑫᓪᓗᐊᕈᑎᖃᕐᓂᒥᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᓇᒻᒥᓂᖅ ᐅᖃᐅᓯᕐᒥᓂᒃ 
ᐃᑭᕕᓕᐊᕆᓗᒍ ᐃᓗᕐᖁᓯᕐᒧᑦ, ᐊᑕᐅᓯᐅᓕᖓᓂᕐᒧᑦ ᐊᒻᒪᓗ 
ᓂᐳᕐᓯᒪᓂᕐᒧᑦ. ᐱᒻᒪᕆᐅᕗᖅ [MEQ-ᑯᓄᑦ] ᐃᓱᒪᑦᓴᓯᐅᕈᑎᖃᕐᓗᓂ 
ᑖᑦᓱᒥᖓ ᑐᑭᓯᓐᓇᓯᔪᒥᒃ ᐊᒻᒪᓗ ᐊᑦᔨᒌᒥᒃ ᑕᐅᑐᒍᑎᖃᕐᓗᓂ ᐅᑯᓂᖓ 
ᐃᓕᓴᕐᓂᓕᕆᔨᒃᑯᑦ ᐱᒐᓱᐊᕐᑕᖏᓐᓂᒃ:

• ᑫᓪᓗᐊᓂᖅ ᐃᓄᑦᑎᑑᕐᓂᒥᒃ ᐅᖃᐅᓯᒻᒫᖑᑎᓪᓗᒍ ᓄᓇᕕᒻᒧᑦ; 

• ᒪᑭᑕᑦᓯᓂᖅ ᐊᒻᒪᓗ ᓂᑲᓀᓪᓕᑎᕆᒋᐊᓪᓚᓂᖅ ᐃᓄᑦᑎᑑᕐᓂᐅᑉ 
ᐊᑐᕐᑕᐅᓂᖓᓂᒃ ᓱᒍᑎᓕᒫᓂ ᐊᑦᑐᐊᔪᓂ ᐃᓕᓐᓂᐊᓂᕐᒧᑦ ᐊᒻᒪᓗ 
ᑫᓪᓗᐊᓂᕐᒧᑦ ᐃᓗᕐᖁᓯᕐᑎᒍᑦ ᕿᒻᒪᖁᓯᐊᖏᓐᓂᒃ ᐃᓄᐃᑦ; 

• ᓱᕐᖁᐃᓂᖅ ᐃᓕᑦᓯᓯᐊᕐᓂᒥᒃ ᐃᓄᑦᑎᑐᑦ, ᐃᓚᐅᕐᑑᑎᖃᕐᒥᑎᓪᓗᒍ 
ᐊᓯᖏᓐᓂᒃ ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᕐᓂᒃ (ᐃᓂᖓ 35)

ᐊᓯᐊᒍᑦ ᐅᖃᕐᓱᒍ, ᑯᐯᒃᑯᑦ ᐅᓐᓂᓗᒐᕐᕕᖓᑕ ᐊᔪᐃᓐᓈᖃᕐᓯᒪᔪᖅ 
ᑐᕐᖃᑕᕐᕕᒥᒃ ᒪᓕᖁᑦᓱᓂᐅᒃ ᑲᒥᓯᓀᑦ ᑕᐅᑐᒍᓯᖓᓂᒃ. ᑕᒪᑦᑎᓂᒃ 
ᐃᖏᖃᑎᒌᖁᔨᒻᒥᔪᖅ ᐋᕐᕿᑎᑦᓯᓗᑕᓗ ᑐᑭᓯᓐᓇᓯᐊᕐᑐᒥᒃ ᐸᕐᓇᓯᒪᐅᑎᒥᒃ, 
ᖃᖓᒃᑯᑦ ᐱᔭᕇᕐᕕᓴᓂᒃ, ᐊᒻᒪᓗ ᐱᒐᓱᓐᓂᐊᑕᑦᑎᓂᒃ ᑕᒪᑐᒪ ᑐᑭᐊᒍᑦ. 

ᑖᒃᑯᐊ ᑫᒥᑕᐅᔪᑦ ᓱᒋᐊᕈᑎᑦᓭᑦ ᐱᔪᓇᐅᒐᓗᐊᕐᑎᓗᒋᑦ, ᓱᓕᖏᓐᓇᑐᖅ 
ᐅᓪᓗᒥ ᖃᓄᐃᓕᖓᓂᐅᑉ ᐱᒍᑕᐅᒋᐊᖃᕆᐊᖓ ᓱᑲᑦᑐᓂᒃ ᐊᒻᒪᓗ 
ᓱᕙᓪᓕᓇᕐᑐᓂᒃ ᐋᕐᕿᕈᑎᓂᒃ ᐃᓅᓱᑦᑐᓄᑦ, ᑌᒫᑦᓭᓇᖅ ᐱᑦᔪᑎᖃᕐᒥᓗᓂ 
ᑲᑦᓱᙰᓐᓂᖓᓂᒃ ᐊᒻᒪᓗ ᐅᖃᐅᓯᕐᒥᒃ ᐱᔪᓐᓇᓯᓂᖓᓂᒃ ᓲᕐᓗ 
ᐱᑦᔪᑎᖃᕐᓂᖓᑎᑐᑦ ᐱᔪᒪᓂᖓᓂᒃ ᐊᒻᒪᓗ ᐱᕕᖃᕐᓂᖓᓂᒃ 
ᐃᓕᓐᓂᐊᖏᓐᓈᓂᕐᒥᒃ, ᐃᓕᓐᓂᐊᕕᒃ ᐱᔪᓐᓇᓯᓂᕐᒧᑦ ᐃᓂᐅᕙᓐᓂᐊᕐᒪᑦ. 
ᐱᕙᓪᓕᐊᑎᑦᓯᓚᖓᓗᓂ ᐊᒻᒪᓗ ᑲᔪᓯᑎᑦᓯᓚᖓᓗᓂ ᐋᕐᕿᕈᑎᓂᒃ 
ᐊᑯᓂᕆᐅᑎᒋᓪᓗᐊᕈᓐᓀᓗᒋᑦ, ᐊᔪᐃᓐᓇᓂᖃᕆᐊᓕᒃ ᐊᑯᓐᓂᒥ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐊᒻᒪᓗ ᐱᑦᔪᔨᕕᒻᒧᑦ [ᑐᕐᖃᑕᕐᕕᒧᑦ]. ᑐᑭᓯᓐᓇᓯᐊᕐᑐᑦ 
ᐱᔭᐅᓇᓱᐊᕐᑐᑦ ᐊᒻᒪᓗ ᐅᖃᕐᓯᒪᒌᕐᑐᑦ ᖃᖓᐅᓂᖓᑎᒍᑦ ᐱᔭᕇᕐᕕᐅᒋᐊᓖᑦ 
ᓇᓗᓀᕐᑕᐅᔭᕆᐊᖃᕐᒥᔪᑦ. ᐃᑲᔪᕐᑎᒌᓐᓂᖓᑦ ᐱᑦᔪᔨᕕᐅᑉ ᐊᒻᒪᓗ 
ᐃᓕᓴᕐᓂᓕᕆᔨᒃᑯᑦ ᑐᕌᖓᒋᐊᓕᒃ ᒪᓂᔨᓂᕐᒧᑦ ᐃᓄᓐᓄᑦ ᐃᓕᓐᓂᐊᑎᓄᑦ 
ᐃᓕᓐᓂᐊᑎᑦᓯᓂᒃᑯᑦ ᐱᒍᑦᔨᐅᑎᓂᒃ ᓂᐳᕐᑎᓯᑦᓯᐊᑐᓂᒃ ᓂᕆᐅᒋᔭᖏᓐᓂᒃ 
ᐊᒻᒪᓗ ᐃᓗᕐᖁᓯᕐᒧᑦ ᐋᕐᕿᓯᒪᑦᓯᐊᑐᓂᒃ.” (ᐃᓂᖓ 53)

ᐅᓐᓂᓗᒐᕐᕕᐅᑉ ᑐᓴᕐᑎᓯᒍᑎᖓ ᓇᑖᒍᑦᔨᔪᖅ ᐊᒥᓱᓂᒃ ᐊᓯᖏᓐᓂᒃ 
ᐃᓚᒋᔭᐅᔪᓂᒃ ᐱᐅᔪᒧᑦ ᐃᓕᓐᓂᐊᑎᑦᓯᓂᕐᒧᑦ ᓄᓇᕕᒻᒥ ᑲᒪᒻᒥᔪᖅ, 
ᐆᑦᑑᑎᒋᓗᒋᑦ, ᐊᑐᕈᓐᓇᑎᑕᐅᓂᖅ ᐳᕐᑐᓂᕐᓴᓂᒃ, ᐃᓕᓐᓂᐊᑎᑦᓯᔨᐅᑉ 
ᐃᓕᓐᓂᐊᑏᓪᓗ ᓄᐃᖕᖏᑲᑦᑕᓂᖏᑦ, ᐃᓕᓐᓂᐊᕕᐅᑉ ᐅᓪᓗᓯᐅᑎᖏᑦ, 
ᐃᓕᓐᓂᐊᑏᑦ ᐊᑦᔨᐅᖏᑦᑐᓂᒃ ᑭᖕᖒᒪᑦᓯᒍᑎᓖᑦ, ᐊᓯᖏᓐᓂᓗ 
ᐅᖄᔭᐅᓚᖓᖕᖏᑐᓂᒃ ᑕᒡᒐᓂ. 

ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 2018-ᒥ ᐃᓕᓴᕐᓂᓕᕆᔩᑦ 
ᑲᑎᒪᓂᕐᔪᐊᖓᑦ

ᐅᓐᓂᓗᒐᕐᕕᐅᑉ ᑐᓴᕐᑎᓯᒍᑎᖏᑦᑕ ᐃᓗᓕᖏᓐᓂᑦ ᐊᒻᒪᓗ 
ᐱᐅᓯᐅᒥᒋᐊᕐᑕᐅᖁᓪᓗᒋᑦ ᑐᕌᒐᕆᔭᖏᑦ ᐱᔭᕇᒍᓯᕐᑕᐅᕇᕐᐸᑕ ᐳᕐᑐᓂᕐᓴᒥ 

ᐃᓕᓐᓂᐊᓂᕐᒧᑦ ᓄᓇᕕᒻᒥᐅᑦ ᐃᓕᓐᓂᐊᑏᑦ ᐊᒻᒪᓗ ᐃᓕᑕᕆᔭᐅᒍᑎᑖᕐᓯᒪᔪᐃᑦ 
ᐃᓕᓐᓂᐊᓂᕐᒧᑦ ᐃᑭᓗᐊᖃᑦᑕᓂᖏᓐᓄᑦ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᖃᐅᔨᓴᕐᕕᖃᕐᓯᒪᔪᑦ ᓄᓇᕕᒻᒥ ᐃᓕᓐᓂᐊᓂᕐᒧᑦ ᑲᑎᖕᖓᔨᓂᑦ ᓄᓇᓕᓕᒫᓂ 
14-ᓂᑦ 2018-ᖑᑎᓪᓗᒍ ᐃᓕᓴᕐᓂᓕᕆᔩᑦ ᑲᑎᒪᓂᖃᕐᑎᓗᒋᑦ. ᓯᑕᒣᑦ 
ᐅᖃᐅᓯᖃᕐᓂᒧᑦ ᒪᕐᕉᓂᒃ ᐆᑦᑑᑏᑦ ᑕᑯᑦᓴᐅᑎᑕᐅᔪᕕᓃᑦ ᐅᖄᕈᑎᐅᖁᓪᓗᒋᑦ, 
ᓀᓪᓕᑎᕐᑕᐅᓯᒪᔫᑦᓱᑎᑦ ᒪᕐᕈᐃᓂᒃ ᐅᖃᐅᓯᓕᓐᓂᒃ ᐃᓕᓐᓂᐊᕕᓐᓂᑦ 
ᓯᓚᕐᔪᐊᓕᒫᒥ, ᐊᒻᒪᓗ ᐱᓗᐊᕐᑐᒥ ᑐᖕᖓᕕᖃᕐᑎᓗᒋᑦ ᓄᓇᖃᕐᖄᓯᒪᔪᔦᑦ 
ᓄᓇᓕᖏᓐᓂ. 

ᒪᕐᕈᐃᓂᒃ ᐅᖃᐅᓯᓕᓐᓄᑦ ᐆᑦᑐᕋᐅᑏᑦ

1. ᕿᒻᒪᖁᓯᐊᖅ: 
ᑐᕌᕐᑐᖅ ᐊᖏᓪᓕᑎᕆᓂᕐᒧᑦ 
L1-ᒥᒃ. ᐃᓕᓐᓂᐊᑎᑦᓯᓂᖅ 
ᐃᓘᓐᓇᖓ ᐃᓘᓐᓇᑲᓴᖓᓘᓐᓃᑦ 
ᐊᑐᕐᑐᖅ L1-ᒥᒃ. L2 
ᐃᓕᓐᓂᐊᒐᐅᑦᓱᓂ 
ᐃᓕᓐᓂᐊᑎᑦᓯᒍᑕᐅᓂᕐᓴᖅ. 
ᐃᓱᖃᕐᕕᖓ: ᐱᒋᐊᓕᒃ 
ᐳᕐᑐᓂᕐᓭᑦ-ᑐᖔᓂ 
ᓂᕈᐊᕋᑦᓴᓂᒃ L1-ᒥᒃ ᐊᑐᕐᑐᓂᒃ.

2. ᒪᑭᑕᑦᓯᓂᖅ: 
ᑐᕌᕐᓂᖓ ᐃᓕᖓᔪᖅ 
ᒪᑭᑕᑦᓯᓂᕐᒧᑦ L1-ᒥᒃ ᓱᓕ 
ᐃᓚᐅᕐᑐᓂᑦᓱᓂ L2-ᒥᒃ, 
ᑭᓯᐊᓂ L1 ᐊᖏᓪᓕᑎᕐᓇᒍ 
ᓄᑖᓂᒃ ᐊᑐᕈᑎᖃᓯᓂᕐᒧᑦ. 
ᐃᓕᓐᓂᐊᑎᑕᐅᓂᖅ L1-ᒥ 
ᐊᒻᒪᓗ L2-ᒥ (ᑕᒪᒃᒋᓗᒋᒃ 
ᐃᓕᓐᓂᐊᒐᕐᑕᖓ ᐊᒻᒪᓗ 
ᐃᓕᓐᓂᐊᑎᑦᓯᒍᑕᐅᓂᖓ). L2 
ᐊᑐᕐᓂᓴᖅ.  
ᐃᓱᖃᕐᕕᖓ 
ᐱᕙᓪᓕᐊᑎᑦᓯᖏᑦᑐᖅ 
ᐃᓕᓐᓂᐊᕈᑎᑎᒍᑦ 
ᐱᔪᓐᓇᓯᓂᕐᒥᒃ L1-ᒥ.

3. ᓴᖑᒋᐊᕐᓂᖅ: 
L1 ᐊᑐᓗᐊᖕᖑᐊᑐᖅ 
ᐃᑳᕈᑕᐅᑦᓱᓂ ᐃᓕᓐᓂᐊᓂᕐᒧᑦ  
L2-ᒥᒃ. L2 ᐊᑐᕐᓂᓴᐅᓕᕐᑐᖅ 
ᓯᕗᓪᓕᐹᑦ ᐳᕐᑐᓃᑦ ᐃᓱᓕᒍᑖᓂ. 
ᐃᓱᖃᕐᕕᖓ: ᑐᕌᕐᓇᑐᖅ 
ᖃᐅᕐᑎᕆᑦᓱᓂ ᒪᕐᕈᐃᓂᒃ 
ᐅᖃᐅᓯᖃᓯᓂᕐᒧᑦ (ᐊᓯᐅᕐᙯᓱᓂ 
ᐅᖃᐅᓯᒋᐊᖕᖓᒥᒃ) ᐊᒻᒪᓗ 
ᐃᓕᓐᓂᐊᕕᒻᒥᒃ ᑲᒪᒍᒣᕐᓂᒧᑦ.

4. ᐱᓪᓚᕆᑦᑎᓯᔪᖅ/
ᒪᕐᕈᐃᓕᖓᔪᖅ/
ᐅᖃᐅᓯᓕᕐᕿᑖᓕᕆᔪᖅ  
(ᐊᒥᓱᓂᒃ ᑌᔭᐅᒍᓯᓕᒃ):
ᑐᕌᖓᔪᖅ ᐱᔭᖃᕐᓂᒧᑦ 
ᐃᓘᓐᓇᖏᓐᓂ ᐅᖃᐅᓯᕐᒥᒃ 
ᐃᓕᓐᓂᐊᑎᑦᓯᒍᑎᓂ. 
ᐃᓕᓐᓂᐊᑎᑕᐅᓂᖅ L1-ᒥ 
ᐊᒻᒪᓗ L2-ᒥ. ᐆᑦᑐᕋᐅᑎᖓ 
ᐱᒋᐊᕐᑐᖅ 10:90-ᒥᒃ 
ᑎᑭᑦᓱᒍ 50:50ᒧᑦ (% 
ᐊᑯᓂᕆᓂᕐᒧᑦ ᐃᓕᖓᔪᒧᑦ 
L1-ᒧᑦ ᐅᕝᕙᓗᓘᓐᓃᑦ 
L2-ᒧᑦ) ᐊᑦᔨᒌᖕᖏᑐᓂᒃ 
ᓯᕗᒧᐊᕐᓂᖃᕐᓱᓂ ᒪᓕᑦᑐᓂᒃ 
ᓱᓇᓕᕆᓂᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑕᐅᔪᓂᒃ.

ᑐᑭᖏᑦ: L1 ᐊᑐᕐᑕᐅᓲᖅ ᑐᑭᖃᕐᓱᓂ ᐅᖃᐅᓯᕆᔭᖅ ᓯᕗᓪᓕᐹᑦ ᐊᒻᒪᓗ L2 ᐊᑐᕐᑕᐅᓲᖅ 
ᐅᖃᐅᓯᐅᑉ ᐁᑉᐱᐅᑎᖓ. (Tulloch, 2018)

ᐃᓕᓴᕐᓂᓕᕆᓂᒃᑯᑦ ᑲᑎᖕᖓᔨᖏᑦ ᑌᒪ ᑲᑎᕕᒃ ᐃᓕᓴᕐᓂᓕᕆᓂᒃᑯᓂᒃ 
ᕿᓂᖁᔨᓕᓚᐅᔪᒻᒥᔪᑦ ᖃᓄᖅ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᓂᖓᑕ 
ᓄᐃᑕᑦᓯᒐᔭᕐᓂᖓᓂᒃ ᕿᒻᒪᖁᓯᐊᑉ (ᑭᓯᑦᓯᒍᑎ 1) ᐊᒻᒪᓗ/ᐅᕝᕙᓗᓘᓐᓃᑦ 
ᐱᕚᓪᓕᓈᕐᑐᑦ/ᒪᕐᕈᐃᓕᖓᔪᑦ/ᐅᖃᐅᓯᓕᕐᕿᑖᓕᕆᔪᑦ ᐆᑦᑐᕋᐅᑎᖏᓐᓂᒃ. 
(ᑭᓯᑦᓯᒍᑎ 4)

ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᖃᐅᔨᓴᕐᓂᖏᑦ 
ᐃᓕᓐᓂᐊᕈᑎᑦᓴᓂᑦ (ᑕᒻᒪᓯᒪᔪᕐᓂᐊᓂᖅ) (2019-2021)  

ᐋᕐᕿᓱᐃᑦᓯᐊᓂᕐᓴᐅᓂᐊᕋᒥᒃ ᐱᓇᓱᐊᕐᓂᐊᑕᒥᓂᒃ ᓄᐃᑦᓯᒍᑎᕕᓃᑦ 
2018 ᐃᓕᓴᕐᓂᓕᕆᓂᕐᒥᒃ ᑲᑎᖕᖓᓂᕕᓂᐅᑉ ᑭᖑᓂᐊᒍᑦ, ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᑎᓕᔨᓚᐅᕐᑐᕕᓃᑦ ᖃᐅᔨᓴᕐᑎᓂᑦ ᐱᑐᑦᓯᒪᔪᓂᒃ 
ᒪᑯᓄᖓ Chaire-réseau de recherche sur la jeunesse du 
Québec ᖃᐅᔨᓴᕐᑎᓂᐊᕐᓱᒋᑦ (ᑕᒻᒪᓯᒪᔪᕐᓂᐊᓗᑎᒃ) ᐅᐃᒍᐃᑎᑑᕐᑐᓂᒃ 
ᖃᓪᓗᓈᑎᑑᕐᑐᓂᓪᓗ ᐃᓕᓐᓂᐊᑎᑦᓯᒍᑎᐅᔪᓂᒃ. ᑕᒪᑐᒪ ᑐᕌᕐᑕᒪᕆᖏᑦ 
ᒪᑯᐊᖑᓚᐅᔪᔪᑦ: 

• ᕿᒥᕐᕈᓂᖅ ᓴᓇᒪᓪᓚᕆᑦᑐᓂᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᓕᓐᓂᐊᑎᑦᓯᒍᑎᖏᓐᓂᒃ ᐊᒻᒪᓗ ᐱᓇᓱᐊᕋᑦᓴᖏᓐᓂᑦ ᐊᒻᒪᓗ 
ᑕᒪᒃᑯᓂᖓ ᐆᑦᑐᕋᕐᓂᖅ ᑯᐯᒃᑯᑦ ᐃᓕᓐᓂᐊᓂᕐᒥᒃ ᐱᓂᐊᕈᑎᖏᓐᓄᑦ

• ᕿᒥᕐᕈᓂᖅ ᐃᓕᓐᓂᐊᓂᕐᒧᑦ ᖃᐅᔨᓴᕈᓯᐅᔪᓂᒃ ᑐᕌᕐᑐᓂᒃ 
ᐃᓕᑦᓯᒍᑎᑖᕐᓂᒧᑦ ᐊᒻᒪᓗ ᐆᑦᑐᕋᕐᒥᓗᒋᑦ ᑯᐯᒻᒧᑦ. 

• ᐊᓪᓚᓂᖅ ᑲᔪᓯᓕᕐᑎᓯᒍᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᓕᓐᓂᐊᑎᑦᓯᒍᑎᖏᓐᓂᒃ ᐊᑦᔨᒌᖕᖏᑐᓂ ᓄᓇᓕᓐᓂ ᐊᒻᒪᓗ 
ᐆᑦᑐᕋᕐᓗᒋᑦ ᑯᐯᒻᒧᑦ.

ᑕᒪᓐᓇ ᖃᐅᔨᓴᕈᑎᕕᓂᐅᔪᖅ ᐃᑲᔪᕐᑐᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐅᓕᕐᓀᓯᓂᖓᓂᒃ ᖃᓄᓪᓚᕆᒃ ᐱᐅᓯᖃᕐᓂᐅᔪᒥᒃ

• ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐅᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐃᓕᓐᓂᐊᕈᑎᖏᓐᓂᒃ ᓂᕆᐅᑦᑖᕈᑏᑦ ᐃᓄᕐᓴᑐᑦ ᑯᐯᒃᒥ ᐊᓯᓕᒫᖏᑕ 
ᓂᕆᐅᑦᑖᖏᓐᓂᒃ L2-ᒥᒃ ᐃᓕᓐᓂᕈᑎᑐᐃᓐᓇᓂᒃ 

• ᐅᐃᒍᐃᑎᑐᑦ ᖃᓪᓗᓈᑎᑐᓪᓗ L2-ᒥᒃ ᐃᓕᓐᓂᐊᕈᑏᑦ (ᑲᑎᕕᒃ 
ᐃᓕᓴᕐᓂᓕᕆᓂᒃᒥᑐᐃᓐᓇᐅᖏᑦᑐᖅ) ᐊᑐᐃᓐᓇᕈᐃᑦᓯᐊᖏᑦᑐᑦ 
ᐃᓕᓐᓂᐊᑎᓂᒃ ᐳᕐᑐᓂᕐᓭᑦ ᑐᖔᓂ ᐃᓕᓐᓂᐊᓂᕐᒧᑦ.

• ᓴᖑᒋᐊᕐᓂᖅ ᐳᒃᑭᓂᕐᓴᓂᒃ ᐳᕐᑐᓂᕐᓴᓄᑦ ᓱᑲᓗᐊᑲᓪᓚᑐᖅ, ᐱᓗᐊᕐᑐᒥᒃ 
ᐃᓕᓐᓂᐊᑎᑦᓯᓂᐅᑉ ᐅᖃᐅᓯᖓᑕ ᓴᖑᕕᖓᓂ. 

• ᑭᐱᑦᑕᖏᓐᓂᒥᒃ ᐱᑕᖃᓪᓚᕆᖕᖏᑐᖅ ᐃᓕᓐᓂᐊᕈᑏᑦ 
ᐊᑯᓐᓂᖓᓂ, ᐱᑕᖃᖕᖏᑐᖅ ᑐᑭᓯᑦᓴᓯᐊᒥᒃ ᐊᑕᐅᓯᐅᓕᖓᔪᒥᒃ 
ᐃᓕᓐᓂᐊᕈᑎᓕᐅᕐᓂᒧᑦ ᓵᖕᖓᐅᓯᕐᒥᒃ, ᑐᑭᖃᖕᖏᑐᖅ ᐊᑯᓐᓂᒥ 
ᐊᑕᐅᓯᐅᑉ ᐃᓕᑦᓯᕙᓪᓕᐊᒍᑎᐅᑉ ᐊᓯᐊᑕᓗ ᐊᑯᓐᓂᖓᓂ, 
ᑌᒣᓕᖓᓂᖓ ᐃᑲᔪᖕᖏᑑᑎᓪᓗᒍ ᐱᔪᓐᓇᕈᑎᓂᒃ ᐃᓕᓐᓂᐊᒐᕐᒥ 
ᐊᑕᐅᓯᕐᒥ ᓄᑦᑎᑎᑦᓯᓂᕐᒥᒃ ᐊᓯᐊᓄᑦ ᐃᓕᓐᓂᐊᒐᕐᒧᑦ, ᐅᕝᕙᓗᓘᓐᓃᑦ 
ᐅᖃᐅᓯᐅᑉ ᓯᕗᓪᓕᖓᓂᒃ ᐁᑉᐸᖓᓄᑦ.  

• ᐃᓕᓐᓂᐊᑎᑦᓯᔨᓂᒃ ᐃᓕᓐᓂᐊᑎᑦᓯᓂᖅ ᐱᕕᑭᓗᐊᕐᑐᖅ ᐊᒻᒪᓗ 
ᑭᖕᖒᒪᓇᕐᑐᒪᕆᐅᑦᓱᓂ.

• ᑲᑎᕕᒃ ᐃᓕᓴᕐᓂᓕᕆᓂᒃᑯᑦ “ᐱᓪᓚᕆᖏᑦ” ᐃᓕᓐᓂᐊᕈᑎᖏᑦ 
ᐊᑦᓱᕈᕐᑐᒪᕆᐊᓘᑎᑕᐅᔪᑦ.   

ᖃᐅᔨᓴᕐᓃᑦ ᐱᖓᓱᓂᑦ ᐅᖃᐅᓯᕐᓂᑦ 
ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ 
ᐃᓕᓐᓂᐊᓂᕐᒥᒃ
ᓱᓕ, ᐋᕐᕿᓱᐃᑦᓯᐊᓂᕐᓴᐅᓂᐊᕋᒥᒃ ᑐᕌᕐᓂᐊᑕᒥᓂᒃ ᐊᒻᒪᓗ ᓱᒋᐊᕈᑎᑦᓴᓂᒃ 
ᐸᕐᓇᓯᒪᐅᑎᒥᓂᒃ ᐊᒻᒪᓗ ᓂᐳᕐᑎᓯᒋᐊᕐᓂᐊᕋᒥᒃ 2018 ᐃᓕᓴᕐᓂᓕᕆᔩᑦ 
ᑲᑎᖕᖓᔨᖏᑦᑕ ᑐᑦᓯᕋᐅᑎᕆᓯᒪᔭᖏᓐᓂᑦ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐱᒋᐊᕐᑎᓯᓯᒪᒻᒥᔪᑦ ᐃᓗᒥᒍᑦ ᐅᖃᖃᑎᒌᓐᓂᒥᒃ ᐊᒻᒪᓗ ᖃᐅᔨᓴᕐᓂᒥᒃ 
ᕿᒥᕐᕈᓱᑎᒃ ᐊᓪᓚᓯᒪᔪᓂᒃ ᑲᒪᔪᓂᒃ ᐅᖄᒍᑕᐅᔪᒥᒃ ᐱᖓᓱᓂᑦ ᐅᖃᐅᓯᕐᓂᑦ 
ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᐃᓕᓐᓂᐊᓂᕐᒥᒃ.  

ᓅᑉᐸᓕᐊᓂᖅ ᐱᒋᐅᕐᓂᐅᒍᑎᓂᒃ ᐅᖃᐅᓯᕐᒥ ᐊᑕᐅᓯᕐᒥ 
ᐊᓯᐊᓄᑦ ᐅᖃᐅᓯᕐᒧᑦ

ᑕᒪᑐᒥᖓ ᐅᖄᓂᖅ ᓄᓇᕕᒻᒥ ᐊᑐᐊᕐᓯᒍᑕᐅᓪᓚᕆᒋᐊᓕᒃ ᑖᓐ 
ᑌᓗᒧᓪᓗ ᔅᑏᕙᓐ ᒉᑦᒧᓪᓗ ᖃᐅᔨᓴᐅᑎᕕᓂᖏᑦ. ᑖᒃᑯᐊ ᒪᕐᕉᒃ 
ᖃᐅᔨᓴᕐᑏᒃ ᐃᑲᔪᕐᓯᐅᑎᖏᑦ ᐊᖏᔪᕐᔪᐊᖑᓯᒪᔪᑦ ᓄᓇᑦᑎᓄᑦ. 
ᖃᐅᔨᓴᕐᓯᒪᔪᑦ ᐱᐊᕋᕐᓂᒃ ᓄᓇᕕᒻᒥ: ᐃᓚᖏᑦ ᖃᓪᓗᓈᑎᑐᑦ 
ᑭᓯᐊᓂ ᐃᓕᓐᓂᐊᑎᑕᐅᓯᒪᑎᓪᓗᒋᑦ, ᐊᒻᒪᓗ ᐃᓚᖏᑦ ᐃᓄᑦᑎᑐᑦ 
ᐃᓕᓐᓂᐊᑎᑕᐅᕐᖄᑐᕕᓂᐅᑦᓱᑎᒃ ᑌᒪ ᖃᓪᓗᓈᑎᑐᑦ ᐃᓕᓐᓂᐊᓯᒻᒥᓱᑎᒃ 
(ᓴᖑᑦᓱᑎᒃ ᐳᕐᑐᓂᓕᒻᒥ 3-ᒥ). ᐊᐱᕐᓱᑕᐅᑦᓱᓂ (ᐆᒃᑑᐱᕆ 2022), 
ᔅᑏᕙᓐ ᒉᑦ ᐅᖃᕆᐊᑭᓪᓕᑎᕆᓯᒪᔪᖅ ᖃᐅᔨᔭᕕᕐᒥᓂᒃ. ᐅᖃᕆᐊᓪᓚᓯᒪᔪᖅ 
ᐃᑲᔪᕐᑎᓗᒋᑦ ᓄᓇᕕᒻᒥᐅᑦ ᐊᒻᒪᓗ ᐱᓇᓱᖃᑕᐅᔪᑦ ᑌᒃᑯᐊ ᖃᐅᔨᓴᐅᑎᖏᑦ:

1. ᓴᓂᕐᕙᓗᒋᑦ (ᐅᓪᓗᒥ ᓄᑕᐅᖕᖏᓚᕆᑦᑐᒥᒃ ᐊᒻᒪᓗ 
ᒥᑦᓯᖃᖕᖏᓗᑐᕐᑐᒥᒃ) ᐃᓱᒪᖃᖕᖏᓗᐊᕐᑐᓂᒃ ᐃᓱᒪᓕᕇᕐᓂᒥᒃ, 
ᐊᑐᕐᓱᑎᒃ ᐃᓗᕐᖁᓯᕐᒧᑦ ᐊᒻᒪᓗ ᐅᖃᐅᓯᕐᒧᑦ ᒥᑦᓯᓕᒻᒥᒃ ᐃᓱᒪᑐᓂᐅᑉ 
ᖃᓄᐃᓪᓗᐊᓂᖓᑕ (IQ) ᖃᐅᔨᓴᕐᑕᐅᒍᑎᖏᓐᓂᑦ.

2. ᑕᑯᑦᓴᕈᑦᓯᐊᓱᒍ ᓄᐃᑦᓯᓯᒪᓂᖓᓂᒃ ᓱᒻᒪᓇᕐᓂᖓᓂᒃ 
ᐅᖃᐅᓯᑐᖃᕆᔭᐅᑉ ᐃᓕᓐᓂᐊᑎᑦᓯᒍᑕᐅᓂᖓᑕ ᐃᓕᓐᓂᐊᕕᒻᒥ 
ᐃᓕᓐᓂᐊᑏᑦ ᐃᒻᒥᓂᒃ-ᐱᐅᒋᓂᖓᑎᒍᑦ ᐊᒻᒪᓗ ᑲᑦᓱᙰᓐᓂᖓᑎᒍᑦ. 

3. ᓄᐃᑎᑦᓯᓯᒪᓂᖓᓂᒃ ᒪᕐᕈᐃᑦ ᐅᖃᐅᓰᑦ ᐃᓕᑦᓯᒐᑦᓴᐅᓂᖓᓂᒃ 
ᐊᑕᐅᑦᓯᑯᑦ, ᑕᒪᕐᒥᒃ ᐃᓕᓐᓂᐊᑎᑦᓯᒍᑕᐅᓂᖏᑎᒍᑦ ᐊᑯᓂᕆᓂᖏᒃ 

ᓈᒻᒪᓚᐅᕐᐸᑎᒃ (ᐃᑭᓐᓂᐹᖓᓄᑦ 6-7 ᐊᕐᕌᒍᓂ). ᐃᓕᓐᓂᐊᑏᑦ 
ᑕᒪᖏᓐᓂᒃ ᐃᓛᒃᑯᑦ ᐃᓕᑦᓯᒪᒋᐊᖃᕐᓂᒥᓄᑦ ᑎᑭᐅᑎᓲᑦ ᐳᕐᑐᓂᕐᒥ 9-ᒥ. 

4. ᓄᐃᑎᑦᓯᓯᒪᓂᖓᓂᒃ ᓲᖑᔪᒥᒃ ᑐᖕᖓᕕᖃᕐᓂᖅ ᐅᖃᐅᓯᕆᐊᖕᖓᒥ 
ᖃᐅᔨᒪᒍᑎᑦᓴᐅᒋᐊᖓ ᐱᔭᖃᓛᕐᓂᖓᓂᒃ ᐅᖃᐅᓯᕐᒥ ᑐᖓᓕᐊᓂ. 
ᐃᓄᑦᑎᑐᑦ-ᖃᓪᓗᓈᑎᑐᑦ ᐃᓕᓐᓂᐊᑐᓂ: ᐃᓕᓐᓂᐊᑏᑦ ᐱᑦᓯᐊᑐᑦ 
ᐃᓄᑦᑎᑑᕐᓂᑯᑦ ᐊᕐᕌᒍᓂ ᓯᕗᓪᓕᐹᓂ ᐱᑦᓯᐊᓂᕐᓴᐅᓚᐅᔪᒻᒥᔪᑦ 
ᐅᖃᐅᓯᕐᒥ ᑐᖓᓕᐊᓂ ᑌᒃᑯᓂᖓ ᐱᑦᓯᐊᖏᓐᓂᓴᓂᒃ ᐃᓄᑦᑎᑑᕐᓂᑯᑦ 
ᐊᕐᕌᒍᓂ ᓯᕗᓪᓕᓂ. 

5. ᓈᒻᒪᓴᖕᖏᓂᖓᓂᒃ ᓱᑲᓗᐊᑲᓪᓚᑐᒥᒃ ᓴᖑᑎᑦᓯᓂᕐᒥᒃ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂ ᐊᑯᓐᓂᒥ ᐃᓕᓐᓂᐊᑎᑦᓯᓂᕐᒧᑦ ᐃᓄᑦᑎᑐᑦ ᐊᒻᒪᓗ 
ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᕐᒥᒃ ᑐᖓᓪᓕᒥᒃ.

ᖁᓛᓂ ᑕᑯᑫᓐᓇᕋᑦᑎᒍ ᑕᒐ, ᑲᒪᒍᑕᐅᔪᑦ ᓯᑕᒪᖓᑦ ᐃᓚᐅᓯᒪᔪᖅ ᐊᒥᓱᓂ 
ᑐᓴᕐᑎᓯᒍᑎᓂ ᐊᒻᒪᓗ ᐅᖃᖃᑎᒌᒍᑎᓂ. ᐊᓪᓛᑦ, ᐃᓄᐃᑦ ᑕᐱᕇᑦ ᑲᓇᑕᒥ 
2008-ᒥ ᐱᒋᖃᕐᑎᑕᖓᓂ ᐃᓄᐃᑦ ᐃᓕᓐᓂᐊᓂᖓᑎᒍᑦ ᑐᓴᕐᑎᓯᒍᑎᒥ 
ᐃᒣᓕᔪᓂᒃ ᐊᑐᐊᕐᓯᒍᓐᓇᒥᔪᒍᑦ: 

“ᒪᕐᕈᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᓂᕐᒥᒃ ᖃᐅᔨᓴᐅᑏᑦ ᓄᐃᑦᓯᓯᒪᕗᑦ ᑌᒃᑯᐊ 
ᐃᓕᓐᓂᐊᑎᑕᐅᓯᒪᔪᑦ ᐅᖃᐅᓯᕐᒥᓂ ᓯᕗᓪᓕᐹᒥ, ᐊᒻᒪᓗ ᑌᒪ ᑭᖑᓪᓕᒥᒃ 
ᐃᓚᔨᓯᒪᔪᑦ ᑐᖓᓕᐊᓂᒃ ᐱᔭᕇᓚᖓᓂᖓᓂᒃ ᒪᕐᕈᐃᓂᒃ ᐅᖃᐅᓯᖃᓕᕐᓗᑎᒃ 
ᑯᑕᒍᑎᒋᓇᒋᒃ ᑕᒪᕐᒥᒃ”.

ᑌᒣᒐᓗᐊᕐᑎᓗᒍ ᑕᒪᓐᓇ ᑐᑭᖃᑦᔭᖏᒻᒥᔪᖅ ᑕᒪᖏᓐᓂᒃ 
ᐅᖃᐅᓰᓐᓂᒃ ᐊᑕᐅᑦᓯᑯᑦ ᐃᓕᓐᓂᐊᓂᐅᑉ ᒧᒥᐊᓂᒃ 
ᓄᐃᑦᓯᒐᔭᕐᓂᖓᓂᒃ. 

ᑭᓯᐊᓂ, 2006-ᒥ ᐊᓪᓚᑕᒥᓂ, ᑌᓗ ᐊᒻᒪᓗ ᖁᒫᓗᒃ ᐅᖃᕆᐊᓪᓚᓯᒪᒻᒥᔫᒃ 
ᓄᐃᑕᒥᓂᒃ, ᐃᒣᓕᑦᓱᑎᒃ: “ᑐᑭᓕᐊᕐᓯᔪᒥᒃ ᖃᐅᔨᓴᐅᑎᖃᕐᓱᑕ, ᖃᐅᔨᓯᒪᔪᒍᒃ 
ᓄᑦᑎᑎᑦᓯᓂᖅ ᐅᖃᐅᓯᕐᒥᒃ ᐱᔪᓐᓇᕈᑎᓂᒃ ᑕᒣᓐᓅᓕᖓᖕᖏᒋᐊᖓ. 
ᐃᒫᒃ, ᓄᑦᑎᑎᑦᓯᓂᖅ ᑕᑯᑦᓱᒍ ᑲᔪᓯᔪᑦᔫᔮᕐᑐᖅ ᕿᒻᒪᖁᓯᐊᒥᒃ ᐅᖃᐅᓯᕐᒥᒃ 
ᐅᖃᐅᓯᕐᒧᑦ ᑐᖓᓕᐊᓄᑦ, ᑭᓯᐊᓂ ᒧᒥᐊᓅᖕᖏᑐᖅ. ᐱᒋᐅᕐᓂᐅᓂᖅ 
ᐅᖃᐅᓯᕐᒥ ᑐᖓᓕᕐᒥ ᐳᕐᑐᓂᕐᒥ 3-ᒥ ᖃᐅᔨᒪᓇᕈᑕᐅᓚᐅᔪᖕᖏᑐᖅ 
ᐃᓄᑦᑎᑐᑦ ᐱᓯᑎᐅᓛᕐᓂᒥᒃ ᐊᕐᕌᒍᓂ ᑭᖑᓪᓕᓂ.” ᐅᖃᕆᐊᓪᓚᕋᓗᐊᕐᓱᑎᒃ 
ᐃᒫᒃ: “ᑕᒪᓐᓇ ᐱᑦᔪᑎᖃᑐᐃᓐᓇᕆᐊᓕᒃ ᐃᓕᓐᓂᐊᑏᑦ 

ᐃᓕᓐᓂᐊᕈᑎᑦᓴᓂᑦ ᑲᔪᓯᓕᕐᑎᓯᓂᖅ  

• ᓯᓚᕐᔪᐊᒥᐅᖑᖃᑎᒌᑦᑐᑎᑐᑦ 
ᐱᕙᓪᓕᐊᓂᖅ ᐊᒻᒪᓗ ᓄᑖᓂᒃ 
ᐃᓱᕐᕉᑎᑖᕐᐸᓕᐊᓃᑦ

• ᓄᓇᕕᒃ-ᑯᐯᒃ
• ᖃᓪᓗᓇᐅᔭᕐᑎᑕᐅᑉᐸᓕᐊᓂᕕᓃᑦ 

ᑌᑦᓱᒪᓂ

ᐃᓗᓕᖏᑦ
• ᐱᒻᒪᕆᐅᓂᖓ ᐃᓄᑦᑎᑑᕐᓂᖅ 

ᐊᒻᒪᓗ ᐃᓄᐃᑦ ᐃᓗᕐᕈᓯᖓ

• ᐃᓕᓐᓂᐊᑏᑦ ᐱᒍᒪᓂᖃᑦᓯᐊᓂᖏᑦ, 
ᐃᓚᐅᑦᓯᐊᓂᖏᑦ ᐊᒻᒪᓗ 
ᓄᐃᑦᑕᓯᐊᖕᖏᓂᖏᑦ

• ᐃᓚᒌᑦ ᐊᒻᒪᓗ ᓄᓇᓕᐅᑉ 
ᐃᓚᐅᓂᖏᑦ

• ᐱᓇᓱᒐᑦᓭᑦ ᐅᒃᑯᐃᖔᕐᓂᖏᑦ 
ᐊᒻᒪᓗ ᑭᖕᖒᒪᒋᔭᐅᓂᖏᑦ 
ᓄᓇᕕᒻᒥ

• ᐃᓕᓐᓂᐊᑎᑦᓯᒍᓐᓇᐅᑎᓖᑦ 
ᐃᑭᓗᐊᕐᓂᖏᑦ

• ᐱᓇᓱᑦᑏᑦ ᓄᕐᖃᖃᑦᑕᓂᖏᑦ
• ᐱᓇᓱᑦᑏᑦ ᓄᐃᑦᑕᖏᓐᓂᖏᑦ
• ᐃᓕᓐᓂᐊᑎᑦᓯᒍᑎᑦᓭᑦ ᐱᓇᓲᑏᑦ• ᓇᓃᕝᕕᓴᖏᑦ
• ᖃᕆᑕᐅᔭᕈᑎ

ᐊᑐᕋᑦᓭᑦ

• ᐊᑦᔨᒌᖕᖏᑑᒍᑎᓖᑦ ᑐᕌᕐᑕᐅᒍᒪᔪᑦ 
ᒪᑯᓄᖓ:
• ᐃᓕᓐᓂᐊᓂᒃᑯᑦ ᐊᓂᒎᑎᑦᓯᐊᓃᑦ• ᐃᓕᓐᓂᐊᓂᕐᒧᑦ ᑐᕌᕐᑕᐅᔪᑦ• ᐃᓕᓐᓂᐊᑎᑦᓯᓂᕐᒧᑦ ᐊᑐᕐᑕᐅᓂᖏᑦ

• ᐱᒻᒪᕆᐅᓂᖓ ᐃᓕᓐᓂᐊᓂᖅ ᐃᓚᒌᑦᑐᓄᑦ 
ᓄᓇᓕᓐᓄᓗ

ᑐᕌᒉᑦ / ᑐᑭᓯᓇᕐᑎᓯᒍᑏᑦ

ᓈᓂᖓᓂ 
ᓄᐃᑦᓯᒍᑏᑦ 
ᐃᓕᓐᓂᐊᑏᑦ 
ᐊᓂᒎᑎᓂᖃᑦᓯᐊᓂᖏᑦ

ᐃᓕᓐᓂᐊᑎᑕᐅᓯᒪᖕᖏᓂᖓᓂᒃ ᐅᖃᐅᓯᕐᒧᑦ ᑐᖓᓕᐊᓄᑦ ᐳᕐᑐᓂᕐᓂ 
ᓯᕗᓪᓕᐹᓂ, ᑐᑭᖃᕐᑎᓗᒍ ᑎᑭᐅᑎᓯᒪᖕᖏᓂᖓᓂᒃ ᐳᕐᑐᓂᕐᓴᐅᒪᔪᒧᑦ 
ᐃᓕᓐᓂᐊᕈᑎᑎᒍᑦ ᐱᔪᓐᓇᓂᕐᒧᑦ ᑕᒡᒐᓂ ᐅᖃᐅᓯᕐᒥ ᐱᑕᖃᕆᐊᖃᕐᑎᓗᒍ 
ᓄᑦᑎᑎᑦᓯᓂᖅ ᑲᔪᓯᒍᓐᓇᓂᐊᕐᐸᑦ” ᐊᒻᒪᓗ ᐱᑦᔪᑎᖃᑐᐃᓐᓇᕆᐊᖃᕐᒥᓱᓂ 
ᐃᓄᑦᑎᑑᕐᓂᐅᑉ ᐳᕐᑐᓂᕐᓂ 4-ᒥᒃ 7-ᒧᑦ ᐃᓕᓐᓂᐊᑎᑦᓯᒍᑕᐅᓯᒪᓂᖓᓂᒃ 
ᐃᓕᓐᓂᐊᒐᑐᐃᓐᓇᐅᑎᓪᓗᒍ ᐊᑐᖃᑦᑕᕈᓐᓀᓱᒍ ᐃᓕᓐᓂᐊᑎᑦᓯᒍᓯᕐᒧᑦ, 
ᐊᓱᐃᓛᒃ ᐃᓕᓐᓂᐊᑏᑦ ᒪᑭᑕᑦᓯᒍᓐᓇᑎᑦᓱᒋᑦ ᐱᔪᓐᓇᓕᕐᑕᒥᓂᒃ 
ᑭᓯᐊᓂ ᐅᖓᑖᓅᖕᖏᑐᖅ. ᐱᐅᖕᖏᑐᒧᑦ L2 ᓱᒻᒣᒍᑎᖏᑦ L1-ᒥᒃ 
ᖃᐅᔨᓴᕐᑕᐅᓯᒪᖕᖏᑐᑦ ᑌᓗ-ᒧᑦ. 

ᑌᒣᒐᓗᐊᕐᑎᓗᒍ, ᐊᓯᖏᓐᓂ ᖃᐅᔨᓴᐅᑎᓂ ᐊᑦᑐᐊᔪᓂ ᓴᖑᓂᕐᒥᒃ 
ᐅᖃᐅᓯᑐᖃᕐᒥᒃ ᐊᓯᐊᓄᑦ ᐅᖃᐅᓯᕐᓄᑦ ᐃᓕᓐᓂᐊᕕᒻᒥ ᐅᖃᐅᓯᑐᖃᐅᑉ 
ᓱᒻᒪᕈᑎᖏᑦ ᑕᑯᔭᐅᓯᒪᒻᒥᔪᑦ, ᑕᑯᑦᓱᒋᑦ ᐱᐅᖕᖏᑐᕐᔫᔮᕈᓐᓇᓱᑎᒃ: 
ᖃᓄᖅ ᐅᖃᓗᕋᐅᑉ ᐅᖃᕐᑕᐅᓂᖓᑕ ᐊᓯᑦᔨᕈᑎᖏᑦ, ᐅᖃᓗᕋᕐᒥᒃ 
ᑐᑭᖃᕐᑎᓯᒍᑕᐅᔪᑦ, ᐊᓯᖏᓪᓗ. ᐃᒣᓕᖓᒻᒪᑦ, ᐱᐊᕋᖅ ᐊᒥᓱᐃᓂᒃ 
ᐅᖃᐅᓯᕐᓂᒃ ᐊᑕᐅᑦᓯᑯᑦ ᐃᓕᓐᓂᐊᑐᖅ ᐅᖄᓂᒃᑯᑦ ᐃᓱᐃᓗᑕᓕᕐᔫᔮᓲᖑᒻᒪᑦ 
ᐊᒥᓱᕕᑦᓱᓂ ᐅᖃᕈᓯᖓ, ᐅᖃᕈᓐᓇᑕᖏᑦ, ᐅᖄᓂᕐᒥᓂᒃ ᓴᓇᓂᖓ 
ᐊᖑᒪᑦᓯᖏᑦᑑᓱᓂ ᐅᖃᐅᓯᑐᐊᓪᓕᒥᒃ ᐃᓕᓐᓂᐊᑎᓂᑦ. 

ᐊᑯᓂᑲᓪᓚᖅ, ᑕᒪᒃᑯᐊ ᖃᐅᔨᑎᑦᓯᒍᑏᑦ ᓄᐃᑦᓯᒍᑕᐅᔪᑦ ᐊᒥᓱᓂᒃ 
ᖃᐅᔨᒪᔨᓂᒃ ᒪᕐᕈᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᑎᑦᓯᓂᐅᑉ ᑐᑭᐊᒍᑦ 
ᐃᓱᒪᑎᑦᓯᓯᒪᔪᖅ ᐊᑯᓂᐊᓗᒃ ᐊᒥᓱᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᑎᑦᓯᓂᐅᑉ 
ᑲᔪᓯᔪᑦᓴᐅᓂᖓᓂᒃ ᐅᖃᐅᓯᕐᓂᒃ ᐃᒻᒥᒎᕐᑎᓯᒍᑕᐅᓗᓂ. 2000 
ᐊᕐᕌᒍᖏᑦ ᑎᑭᕋᑕᕐᓱᒋᑦ, ᐃᓕᓐᓂᐊᑎᑦᓯᔩᑦ ᐊᒥᓲᓂᑦᓭᑦ ᐃᓱᒪᖃᑦᑕᓚᐅᔪᔪᑦ 
ᐃᓕᓐᓂᐊᑎᑦᓯᓂᖅ ᐅᖃᐅᓯᕐᒧᑦ ᑐᖓᓕᕐᒧᑦ ᐱᐅᖕᖏᓕᑎᕆᒐᔭᕆᐊᖓ 
ᐅᖃᐅᓯᑐᖃᕐᒥᒃ. ᑕᒐ, ᒪᕐᕈᐃᓂᒃ ᐅᖃᐅᓯᓕᒃ ᐃᓄᒃ 
ᑕᑯᓐᓇᑕᐅᖃᑦᑕᓚᐅᔪᕗᖅ ᓲᕐᓗ ᒪᕐᕉᓄᑦ ᐃᓅᓐᓄᑦ ᐅᖃᐅᓯᑐᐊᓪᓕᓖᓐᓄᑦ 
ᑖᓐᓇᓭᓐᓇᖅ ᐃᓄᒋᔭᐅᑎᓪᓗᒍ. 

ᑭᓯᐊᓂ ᖃᐅᓴᕐᑎᓄᑦ ᖃᐅᔨᑎᑦᓯᒍᑎᐅᓯᒪᔪᑦ 2000 ᐱᒋᐊᕐᓂᖓᓂᓱᓕ 
ᐊᓯᑦᔨᓯᒪᓪᓚᕆᑦᑐᑦ ᑌᒫᒃ ᐃᓱᒪᕈᓯᐅᔪᒧᑦ ᐊᒻᒪᓗ ᑐᑭᓯᒪᓂᑦᑎᓄᑦ ᒪᕐᕉᓂᒃ 
ᐅᖃᐅᓯᖃᕐᓂᐅᑉ ᒥᑦᓵᓄᑦ.   

ᐅᖃᐅᓰᑦ ᐱᑐᑦᓯᒪᐅᑎᖃᑎᒌᓐᓂᖏᑦ & ᓅᑉᐸᓕᐊᑦᓯᐊᕈᓐᓇᓇᕐᓂᖏᑦ

ᐅᖃᐅᓯᕐᖄᕆᔭᐅᔪᒥ 
ᐱᔪᓐᓇᐅᑏᑦ

ᐅᖃᐅᓯᕐᖄᕆᔭᐅᔫᑉ 
ᑐᑭᒧᐊᕈᑎᖓ

ᐊᑐᕐᑕᐅᒐᔪᓲᑦ 
ᐊᑐᕐᑐᒪᕇᑦ 
ᐱᔪᓐᓇᐅᑏᑦ 

ᐅᖃᐅᓯᐅᑉ 
ᐁᑉᐱᐅᑎᖓᓂ 
ᐱᔪᓐᓇᐅᑏᑦ

ᑲᒥᓐᔅ 2001

ᐅᖃᐅᓯᐅᑉ 
ᐁᑉᐱᐅᑎᖓᑕ 
ᑐᑭᒧᐊᕈᑎᖓ

ᐃᒻᒥᒎᕐᑎᑐᐃᑦ ᐊᑐᕐᑐᒪᕇᑦ ᐱᔪᓐᓇᐅᑏᑦ 
(SUP) ᐊᑐᕐᑕᐅᓲᑦ ᐅᖃᐅᓰᓐᓄᑦ ᒪᕐᕉᓄᑦ 

ᐱᔪᓐᓇᐅᑏᑦ

Grosjean (2008) ᐊᓯᑦᔩᒐᓱᐊᓲᖅ 
ᑐᑭᓯᒪᔭᐅᔪᒥᒃ ᐅᖃᐅᓯᖃᕈᓐᓇᓂᖅ ᒪᕐᕉᓂᒃ 
ᐃᒣᑦᑐᖑᕐᓗᒍ “ᒪᕐᕉᒃ ᐅᖃᐅᓰᒃ ᐊᑕᐅᓯᕐᒧᑦ 

ᐃᓄᒻᒧᑦ ᐊᑐᕐᑕᐅᓲᑦ”

ᐊᑐᕐᑕᐅᒐᔪᓲᑦ ᐊᑐᕐᑐᒪᕇᑦ ᐱᔪᓐᓇᐅᑏᑦ 
(CUP) ᐊᑐᕐᑕᐅᓲᑦ ᐅᖃᐅᓰᓐᓄᑦ ᒪᕐᕉᓄᑦ 

ᐱᔪᓐᓇᐅᑏᑦ

ᐊᒥᓱᐃᓕᖓᔪᓂᒃ ᐱᔪᓐᓇᐅᑎᖃᕐᓂᖅ 
-- ᐊᑦᔨᒌᓐᓂᓖᑦ ᐃᓘᓐᓇᓯᐊᖏᑦ 
ᓅᑉᐸᓕᐊᑦᓯᐊᕈᓐᓇᓇᕐᓂᖃᕐᓱᑎᒃ  

(Cook, 2008)

ᓯᕗᓪᓕᒥᒃ, ᖃᐅᔨᒪᔪᒥᓇᕐᐳᖅ ᖃᕆᑕᒥᒃ ᖃᐅᔨᓴᕐᓂᐅᑉ ᑕᑯᑦᓴᕈᑦᓯᐊᓱᒍ 
ᓄᐃᑦᓯᓯᒪᓂᖓᓂᒃ ᐊᑦᔨᒌᑦᑎᖏᑦᑐᑦ ᖃᕆᑕᑦᑕ ᐃᓚᐅᕐᑑᑎᖏᑦ 
ᓂᒫᓪᓚᓲᖑᖕᖏᓂᖓᓂᒃ ᐅᖄᓕᕋᑦᑕ ᐅᖃᐅᓯᕐᒥᒃ ᓇᓪᓕᐊᓂᒃ 
ᐊᓯᐊᓂᓪᓘᓃᑦ, ᐃᓘᓐᓇᓕᒫᖓ ᐅᖃᐅᓯᖃᕐᑎᓯᔪᖅ ᖃᕆᑕᕐᐱᑦ ᐃᓚᖓ 
ᓂᒫᓪᓚᓲᖑᒻᒪᑦ. 

ᑐᖓᓕᐊᓂ, ᑌᓐᓇᓗᐊᖕᖑᐊᖑᕗᖅ ᑲᒥᓐᔅ (ᑌᓐᓇᓭᓐᓇᖅ ᖃᐅᔨᓴᕐᑎ 
ᙯᓯᒪᓚᐅᔪᔪᖅ ᓄᓇᕕᒻᒥ ᐃᓕᓴᕐᓂᓕᕆᓂᕐᒧᑦ ᑲᑎᒪᕐᔪᐊᖃᕐᑎᓗᒍ 1985-
ᒥ) ᐊᓯᖕᖑᐃᓚᕆᓯᒪᔪᖅ ᒪᕐᕈᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᑎᑦᓯᓂᕐᒥᒃ. 
ᐃᓱᒫᓗᒍᑎᖃᕐᓱᓂ ᐅᖃᐅᓯᕐᒥᒃ ᑐᖓᓕᕐᒥᒃ ᓄᐃᑦᓯᓂᐅᑉ 
ᓱᒻᒣᒍᑎᖏᓐᓂᒃ ᐱᐊᕋᐅᑉ ᐅᖃᐅᓯᕆᐊᖕᖓᖓᓂᒃ. ᑲᔪᓯᑎᑦᓯᓯᒪᔪᖅ 
ᐃᓚᒋᔭᐅᔪᒥᒃ ᖃᐅᔨᒻᒫᕆᔭᐅᓂᕐᐹᓄᑦ ᑐᑭᓕᐊᕐᓯᓱᓂ ᖃᐅᔨᓴᕈᑎᓄᑦ 
ᑌᒣᑦᑐᓂᒃ ᐱᓇᓱᓲᑎᒍᑦ. ᐊᒻᒪᓗ ᖃᐅᔨᓯᒪᑦᓱᓂ, ᑌᓗ ᐃᑦᔪᐊᒐᓚᑦᓱᒍ 
ᑕᑯᓐᓇᕋᓱᓐᓂᒥᓂ ᐳᕐᑐᓂᕐᒥ 9-ᒥ ᐃᓕᓐᓂᐊᑏᑦ ᓄᐃᑕᖏᓐᓂᒃ, ᑕᒪᒃᑯᐊ 
ᓱᒻᒪᕈᑕᐅᔪᑦ ᐊᑌᓐᓇᖏᒋᐊᖏᑦ ᐊᒻᒪᓗ ᑲᒥᓐᔅ ᑐᑭᓯᓐᓇᓯᑎᑦᓯᒪᑦᓱᓂ 
ᓱᓲᖑᒻᒪᖔᑕ ᑕᕝᕙᓂ. 

ᐊᓯᐅᔪᕐᔫᔮᕐᑐᑦ ᐅᖃᐅᓯᑐᖃᖓᓂ ᐅᖃᐅᓯᐅᑉ ᑐᖓᓕᐊᒃ ᓄᐃᑕᐅᑐᐊᕐᒪᑦ 
ᐊᓯᐅᖕᖏᓗᑐᕐᑐᑦ. ᓱᓕᑎ ᐅᓇ, ᐱᐊᕋᖅ ᐱᓇᓱᑦᑐᒪᕆᐅᕗᖅ ᓴᓇᑦᓱᓂ 
ᐊᓯᖏᓐᓂᒃ ᐱᒋᐅᕐᓂᐅᒍᑎᓂᒃ, ᐱᔪᓐᓇᕈᑎᓂᒃ ᓅᒍᓐᓇᑐᓂᒃ ᐅᖃᐅᓯᕐᒥᒃ 

ᐊᑕᐅᓯᕐᒥᒃ ᐊᓯᐊᓄᑦ. ᑕᑯᔭᐅᑎᑦᓯᓱᓂ ᖃᐅᔨᒍᑎᒥᓂᒃ, ᐊᑐᓚᐅᔪᔪᖅ 
ᐱᖃᓗᔭᐅᑉ ᐅᖃᖕᖑᐊᕈᑎᖓᓂᒃ. ᐊᒥᓱᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᑑᑉ 
ᖃᕆᑕᖓ ᑕᑯᔭᐅᔪᖅ ᐱᖁᓗᔭᐅᖕᖑᐊᓱᓂ ᓄᕗᖃᕐᓱᓂ ᐊᒥᓲᖃᑕᐅᔪᓂᒃ 
ᐅᖃᐅᓯᕐᓄᑦ ᐃᓕᓐᓂᐊᑕᖏᓐᓄᑦ. ᑕᑯᔭᑎᑦ ᖄᖓᓂ ᐱᐅᓯᑐᐃᓐᓇᐅᔪᑦ 
ᐃᓅᖃᑎᒌᑎᒍᑦ ᐅᖃᖃᑎᒌᓐᓂᒥᒃ ᐱᔪᓐᓇᕈᑕᐅᑦᓱᑎᒃ (BICS): ᐅᖃᕈᓯᖅ, 
ᐅᖃᕈᓐᓇᑕᕆᔦᑦ ᐅᖃᓗᕃᑦ, ᐅᖃᑦᓯᐊᕈᓯᖅ, ᐊᒻᒪᓗ ᐱᒋᐅᕐᓂᐅᒍᑏᑦ 
ᑕᑯᑦᓴᐅᖏᑦᑐᑦ ᑌᒃᑯᐊᖑᕗᑦ ᑐᑭᓯᓂᐊᕐᓂᒥᒃ ᐃᓕᓐᓂᐊᓂᒃᑯᑦ 
ᐅᖃᐅᓯᕐᒥᒃ ᐱᔪᓐᓇᕈᑏᑦ (CALP). ᑌᒃᑯᐊ ᐱᔪᓐᓇᕈᑏᑦ ᑐᑭᓯᓂᐊᕐᓂᒥᒃ, 
ᑲᓱᕐᑎᓯᓂᕐᒥᒃ ᐊᒻᒪᓗ ᐊᒥᓱᒋᐊᓪᓓᑦ ᐊᓯᖏᑦ ᓅᒍᓐᓇᑐᑦ ᐅᖃᐅᓯᕐᒥᒃ 
ᐊᑕᐅᓯᕐᒥᒃ ᐊᓯᐊᓅᕐᓗᑎᒃ.

ᐆᑦᑑᑎᒋᑦᓱᒍ, ᑭᐅᒪᐅᑎᒐᔭᑦᔭᖏᑦᑐᒍᑦ ᑌᒫᑦᓭᓇᖅ ᐃᓄᑦᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᐅᕝᕙᓗᓘᓐᓃᑦ ᐅᐃᒍᐃᑎᑐᑦ, ᑭᓯᐊᓂ ᑌᒣᓘᕐᓂᒥᒃ 
ᐱᔪᓐᓇᕈᑎᕗᑦ ᓂᕆᒃᑲᐅᑎᓚᖓᔪᑦ. ᓄᐃᑦᓯᖃᑦᑕᓗᑕ ᑕᑯᓐᓇᓗᒋᑦ 
ᐆᑦᑐᕋᐅᑎᑎᑦᓯᕕᑦᓴᓂᒃ, ᐅᖃᐅᓯᐅᑉ ᐁᑉᐸᖓᓄᑦ ᐃᑲᔪᕐᑕᐅᒍᓐᓇᑐᒍᑦ 
ᑕᑯᑦᓴᕈᐃᑦᓯᐊᓂᕐᓴᐅᑎᓗᑕ ᐅᖃᐅᓯᓪᓚᕆᑦᑕ ᐊᔪᒉᑦᑑᒍᑎᖓᓂᒃ, 
ᐱᕙᓪᓕᐊᑎᑦᓯᔪᖅ ᐃᓱᒪᒥ ᑐᑭᓯᓂᐊᕈᓐᓇᐅᑎᓂᒃ, ᐱᒻᒪᕆᐅᓂᕐᐹᓂᒃ 
ᐱᔪᓐᓇᕈᑎᓂᒃ ᐃᓕᓐᓂᐊᕖᑦ ᐱᕙᓪᓕᐊᑎᒐᓱᐊᕐᑕᖏᓐᓂᒃ.  

ᑲᒥᓐᔅ ᐅᖃᐅᓯᕆᔦᑦ ᐃᑲᔪᕐᑎᒌᒋᐊᖃᕐᓂᖓᓂᒃ ᐃᓱᒪᓕᐅᕈᑎᖓ.

Sᓱᑯᐃᔦᓂᖅ/ᓴᓇᑦᑐᓴᐅᑎᓕᕆᓂᖅ
ᐊᑐᐊᕐᓯᒋᐅᕐᓴᐸᓪᓕᐊᔪᐃᑦ

 ᕿᒥᕐᕈᐊᑦ
1000 ᐅᖃᐅᓰᑦ

1-2 ᐊᕐᕌᒍᓂᑦ ᐊᑑᑎᔭᐅᕆᐊᓕᒃ

7,000 ᐅᖃᐅᓰᑦ
ᖃᐅᑕᒫᑦ ᑐᓴᐅᒪᖃᑎᒌᓐᓃᑦ

ᐊᓃᖕᖑᐊᕕᒻᒥ ᐅᖄᖃᑎᒌᓐᓃᑦ
ᐃᓗᓪᓕᑐᕐᓯᒪᔪᖅ, ᐊᑐᓪᓚᕆᑦᑐᐃᑦ ᐃᓗᓕᖏᑦ

2-3 ᐊᕐᕌᒍᓂᑦ ᐊᑑᑎᔭᐅᕆᐊᓕᒃ

12.000 ᐅᖃᐅᓰᑦ
ᐅᐊᕈᑦᔨᑐᕐᓯᒪᔪᐃᑦ ᐃᓕᓐᓂᐊᕈᑎᑦᓭᑦ ᐋᕐᕿᓯᒪᒍᓯᖏᓐᓂ
ᐃᓗᓪᓕᑐᕐᓯᒪᒍᓐᓀᑎᑕᐅᒪᔪᐃᑦ ᐃᓱᒪᒋᔭᐅᔪᑦ ᐃᓗᓕᖏᑦ

ᐊᑐᐊᕐᓯᒍᓐᓇᓃᑦ
3-5 ᐊᕐᕌᒍᓂᑦ ᐊᑑᑎᔭᐅᕆᐊᓕᒃ

ᓈᒻᒪᓯᓕᕐᑐᑕᐅᒪᔪᑦ ᖃᐅᔨᓴᐅᑏᑦ
ᐱᔪᓐᓇᐅᑏᑦ ᐃᓗᓕᖏᑦᑕ ᐃᓂᖏᓐᓂ

ᐱᐅᓯᒋᔭᖓᑦ ᖃᐅᔨᓴᕐᑕᐅᓂᒃᑯᑦ
5-7 ᐊᕐᕌᒍᓂᑦ ᐊᑑᑎᔭᐅᕆᐊᓕᒃ

ᓇᓗᓇᖕᖏᑐᑦ ᐃᓅᖃᑎᒌᑦᑐᓄᑦ ᑐᓴᐅᒪᖃᑎᒌᒍᓐᓇᐅᑏᑦ (BICS)
ᐅᖃᓕᒪᖃᑎᖃᕈᓐᓇᓂᖅ

ᐃᓱᒻᒪᐸᓪᓕᐊᓂᖅ ᐃᓕᓐᓂᐊᓂᒃᑯᑦ ᐅᖃᐅᓯᕐᒥᒃ 
ᐱᔪᓐᓇᐅᑎᑖᕋᓱᐊᕐᓂᑯᑦ (CALP)

ᐃᓱᒻᒪᐸᓪᓕᐊᓂᖅ

ᖃᐅᔨᒪᓂᖅ

ᑐᑭᓯᒪᓂᖅ

ᐊᑐᓕᕐᑎᑕᐅᓂᖓ

B
I
C
S

C
A
L
P

ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᖓ

ᐅᖃᑦᓯᐊᕈᓐᓇᓂᖓ

ᐅᖃᐅᓯᓕᕆᓂᖅ

ᐊᓪᓚᓯᒪᔪᓕᕆᓂᖅ

ᖃᐅᔨᑎᑦᓯᒍᑏᑦ

ᑐᑭᑖᕆᒍᑏᑦ

ᖃᐅᔨᓴᕐᓂᖅ 

ᐅᖃᐅᓯᓕᕆᓂᐅᑉ  
ᑐᑭᖓ

ᐊᑐᕐᑐᓚᕇᑦ  
ᑐᑭᖏᑦ

ᓇᓗᒪᓐᓂᖅ ᐱᒋᐊᖕᖓᓂᖓᓂ ᐱᔪᓐᓇᕈᑎᓂᒃ 
ᓄᑦᑎᑎᑦᓯᓂᐅᑉ ᐃᓱᒪᓕᐅᖑᓯᒪᐅᑎᖓᑕ

ᓇᓗᒪᓐᓂᖅ ᐱᒋᐊᖕᖓᓂᖓᓂ ᐱᔪᓐᓇᕈᑎᓂᒃ ᓄᑦᑎᑎᑦᓯᓂᐅᑉ 
ᐃᓱᒪᓕᐅᖑᓯᒪᐅᑎᖓᑕ

ᑲᒥᓐᔅ ᑕᑯᕙᓪᓚᕆᐊᖕᖓᐅᑎᖓ ᑐᕌᓚᕿᐅᑎᒋᓯᒪᑦᓱᓂᐅᒃ ᑕᒪᑐᒧᖓ 
ᐃᓱᒪᓕᐊᖓᓄᑦ ᐱᑦᔪᑎᖃᕐᓯᒪᔪᖅ ᑕᑯᓂᖓᓂᒃ, ᑌᓗ ᑌᒣᓐᓂᒥᒻᒪᑦ 
ᑕᒐ, ᓱᒻᒣᓂᖏᓐᓂᒃ ᐊᒻᒪᓗ ᓄᑦᑎᓂᖏᓐᓂᒃ ᐅᖃᐅᓯᕐᒥᒃ ᐱᔪᓐᓇᕈᑏᑦ 
ᐅᖃᐅᓯᕐᖄᒥᓂ ᐱᑦᓱᓂ ᐅᖃᐅᓯᐅᑉ ᐁᑉᐸᖓᓄᑦ ᑎᑭᓪᓗᒍ. ᐱᑕᖃᕐᓂᖅ 
ᓂᑲᓇᖕᖏᑐᒥᒃ CALPS-ᓂᒃ ᐱᔪᓐᓇᓂᕐᒥᒃ ᐅᖃᐅᓯᕐᖄᒥᓂ 
ᖃᐅᔨᒪᓇᕈᑕᐅᓯᒪᔪᖅ ᐅᖃᐅᓯᐅᑉ ᐁᑉᐱᐅᑎᖓᓄᑦ ᐃᓕᑦᓯᓛᕐᓂᒥᓂᒃ. 

ᑕᒪᓐᓇ ᓇᓗᓀᕐᓯᕗᖅ ᐅᖑᒻᒧᐃᓇᖅ ᑐᕌᕐᑐᒥᒃ ᐱᔪᓐᓇᕈᑏᑦ ᓅᓐᓂᖓᓂᒃ 
ᐊᒻᒪᓗ ᑐᕌᕈᑕᐅᓯᒪᕗᖅ ᐊᒥᓱᓄᑦ ᑐᑭᓯᓂᕐᓗᕈᑎᖏᓐᓄᑦ ᐊᓯᖏᑦᑕ 
ᖃᐅᔨᓴᕐᑏᑦ ᐊᑐᕐᑐᕕᓂᕐᓄᑦ ᐱᓇᓱᑦᑕᕕᓂᖏᓐᓂᒃ ᑭᖑᓂᐊᒍᑦ. ᑲᒥᓐᔅ 
ᐃᓱᒪᓕᐅᕐᓯᒪᔪᖅ ᑌᑦᓱᒪᓂ ᐅᖃᓚᐅᕐᓯᒪᔭᒥᓂᒃ ᖃᐅᒑᓃᑦᑐᒥᒃ ᐃᓱᒪᒍᑎᒥᒃ, 
ᑖᓐᓇ, ᐊᓯᖏᑦ ᐱᒻᒥᑎᓪᓗᒋᑦ, ᐊᑐᕐᑕᐅᓯᒪᑎᓪᓗᒍ ᑌᓗ-ᒧᑦ ᐊᒻᒪᓗ 
ᒉᑦᒧᑦ 2000-ᒥ ᐊᓪᓚᑕᕕᓂᖏᓐᓂ ᐅᖃᕐᑕᐅᔪᓂ ᐃᒫᒃ: ᖃᐅᕐᑎᕆᔪᖅ 
ᒪᕐᕉᓂᒃ ᐅᖃᐅᓯᖃᕐᓂᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᐊᓐᓇᐅᒪᓂᖓ: 
ᕿᒻᒪᖁᓯᐊᒧᑦ ᐅᕝᕙᓗ ᐅᖃᐅᓯᐅᑉ ᑐᖓᓕᐊᓄᑦ ᐃᓕᓐᓂᐊᓂᖅ. 
ᐊᓪᓚᑐᕕᓃᒃ ᐃᒫᒃ: 

“ᓂᒫᓪᓚᐅᑎᒋᓗᒍ ᐊᑦᑕᓇᕐᑑᒍᑏᑦ ᐊᑦᑐᐊᔪᓄᑦ ᖃᐅᕐᑎᕆᓂᕐᒧᑦ 
ᕿᒻᒪᖁᓯᐊᒥᒃ ᐅᖃᐅᓯᕐᒥᒃ [(ᐅᖃᐅᓯᕐᖄᖓ)], ᑲᒥᓐᔅ ᐊᒻᒪᓗ ᓱᒉᓐ 
(1986) ᑫᒥᑦᓯᒋᐊᕐᓯᒪᔫᒃ “ᖃᐅᒑᓃᑦᑐᒥᒃ ᐃᓱᒪᒍᓯᕐᒥᒃ” ᐊᒻᒪᓗ 
ᒪᓕᑦᑎᖓᓂᒃ ᑐᑭᒥᒃ “ᓯᕗᓪᓕᐅᒋᐊᓖᑦ ᓯᕗᓪᓕᐅᑎᓪᓗᒋᑦ” ᐃᓱᒪᒧᑦ. ᑕᒪᓐᓇ 
ᖃᐅᒑᓃᑦᑐᒥᒃ ᐃᓱᒪᒍᓯᖅ ᑫᒥᑦᓯᔪᖅ ᑐᕌᕐᓂᐊᖏᓐᓇᒥ ᐅᖃᐅᓯᐅᑉ-
ᑐᖓᓕᐊᓄᑦ ᐃᓕᓐᓂᐊᑎᑕᐅᓂᐅᑉ ᖃᐅᕐᑎᕆᖕᖑᓱᓐᓂᖓᓄᑦ, ᐱᐊᕋᖅ 
ᐱᒋᐊᖃᕐᓂᖓᓂᒃ ᒪᑭᑕᑦᓯᖏᓐᓇᓗᓂᓗ ᓈᒻᒪᓯᒍᑎᒥᒃ ᐱᓯᑎᐅᓂᕐᒥᒃ 
ᕿᒻᒪᖁᓯᐊᒥ ᐅᖃᐅᓯᕐᒥ [(ᐅᖃᐅᓯᕐᖄᖓ)]. ᑕᒪᓐᓇ ᐅᖃᕐᑕᐅᔪᖅ 
ᐃᓱᒪᒋᒋᐊᓪᓚᓱᒍ, ᑐᑭᖓ “ᓯᕗᓪᓕᐅᒋᐊᓕᓐᓂᒃ ᓯᕗᓪᓕᐅᑎᑦᓯᓂᐅᑉ” 
ᑫᒥᑦᓯᕗᖅ ᐊᔪᐃᓐᓇᓂᖃᕆᐊᖃᕐᓂᖓᓂᒃ ᓱᕐᖁᐃᕆᐊᕐᓗᓂ ᕿᒻᒪᖁᓯᐊᑉ 
ᐅᖃᐅᓯᐅᑉ [(ᐅᖃᐅᓯᕐᖄᖓ)] ᓈᒻᒪᓗᓂ ᐱᕙᓪᓕᐊᔭᐅᓂᖓᓂᒃ 
ᓯᕗᓪᓕᐅᓗᓂ ᐅᖃᐅᓯᐅᑉ ᑐᖓᓕᐊᓂᒃ ᐱᒐᓱᐊᕐᓂᒧᑦ.”

ᐅᖃᐅᓯᖅ ᐊᑕᐅᓯᖅ ᑕᒡᒐᓂ ᐅᖃᕐᑕᖓᓂ ᓂᓪᓕᕈᑎᓕᕐᔫᔮᕐᑐᖅ 
ᑐᑭᓯᓂᕐᓗᕈᑎᒥᒃ ᑲᒥᓐᔅ ᐃᓱᒪᓕᐊᖓᓂᒃ, ᐆᓇ “ᓯᕗᓪᓕᐅᓗᓂ”. 
ᐃᒣᓕᖓᒻᒪᑦ, ᑌᑦᓱᒪᓂ ᑲᒥᓐᔅ ᐱᓇᓱᑦᑕᖏᑦ ᐃᓱᖃᓚᐅᕐᓯᒻᒪᒻᒪᑕ ᑲᒪᓂᕐᒧᑦ 
ᓱᕐᕃᒍᑕᐅᔪᓂᒃ ᐅᖃᐅᓯᕐᖄᒥ ᑐᖓᓕᐊᓂ, ᑭᓯᐊᓂ ᒧᒥᐊᓅᖕᖏᑐᖅ, 
ᑕᒪᓐᓇᓗ ᑐᕌᕈᑕᐅᓯᒪᕗᖅ ᑐᑭᓯᓂᕐᓗᖃᑦᑕᓂᕐᒧᑦ, ᑕᒪᓐᓇᓗ ᑲᒥᓐᔅ 
ᐃᒻᒥᒍᑦ ᐃᓕᑕᕐᓯᓯᒪᑦᓱᓂᐅᒃ, ᑭᖑᓂᐊᒍᑦ ᑐᑭᓯᓐᓇᑎᑦᓯᒋᐊᖃᑦᑕᓯᒪᒐᒥ 
ᐊᑦᔨᒌᖕᖏᑐᓂ ᐊᑐᐊᒐᕐᓂ ᑌᑦᓱᒪᓂᓂᒃ (ᖃᒻᒥᓂᑕᐅᓂᕐᐹᑦ ᐃᓚᖓᑦ 
ᐅᓇᐅᑎᓪᓗᒍ; ᐃᓱᒪᒋᐊᑦᓯᐊᓂᖅ ᐃᓕᓐᓂᐊᑎᑦᓯᓂᕐᒥᒃ ᐊᒥᓱᐃᓂᒃ 
ᐅᖃᐅᓯᓕᓐᓂᒃ ᐃᓕᓐᓂᐊᑐᓂᒃ, 20211). 

ᐅᓪᓗᒥ ᖃᐅᒑᓃᑦᑐᓂᒃ ᐃᓱᒪᒍᓯᖅ ᓱᓕᖏᓐᓇᑐᖅ, ᑌᓐᓇᓗ 
“ᓯᕗᓪᓕᐅᒋᐊᓕᓐᓂᒃ ᓯᕗᓪᓕᐅᑎᑦᓯᓂᐅᑉ” ᑐᑭᖓ. ᑌᒣᒐᓗᐊᕐᑎᓗᒍ, 
ᑐᑭᓯᔭᐅᖃᑦᑕᕆᐊᓕᒃ ᑭᖑᓕᕇᑦᑎᓂᕐᒥᒃ ᑲᒪᒍᑎᒋᒍᓐᓀᓗᒍ 
ᓯᕗᓪᓕᐅᔨᒋᐊᖃᕐᓂᒥᒃ ᑕᑯᓐᓇᑐᐃᓐᓇᓗᓂ. ᐅᖃᐅᓯᕐᖄᖅ, ᐅᖃᐅᓯᕆᔭᖅ 
ᓯᕗᓪᓕᐸᐅᒋᐊᓕᒃ ᑐᕌᕐᑕᑎᓐᓂ ᐋᕐᕿᓱᐃᓕᕈᑦᑕ ᐅᖃᐅᓯᐅᑉ ᑐᖓᓕᐊᓂᒃ 
ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᐃᓕᓐᓂᐊᓂᕐᒥᒃ. ᑲᒥᓐᔅ  ᐊᔪᐃᓐᓇᑐᖅ 
ᐱᒻᒪᕆᐅᓂᕃᑦᓱᓂ ᐃᓕᓐᓂᐊᑎᑦᓯᔩᑦ ᐱᐊᕋᓖᓪᓗ ᓴᓇᑉᐸᑕ ᐱᐊᕃᑦ L1-ᒧᑦ 
ᐊᓪᓚᓕᕆᓂᕐᒥᒃ ᐱᔪᓐᓇᕈᑎᖏᓐᓂᒃ ᐊᒻᒪᓗ ᑲᔪᓯᒋᐊᓪᓚᐸᑕ ᑌᒣᓘᕐᓂᒥᓂᒃ 
ᓅᒋᐊᓕᕐᐸᑕ ᐳᕐᑐᓂᕐᓴᓄᑦ, ᓴᖑᑎᑐᐃᓐᓇᕈᓐᓀᓗᒋᑦ ᐅᖃᐅᓯᐅᑉ 
ᐁᑉᐱᐅᑎᖓᓂ ᑭᓯᐊᓂ ᐃᓕᓐᓂᐊᕈᑎᖃᕐᓂᒧᑦ. 

ᐊᓯᐊᒍᑦ ᐅᖃᕐᓱᒍ, ᑲᒥᓐᔅ ᑕᑯᔭᐅᖁᔭᖓ ᑕᒪᓐᓇᐅᕗᖅ 
ᐱᒻᒪᕆᐅᓂᖓ ᑲᔪᓯᓗᓂ ᐱᐊᕋᒃ ᐃᓕᓐᓂᐊᓂᕐᒥᒃ ᐅᖃᐅᓯᕐᖄᒥᒃ 
ᐱᐊᕃᑦ ᐃᓕᓐᓂᐊᒥᑎᓪᓗᒋᑦ ᐅᖃᐅᓯᐅᑉ ᐁᑉᐱᐅᑎᖓᓂᒃ ᐊᑕᐅᑦᓯᑯᑦ. 

ᐅᖃᐅᓯᕐᖄᒥᒃ ᐊᓪᓚᓕᕆᓂᒃᑯᑦ ᐱᔪᓐᓇᕈᑏᑦ ᐱᒍᑕᐅᒻᒪᑕ ᐃᓱᒣᓐᓇᖅ 
ᐃᑲᔪᕐᓯᓂᕐᒥᒃ ᑐᑭᓯᒍᓐᓇᓂᖓᓄᑦ ᐅᖃᐅᓯᐅᑉ ᐁᑉᐱᐅᑎᖓᓂᒃ 
ᐃᓕᓐᓂᐊᓂᕐᒥᒍᑦ, ᐱᓗᐊᕐᑐᒥᒃ ᐱᑦᔪᑎᖃᕐᑎᓗᒍ ᐅᖃᐅᓯᕐᖄᒥᓂᒃ 
ᐃᓕᓐᓂᐊᓂᐅᑉ ᑐᕌᕐᑎᓯᓂᖓᓂᒃ ᐊᖏᕐᓯᒪᓇᕐᑐᒥᒃ ᐃᑉᐱᒋᔭᖃᕐᓂᒧᑦ 
ᐃᓄᒋᔭᒥᒃ ᐊᒻᒪᓗ ᐱᔪᕆᐅᑎᖃᕐᓂᒧᑦ. ᓱᓕᒻᒥᔪᖅ ᐅᖃᐅᓯᕐᒥ ᐊᑕᐅᓯᕐᒥ 
ᐱᔪᓐᓇᕈᑕᐅᔪᑦ ᒥᓇᕆᐊᖏᓐᓂᒃ ᑐᑭᓯᑦᓯᐊᓂᕐᓴᐅᓂᕐᒥᒃ ᐃᓕᑦᓯᒐᓱᐊᕐᓂᑯᑦ 
ᐁᑉᐹᓂᒃ ᐊᒻᒪᓗ ᒧᒥᐊᓄᓪᓗ ᑌᒫᑦᓭᓇᐅᒻᒥᔪᖅ. ᖃᐅᔨᓴᕐᓂᑎᒍᑦ 
ᑕᑯᑦᓴᐅᑎᑦᓯᒋᕗᖅ ᒪᕐᕈᐃᓂᒃ ᐅᖃᐅᓯᓖᑦ ᐃᓕᓐᓂᐊᑏᑦ ᐱᑕᖃᓲᖑᕗᑦ 
ᓱᓇᒥᓐᓂᓴᓂᒃ ᐅᖃᐅᓯᕐᒥᒃ ᐊᑐᕈᑎᑦᓴᓂᒃ ᐊᒻᒪᓗ ᐱᔪᓐᓇᕈᑎᓂᒃ 
ᐆᑦᑑᑎᒋᑦᓱᒋᑦ ᐅᖃᐅᓯᒋᐊᓪᓚᖃᖕᖏᑐᓄᑦ ᐃᓕᓐᓂᐊᑎᓄᑦ (ᑖᒪᔅ & ᑳᓕᐅ, 
2019).

ᑕᒐ, ᐃᓕᓐᓂᐊᑎ ᐱᕕᖃᕐᖁᖅ ᐊᒻᒪᓗ ᐱᕙᓪᓕᑕᐅᓚᖓᔪᑦᓴᐅᕗᖅ 
ᐃᓕᓐᓂᐊᕈᓂ ᐅᖃᐅᓯᕐᓂᒃ ᒪᕐᕈᐃᓂᒃ ᐊᑕᐅᑦᓯᑯᑦ, ᑭᓯᐊᓂ ᖃᐅᒑᓃᑦᑐᒥᒃ 
ᐃᓱᒪᒍᓯᖅ ᐊᒻᒪᓗ ᓯᕗᓪᓕᐅᒋᐊᓕᓐᓂᒃ ᓯᕗᓪᓕᐅᑎᑦᓯᓂᐅᑉ ᑐᑭᖓ 
ᐃᕐᙯᑎᑦᓯᒋᐊᓪᓚᑐᑦ ᒪᑐᒥᖓ, ᐅᖃᐅᓯᐅᑉ ᓯᕗᓪᓕᐅᑉ, ᑭᓇᐅᓂᐅᑉ 
ᓯᕗᓪᓕᐅᑉ, ᐊᑐᕆᐊᖃᓪᓚᕆᓐᓂᖓᓂᒃ. ᑕᒪᓐᓇ ᑐᖕᖓᕕᐅᕗᖅ ᐃᑲᔪᕐᓱᓂ 
ᐱᐊᕋᐅᑉ ᐃᒻᒥᒍᑦ ᓇᑉᐸᑎᕐᕕᖃᕐᓂᖓᓂᒃ. ᓯᕗᓪᓕᐹᒥᒃ ᐅᖃᐅᓯᕐᒥᒃ 
ᑐᖕᖓᕕᖃᕐᓂᖅ ᖄᖓᒍᑦ ᓇᑉᕌᑎᕆᕕᑦᑎᓂᒃ ᐅᖃᐅᓯᐅᑉ ᑐᖓᓕᐊᑕ 
ᐱᕙᓪᓕᐊᓂᖓᓂᒃ ᑲᒪᒋᒋᐊᖃᕐᖁᖅ, ᑭᓯᐊᓂ ᐃᓕᓐᓂᐊᓂᐅᑉ 
ᐱᒋᐊᖕᖓᓂᖓᓂᑐᐃᓐᓇᐅᖏᑦᑐᖅ. ᓲᖑᔪᒥᒃ ᑭᓇᐅᓂᕐᒥᒃ 
ᑎᒍᒥᐊᕈᑕᐅᒐᒥ ᐊᒻᒪᓗ ᐃᑉᐱᒍᓱᒍᑕᐅᒐᒥ ᐱᔪᕆᓂᕐᒥᒃ, ᐅᖃᐅᓯᖅ 
ᓯᕗᓪᓕᐹᖅ ᐱᕈᕐᓴᑎᑕᐅᒋᐊᓕᒃ ᐃᓕᓐᓂᐊᓂᐅᑉ ᐃᓘᓐᓇᓕᒫᖓᓂ, ᐊᓂᕐᕋᒥᓗ 
ᐊᒻᒪᓗ ᓄᓇᓕᐅᑉ ᐃᓗᐊᓂ, ᐊᑐᖃᑦᑕᓗᓂ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 
ᓱᓇᑐᐃᓐᓇᒋᐊᓪᓚᖏᓐᓂᒃ.  

ᓄᓇᓕᐅᑉ ᐊᖓᔪᕐᖄᕆᔭᐅᔪᓪᓗ ᐃᓚᐅᕕᖃᕐᓂᖓᑦ ᐊᒻᒪᓗ 
ᓱᓕᔪᑦ ᐃᓄᐃᑦ ᓇᔪᒐᓪᓚᕆᖏᑦ  

ᑕᒪᓐᓇ ᑲᓱᕐᓂᖅ ᐊᑯᓐᓂᒥ ᐅᖃᐅᓯᕐᒧᑦ, ᐃᓗᕐᖁᓯᕐᒧᑦ ᐊᒻᒪᓗ 
ᐱᔪᕆᐅᑎᖃᕐᓂᒧᑦ ᐊᓪᓚᑕᐅᓯᒪᑦᓯᐊᑐᖅ ᐊᒥᓱᓄᑦ ᖃᐅᔨᓴᕐᑎᓄᑦ 
(ᐱᑲᐅᑕᐅ ᐊᓯᖏᓪᓗ, 2021; ᑲᒥᓐᔅ, 2005; ᒪᓐ ᑦᓲ ᓚᐅ, 2005; 
ᑌᓗ ᐊᒻᒪᓗ ᒉᑦ, 1995) ᓇᓂᑐᐃᓐᓇᓕᒫᖅ ᓯᓚᕐᔪᐊᒥ, ᓲᕐᓗ ᑌᓗ ᐊᒻᒪᓗ 
ᒉᑦ ᐱᓇᓱᑦᓯᒪᔭᖏᓐᓂᑎᑐᑦ ᓄᓇᕕᒻᒥ. ᓄᓇᓕᐅᑉ ᐊᖓᔪᕐᖄᕆᔭᐅᔪᓪᓗ 
ᐃᓚᐅᓂᖓᑦ, ᐊᒻᒪᓗ ᓱᓕᔪᑦ ᓇᔪᒐᓪᓚᕇᑦ ᐃᓕᓐᓂᐊᑎᑦᓯᓂᕐᒧᑦ 
ᐃᓚᐅᒋᐊᖃᓪᓚᕆᑉᐳᑦ ᐱᐅᔪᒧᑦ ᐃᓕᓐᓂᐊᑎᑦᓯᓂᕐᒧᑦ ᐊᒻᒪᓗ ᐃᓕᓐᓂᐊᓂᕐᒧᑦ. 
ᑖᓐ ᑌᓗ ᐊᔪᐃᓐᓇᕈᑎᖃᕐᓯᒪᔪᖅ ᑕᒪᑐᒥᖓ ᐅᖄᔭᐅᔪᒥᒃ ᐊᓪᓚᒍᑎᒥᓂ 
ᓄᓇᕐᔪᐊᒥ ᐃᓄᐃᑦ ᐃᓕᓐᓂᐊᓂᖓᓄᑦ ᑲᑎᒪᓂᕐᔪᐊᖃᕐᑎᓗᒍ 
ᐋᕐᕿᓱᕐᓯᒪᔭᖓᓂᒃ 2007-ᒥ ᐊᒻᒪᓗ ᐊᑐᓪᓚᕆᓚᖓᔪᓂᒃ 
ᐋᕐᕿᑕᐅᖁᓇᕐᑐᓂᒃ ᓄᐃᑦᓯᕕᐅᓯᒪᔪᒥᒃ: 

1. ᐃᓄᑦᑎᑐᑦ ᐅᖃᐅᓯᐅᑉ ᐊᑐᕐᑕᐅᓂᖓ ᐃᓕᓐᓂᐊᕕᓕᒫᓂ 
ᑫᓪᓗᐊᑕᐅᒋᐊᓕᒃ ᐃᓕᓐᓂᐊᒐᐅᓂᖓᑎᒍᑦ (ᐅᖃᐅᓯᕐᓂᒃ ᐱᑦᓯᐊᕈᑏᑦ), 
ᐊᕐᖁᑕᐅᓗᓂᓗ ᐃᓕᓐᓂᐊᑎᑦᓯᓂᕐᒧᑦ ᐊᓯᖏᓐᓂᒃ ᐃᓕᓐᓂᐊᒐᕐᓂᒃ 
ᐊᒻᒪᓗ ᐃᓘᓐᓇᖓᓃᓪᓗᓂ ᐃᓕᓐᓂᐊᕕᒻᒥᒃ ᖃᐅᔨᒍᑎᓕᒫᒥ 
(ᑕᑯᔭᑦᓴᐅᓗᓂ, ᐊᓪᓚᓂᐊᕈᓐᓇᓂᕐᒥᒃ ᑫᓪᓗᐊᓗᓂ, ᐃᓕᓐᓂᐊᕈᑏᑦ 
ᖄᖓᒍᑦ ᐃᓄᑦᑎᑐᑦ ᐃᓕᓐᓂᐊᓗᓂ).

2. ᐃᓄᑦᑎᑐᑦ ᐅᖃᐅᓯᐅᑉ ᐊᑐᕐᑕᐅᓂᖓ ᐃᓕᓐᓂᐊᕕᓕᒫᓂ 
ᑫᓪᓗᐊᑕᐅᒋᐊᓕᒃ ᐃᓕᓐᓂᐊᒐᐅᓂᖓᑎᒍᑦ (ᐅᖃᐅᓯᕐᓂᒃ ᐱᑦᓯᐊᕈᑏᑦ), 
ᐊᕐᖁᑕᐅᓗᓂᓗ ᐃᓕᓐᓂᐊᑎᑦᓯᓂᕐᒧᑦ ᐊᓯᖏᓐᓂᒃ ᐃᓕᓐᓂᐊᒐᕐᓂᒃ 
ᐊᒻᒪᓗ ᐃᓘᓐᓇᖓᓃᓪᓗᓂ ᐃᓕᓐᓂᐊᕕᒻᒥᒃ ᖃᐅᔨᒍᑎᓕᒫᒥ 
(ᑕᑯᔭᑦᓴᐅᓗᓂ, ᐊᓪᓚᓂᐊᕈᓐᓇᓂᕐᒥᒃ ᑫᓪᓗᐊᓗᓂ, ᐃᓕᓐᓂᐊᕈᑏᑦ 
ᖄᖓᒍᑦ ᐃᓄᑦᑎᑐᑦ ᐃᓕᓐᓂᐊᓗᓂ).

3. ᐃᓄᑦᑎᑐᑦ ᐅᖃᐅᓯᖅ ᑫᓪᓗᐊᕈᑕᐅᒋᐊᓕᒃ ᐊᑐᕐᑕᐅᓗᓂᓗ ᐊᓂᕐᕋᒥ 
ᐊᒻᒪᓗ ᓄᓇᓕᐅᑉ ᐃᓗᐊᓂ.

4. ᐃᓄᐃᑦ ᐃᓕᓐᓂᐊᑎᑦᓯᒍᓯᖓ (ᐃᓕᓐᓂᐊᕈᑎᖓ) ᐃᓂᓪᓚᖓᐅᑕᐅᒋᐊᓕᒃ 
ᐃᓕᓐᓂᐊᑎᑦᓯᔩᑦ ᐱᓇᓱᓐᓂᖓᓄᑦ.

1  ᑲᒥᓐᔅ ᐱᓇᓱᐊᕐᑕᕕᓂᖏᓐᓂᑦ ᖃᐅᔨᒋᐊᓪᓛᕈᒪᒍᕕᑦ, ᑕᑯᓂᐊᕈᓐᓇᖁᑎᑦ ᒪᑯᓄᖓ:
1. BICS ᐊᒻᒪᓗ CALP: http://bit.ly/3Udb4ui 
2. ᓇᓗᓀᕐᓯᒐᓱᐊᕐᓂᖅ ᐊᒻᒪᓗ ᐅᖃᐅᓯᖅ: https://bit.ly/3Ke5rro
3. ᓅᑉᐸᓕᐊᓃᑦ ᐱᔪᓐᓇᐅᑎᑖᕋᓱᐊᕐᓂᒧᑦ: https://bit.ly/3MkCgW0

4. ᐊᖓᔪᕐᖄᕆᔭᐅᔪᐃᑦ ᐃᓕᓐᓂᐊᑎᑦᓯᔩᓪᓗ ᐋᕐᕿᓯᒪᒍᓯᖏᑦ: https://bit.ly/3nRkXlz
5. ᐃᓕᓐᓂᐊᕖᑦ ᐃᓕᓐᓂᐊᑎᑦᓯᔨᖏᑦᑕ ᐊᖓᔪᕐᖄᖏᑦ: https://bit.ly/3Kg96om



12

5. ᐃᓕᓐᓂᐊᕕᒻᒥ ᐃᓕᓐᓂᐊᑎᑕᐅᓂᖅ ᒥᑦᓯᖃᓪᓚᕆᒋᐊᓕᒃ ᐃᓕᓐᓂᐊᑎᓄᑦ, 
ᑲᒪᒋᐊᓕᒃ ᓄᓇᓕᒻᒥ ᐱᓇᓱᒐᑦᓴᓂᒃ, ᓯᓚᕐᔪᐊᒦᑦᑐᓂᓪᓗ ᐊᒻᒪᓗ 
ᐱᕕᑖᕐᑎᓯᖃᑦᑕᓗᓂ ᐃᓕᓐᓂᐊᑏᑦ ᐆᑦᑐᕋᕐᓂᖏᓐᓂᒃ (ᐊᑭᓕᕐᑐᑕᐅᓗᑎᒃ 
ᐱᓇᓱᓕᓂᖕᖑᓴᐅᑎᓂᒃ).

6. ᖃᐅᔨᓴᕐᓂᓚᕆᒃ ᐱᐊᕋᓖᑦ ᖃᐅᑦᔨᓴᐅᑎᓯᒪᔭᖏᓐᓂᒃ ᐃᓱᒪᓂᖏᓐᓂᓗ 
ᐃᓕᓐᓂᐊᕕᒻᒧᐊᓕᖓᔪᓂᒃ ᑲᔪᓯᑎᑕᐅᒋᐊᓕᒃ ᑐᑭᓯᒪᐅᑎᔪᒥᒃ 
ᐱᓇᓱᖃᑎᒌᓐᓂᒥᒃ ᐱᑕᖃᓪᓚᕆᓛᕐᒪᑦ ᐱᐊᕋᓖᑦ ᐃᓕᓐᓂᐊᕖᓪᓗ 
ᐊᑯᓐᓂᖓᓂ.

ᐅᖃᐅᓰᑦ ᖃᓄᐃᓕᖓᓂᖏᑦ

ᖃᐅᔨᓴᕐᓂᑯᑦ ᐃᓕᑦᓯᑎᑕᐅᓯᒪᒻᒥᔪᒍᑦ ᑕᑯᓐᓇᕋᓱᒋᐊᖃᕐᓂᒥᒃ 
ᓲᖑᔫᒍᑕᐅᔪᑦ ᐃᓂᓪᓚᖓᓂᖏᓐᓂᒃ ᐅᖃᐅᓯᕐᒥᒃ ᐃᓕᓐᓂᐊᓂᕐᒥ. 
ᐃᓄᑦᑎᑐᑦ ᐅᖃᐅᓯᖅ ᓂᑲᓇᕐᑐᐊᐱᐅᕗᖅ. ᖃᓪᓗᓈᑎᑐᑦ 
ᐅᖃᐅᓯᖅ ᐊᑦᑕᓇᖕᖏᑐᖅ. ᐅᐃᒍᐃᑎᑐᑦ ᐅᖃᐅᓯᖅ ᓄᓇᕕᒻᒥ 
ᖃᓄᐃᓕᖓᓂᓪᓗᑯᖃᕐᒥᔪᖅ. ᑐᑭᓯᓂᐊᕐᓱᓂ ᐊᑐᐊᕐᓯᓂᖅ 
ᐃᓕᓐᓂᐊᕈᓯᐅᕗᖅ ᐃᓕᓐᓂᐊᑏᑦ ᓂᕆᐅᕝᕕᐅᑎᓪᓗᒋᑦ ᕿᒥᕐᕈᓂᕐᒥᒃ 
ᐊᑦᔨᒌᖕᖏᑐᓂᒃ ᐊᓪᓚᓂᒃ ᑐᑭᓯᓂᐊᕋᒥᒃ ᐊᑦᑐᐊᒍᑎᓂᕐᒥᒃ ᐅᖃᐅᓯᕐᒧᑦ 
ᐊᒻᒪᓗ ᑕᒪᑐᒪ ᓲᖑᓂᕆᒍᓐᓇᑕᖓᓄᑦ. ᑌᓗ ᐊᒻᒪᓗ ᒉᑦ, ᑐᕃ (1989) 
ᐊᒻᒪᓗ ᑐᕃ (2001) ᐅᕝᕙᓘᓐᓃᑦ ᑌᓗ ᐊᒻᒪᓗ ᒉᑦ (ᑐᕃ, 1989) 
ᕿᒥᕐᕈᓯᒪᔪᑦ ᖃᓄᐃᓕᖓᓂᐅᓕᕐᑐᓂᒃ ᐅᖃᐅᓯᕐᓄᑦ ᐅᑭᐅᕐᑕᑐᒥᐅᑦ 
ᑲᓇᓐᓇᖓᓂ ᐊᒻᒪᓗ ᖃᐅᔨᓯᒪᑦᓱᑎᒃ ᐅᖃᐅᓯᐅᑉ ᐊᓯᐅᕙᓪᓕᐊᓂᖓᓂᒃ 
ᐊᒻᒪᓗ ᐅᖃᕈᓐᓇᓂᒃᑯᑦ ᐃᓪᓗᒌᒍᓐᓀᓕᕐᐸᓕᐊᓂᕐᒥᒃ (ᐅᖃᐅᓰᑦ 
ᖃᓄᐃᓕᖓᓂᖏᑦ ᐊᑦᔨᒌᑦᑎᑎᓐᓇᒋᑦ) ᐊᑯᓐᓂᒥ ᐃᓄᑦᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᐅᖃᐅᓰᓐᓄᑦ. ᑕᒪᑐᒥᖓ ᖃᐅᔨᒐᒥᒃ ᐊᔪᐃᓐᓇᓯᒪᔪᑦ 
ᑲᒪᔪᑑᒍᓐᓀᓂᕐᒥᒃ ᐱᑦᓯᐊᓂᕐᓴᕆᓗᒋᑦ ᐊᒃᑭᒋᐊᕐᓂᐊᒪᑦ ᓄᓇᓕᐅᑉ 
ᐅᖃᕐᕕᖃᕈᓐᓇᓂᖓ ᐃᓕᓐᓂᐊᓂᕐᒥᒃ, ᐅᖃᐅᓯᕐᒥᒃ, ᑐᓴᐅᒪᑎᒍᑎᓂᒃ, 
ᐊᒻᒪᓗ ᐃᓗᕐᖁᓯᕐᒥᒃ ᓄᕐᖃᑎᑦᓯᓚᖓᓗᓂᓗ ᐃᓪᓗᒌᒍᓐᓀᓕᕐᐸᓕᐊᓂᕐᒥᒃ 
ᐃᓅᓱᓐᓂᓴᓂ ᐃᓄᑦᑎᑐᑦ ᐅᖃᐅᓯᕐᒥᒃ ᐅᖄᔪᓂ. ᑕᒪᓐᓇ ᖃᐅᔨᒍᑎᖓ 
ᓴᐳᑦᔨᒐᔭᕐᑐᓴᐅᒻᒥᔪᖅ ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᖓᓂᒃ ᐱᓇᓱᒍᑎᐅᑉ 
ᐋᕐᕿᑕᐅᖁᓯᒪᔭᖓᓂᒃ ᐃᓄᑦᑎᑐᑦ ᐅᖃᐅᓯᕐᒧᑦ ᐊᖓᔪᕐᖃᐅᕕᒻᒥᒃ. 

ᑌᒣᑦᑐᐃᑦ ᖃᐅᔨᒍᑏᑦ ᐊᔪᐃᓐᓇᖁᔨᒻᒥᔪᑦ ᐅᕙᑦᑎᓂᒃ ᑕᒪᑐᒥᖓ 
ᐃᓱᒪᖁᑦᓱᑕ ᐋᕐᕿᓱᐃᓕᕈᑦᑕ ᐊᑯᓂᕆᐅᑎᑦᓴᓂᒃ ᐅᖃᐅᓯᐅᔪᑦ ᐊᑯᓐᓂᖓᓂ 
ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐅᖃᐅᓯᕐᒥᒃ ᐃᓕᓪᓂᐊᕈᑎᖏᑎᒍᑦ. 
ᖃᓪᓗᓈᑎᑑᕐᓂᖅ ᓲᖑᓂᕐᓴᒪᕆᐅᕗᖅ ᐊᓯᖏᓐᓂᒃ ᐃᓕᑦᓯᔭᐅᓲᖑᒐᒥ 
ᐊᒥᓱᐊᓗᓐᓂᒃ ᐃᓕᑦᓯᕕᑦᓴᓂᒃ: ᐃᓕᓐᓂᐊᕕᒃ, ᐊᓂᕐᕋᖅ, ᑏᕖ, ᐃᓄᐃᑦ 
ᑐᓴᐅᒪᐅᑎᒍᑎᖏᑦ, ᐊᓯᖏᓐᓂᓗ. ᑌᒣᒻᒪᑦ, ᐃᓕᓐᓂᐊᕈᑎᑐᐃᓐᓀᑦ ᖄᖓᒍᑦ 
ᐃᓕᓐᓂᐊᕈᑎᒋᐊᓪᓓᑦ ᐱᕕᓕᒫᖓᓄᑦ ᓄᐃᑕᐅᒐᓱᒋᐊᖃᕐᖁᑦ ᐃᓄᑦᑎᑑᕐᓗᑎᒃ 
ᖃᓪᓗᓈᑎᑑᖕᖏᑐᖅ, ᐃᓄᑦᑎᑐᑦ ᐅᖃᐅᓯᖅ ᑕᑯᑦᓴᐅᒋᐊᓕᒃ ᐃᓕᓐᓂᐊᕕᐅᑉ 
ᐊᑭᓐᓂᖏᓐᓂ, ᐅᐃᒍᐃᑎᑐᓪᓗ ᐅᖃᐅᓯᖅ, ᑭᓯᐊᓂ ᖃᓪᓗᓈᑎᑑᕐᓂᖅ 
ᑌᒣᖕᖏᓂᕐᓴᐅᒍᓂ ᖃᓄᐃᑦᑐᓴᐅᖕᖏᑐᖅ.

ᖃᐅᔨᒪᓕᕋᒐᓗᐊᕈᑦᑕ ᐅᓪᓗᒥ ᐅᖃᐅᓯᐅᑉ ᐁᑉᐱᐅᑎᖓ ᐃᑲᔪᕈᓐᓇᕆᐊᖓ 
ᐅᖃᐅᓯᕐᖄᕆᔭᐅᔪᒥᒃ. ᖃᐅᔨᒪᓂᖃᕐᒥᓱᑕ “ᓯᕗᓪᓕᐅᒋᐊᓕᓐᓂᒃ 
ᓯᕗᓪᓕᐅᑎᑦᓯᓂᖅ” ᑐᑭᖃᖕᖏᒋᐊᖓ ᐊᕕᑦᑐᑎᑦᓯᓂᕐᒥᒃ ᐅᖃᐅᓯᐅᑉ 
ᐃᓕᓐᓂᐊᑎᑦᓯᒍᑕᐅᓂᖓᓂᒃ, ᐃᒫᖔᖅ ᐱᓕᕐᐸᓕᐊᑎᑦᓯᖔᕐᓗᓂ 
ᐅᖃᐅᓯᕐᖄᒥᒃ ᐱᐊᕋᐅᑉ ᐃᓕᓐᓂᐊᓂᖓᑕ ᐊᕐᕌᒍᓕᒫᖓᓂ. 
ᓲᖑᓂᕐᓴᐅᖑᓱᓐᓂᒧᑦ ᐅᖃᐅᓰᑦ ᐊᑯᓐᓂᖓᓂ ᐃᑉᐱᒍᓱᑦᓯᐊᖁᔭᐅᕗᒍᑦ 
ᖃᓄᐃᓪᓗᐊᑐᒥᒃ ᐊᑯᓂᕆᓂᒃᑯᑦ ᐃᓕᓐᓂᐊᑎᑦᓯᒪᖔᑦᑕ ᓲᖑᓂᕐᓴᒥ 
ᐅᖃᐅᓯᕐᒥ, ᐱᐊᕃᑦ ᓱᑲᑦᑐᒥᒃ ᐃᓱᒪᓯᒍᓐᓇᒪᑕ ᐃᓄᑦᑎᑐᑦ ᐃᓕᓐᓂᐊᓂᖅ 
ᐊᑑᑎᖃᖕᖏᒋᐊᖓ. ᑐᑭᓯᑦᓴᐅᓚᕆᐊᓕᒃ ᐃᓕᓐᓂᐊᑎᓄᑦ 
ᐱᔪᓐᓇᕆᐊᖏᑕᑦᑕᐅᖅ ᐃᓄᑦᑎᑐᑦ ᐅᖃᐅᓯᐅᑉ ᐃᓗᐊᒍᑦ.  

ᑭᖑᓪᓕᐹᖅ ᖃᐅᔨᒪᔭᐅᒋᐊᓕᒃ: ᐱᐊᕋᓕᒫᑦ ᐃᒻᒥᓂᒃ 
ᐃᓕᑕᕐᓯᒍᓐᓇᕆᐊᖃᕐᖁᑦ ᐃᓕᓐᓂᐊᕕᐅᑉ ᐱᓇᓱᐊᒐᖓᓂ ᐊᒻᒪᓗ 
ᑕᑯᒋᐊᖃᕐᖁᑦ ᐅᖃᐅᓯᖃᕈᑎᒥ ᑐᓴᕐᕙᓚᑦᑕᐅᓂᖏᓐᓂᒃ 
ᐊᒻᒪᓗ ᐃᓕᑕᕐᓯᔭᐅᓂᖏᓐᓂᒃ. ᑕᒪᓐᓇ ᐱᐅᓯᕆᖕᖑᓱᑦᑕᕆᔭᒥᒃ 
ᐊᖏᖕᖏᑑᔮᕈᓐᓇᑐᖅ, ᑭᓯᐊᓂ ᐃᓕᓐᓂᐊᑏᑦ ᖃᓪᓗᓈᑎᑐᑦ 
ᐅᐃᒍᐃᑎᑐᓪᓘᓃᑦ ᐅᖄᓂᕐᓭᑦ ᐊᖏᕐᓯᒪᓂᐊᕈᑎᒃ ᐃᓕᓐᓂᐊᓂᕐᒥᒃ 
ᐃᓄᑦᑎᑐᑦ ᐱᒋᐊᖃᕐᒥᔪᑦ ᐃᓗᕐᖁᓯᖓᑕ (ᓂᑦᑕᓯᐊᕐᑑᔮᖕᖏᑲᓗᐊᕐᐸᑦ) 
ᓲᓱᒋᔭᐅᓂᖓᓂᒃ ᐊᒻᒪᓗ ᑐᖕᖓᓱᑦᑎᑕᐅᓂᖓᓂᒃ. 

ᐊᓯᖏᑦ ᖃᐅᔨᒪᔭᑦᓭᑦ ᖃᐅᔨᓴᐅᑎᓂᒃ ᐱᓯᒪᔪᑦ
• ᐱᐊᕋᖅ ᐅᖃᐅᓯᐅᑉ ᐁᑉᐱᐅᑎᖓᓂᑦ ᐃᓕᓐᓂᐊᓂᒃᑯᑦ 

ᐱᒋᐊᑦᓴᐅᑎᒋᓂᖓ ᓈᒻᒪᓂᕐᐸᑦ ᑖᓐᓇ ᐊᓯᐊᓂᒃ ᓄᓇᕐᔪᐊᒥᒃ 
ᐱᓯᒪᔪᕐᑎᑐᑦ ᐅᖃᓲᖑᓂᐊᖕᖏᑐᖅ. 

• ᐅᖃᐅᓰᑦ ᒪᕐᕈᐃᑦ ᐊᑐᕐᑕᐅᒍᓐᓇᑐᑦ ᐅᖄᓗᒋᒃ ᐊᑕᐅᑦᓯᑯᒃ, ᑕᒪᓐᓇ 
ᑌᒪᖕᖓᑐᐃᓐᓇᖅ “ᐃᕿᐊᓱᓐᓂᐅᖏᓐᓇᓲᖑᑦᔭᖏᑦᑐᖅ” ᑭᓯᐊᓂᓕ 
ᓱᕐᖁᐃᕈᑎᑦᓴᐅᔪᖅ ᐃᓅᑉ ᐱᒃᑲᑐᖕᖏᓂᖓᓂᒃ ᐅᖃᐅᓯᕐᒥᓂᒃ 
ᑕᒪᖏᓐᓂᒃ ᐊᒻᒪᓗ ᐱᔪᓐᓇᓂᓪᓗᑐᖓᓂᒃ ᑖᑦᓱᒥᖓᑦᓯᐊᖅ ᐅᖃᓗᕋᕐᒥᒃ 
ᐊᑐᕈᒪᔭᒥᓂᒃ ᓱᓇᓕᕆᓂᕐᒧᑦ ᓈᒻᒪᑎᓪᓗᒍ, ᐅᖃᓗᕃᑦ ᐃᓚᓕᕋᒥᒃ 
ᐃᓗᕐᖁᓯᒃᑯᑦ ᖃᓄᐃᑦᑑᓂᖓᓂᒃ ᐸᔪᒍᑕᐅᒻᒪᑕ ᐊᑦᔨᐅᖏᑦᑐᓂᒃ 
ᑐᑭᓂᒃ.

ᒪᕐᕈᐃᓂᒃ ᐅᖃᐅᓯᖃᕐᓂᒧᑦ 
ᐆᑦᑐᕋᐅᑏᑦ ᐊᒻᒪᓗ ᐃᓕᓐᓂᐊᕈᑎᓂᒃ 
ᑲᔪᓯᓕᕐᑎᓯᓂᖅ
ᕿᒥᕐᕈᓱᑕ ᒪᕐᕈᐃᓂᒃ ᐅᖃᐅᓯᖃᕐᓂᒧᑦ ᐆᑦᑐᕋᐅᑎᑦᓴᓂᒃ, 
ᑕᑯᒍᒪᓚᐅᔪᔪᒍᑦ ᑭᐅᓪᓚᕆᓐᓂᓴᓂᒃ ᐊᐱᕐᓲᑎᒻᒪᕆᑦᑎᓂᒃ: ᖃᓄᐃᑦᑐᒥᒃ 
ᐆᑦᑐᕋᐅᑎᒥᒃ ᒪᕐᕈᐃᑦ ᐅᖃᐅᓰᑦ ᐃᓕᓐᓂᐊᕈᑕᐅᓂᖓᓄᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐋᕐᕿᑎᑦᓯᔪᑦᓴᐅᕙᑦ? ᖁᓛᓂ ᐅᖃᕇᑫᓐᓇᑐᖅ, 
2018-ᒥ, ᐃᓕᓴᕐᓂᓕᕆᓂᕐᒧᑦ ᑲᑎᒪᓂᕐᔪᐊᖅ, ᑕᓂᕿᓯᒪᔪᖅ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᕿᓂᖁᑦᓱᒋᑦ ᕿᒻᒪᖁᓯᐊᓕᕆᔪᒥᒃ ᐆᑦᑐᕋᐅᑎᒥᒃ 
ᐊᒻᒪᓗ/ᐅᕝᕙᓗᓘᓐᓃᑦ ᐱᕚᓪᓕᑎᑦᓯᔪᒥᒃ/ᒪᕐᕈᐃᓕᖓᔪᒥᒃ/ᐅᖃᐅᓯᓕᕐᕿᑖᓂᒃ 
ᐊᑐᕐᑐᒥᒃ.

ᕿᒻᒪᖁᓯᐊᓕᕆᔪᒧᑦ ᐆᑦᑐᕋᐅᑎ

ᕿᒻᒪᖁᓯᐊᓂᒃ ᐃᓕᓐᓂᐊᕈᑎᐅ ᒥᑦᓵᒍᑦ, ᐊᑕᐅᓯᖅ ᐊᐱᕐᓲᑎᑦᓴᖅ 
ᓄᐃᓚᐅᔪᔪᖅ. ᑲᑎᕕᒃ ᐃᓕᓴᕐᓂᓕᕆᓂᖅ ᐅᖃᐅᓯᑐᐊᓪᓕᒥᒃ ᐊᑐᕐᑐᒥᒃ 
ᐃᓕᓐᓂᐊᕈᑎᖃᕈᓐᓇᖃ ᐃᓄᑦᑎᑐᑦ? ᑖᓐᓇ ᐊᐱᕆᐅᑎ ᑭᐅᓂᐊᕋᑦᑎᒍ, ᓄᓀᑦ 
ᐊᓯᖏᑦᑕ ᖃᐅᔨᓕᓂᖏᓐᓂᒃ ᑕᑯᓇᓱᓕᓚᐅᔪᔪᒍᑦ. 

ᑲᓛᓪᓖᑦ ᓄᓇᖓᑦ - ᑲᓛᓪᓕᓱᑦ

ᐃᓕᓐᓂᐊᓂᖅ ᑲᓛᓖᑦ ᓄᓇᖓᓂ ᐃᒻᒪᖄ ᖃᓂᓈᕐᓂᐸᐅᕗᖅ ᐆᑦᑐᕋᐅᑎᑦᓴᓂ 
ᐃᓄᑦᑎᑐᑐᐃᓐᓇᖅ ᐃᓕᓐᓂᐊᓂᐅᑉ ᖃᓄᐃᑦᑑᒐᔭᕐᓂᖓᓄᑦ ᓄᓇᕕᒻᒥ. 
ᐃᓕᓐᓂᐊᓂᕐᒥᒃ ᐋᕐᕿᒋᐊᕐᑎᓯᖕᖏᓂᖏᓐᓂ 2000-ᒥ, ᑲᓛᓖᑦ 
ᓄᓇᖓᑦ ᓲᖑᔪᒻᒪᕆᒻᒥᒃ ᐆᑦᑐᕋᐅᑎᖃᓚᐅᕐᓯᒪᔪᑦ ᑲᓚᓪᓕᓱᑦ ᑭᓯᐊᓂ 
ᐊᑐᕐᓱᒍ K-12-ᓂ ᐃᓕᓐᓂᐊᑎᑦᓯᓂᕐᒧᑦ. ᐱᐊᕃᑦ ᐃᓕᓐᓂᐊᑎᑕᐅᓯᒪᔪᑦ 
ᐃᒻᒥᒎᕐᑐᓂᒃ ᐃᓕᓐᓂᐊᓱᑎᒃ ᑐᖕᖓᕕᖃᕐᑎᓗᒍ ᐅᖃᐅᓯᑐᖃᖓᓂᒃ, 
ᑌᓂᔅᑎᑐᑦ (ᑎᐊᓐᒫᒃᒥᐅᑎᑐᑦ) ᐅᖃᐅᓯᑐᖃᓖᑦ ᑌᓂᔅᒧᑦ ᐃᓕᓐᓂᐊᑎᓪᓗᒋᑦ, 
ᐊᒻᒪᓗ ᑲᓚᓪᓕᓱᑦᑎᑐᑦ ᐅᖃᐅᓯᑐᖃᓖᑦ ᐃᓕᓐᓂᐊᑎᓪᓗᒋᑦ ᑲᓚᓪᓕᓱᑦ 
ᐅᖃᐅᓯᕐᒧᑦ, ᑌᓂᔅᒥᒃ ᓄᐃᑦᓯᕕᐅᑦᓱᑎᒃ ᐃᓕᓐᓂᐊᒐᐅᑎᓪᓗᒍ ᐳᕐᑐᓂᐅᑉ 2 
ᓯᕗᓂᐊᒎᖕᖏᑐᖅ (Møller, 1988). 

ᑖᓐᓇ ᐆᑦᑐᕋᐅᑎ ᓄᐃᑦᓯᓯᒪᔪᖅ ᓂᑲᓇᖕᖏᑐᒥᒃ ᓲᖑᔫᓂᕐᒥᒃ ᑲᓚᓪᓕᓱᑦ 
ᐅᖃᐅᓯᖓᓂ, ᑭᓯᐊᓂ ᐱᓕᐅᒥᑎᑦᓯᓯᒪᒻᒥᔪᖅ ᐅᖃᐅᓯᑐᐊᖃᕐᓂᒥᒃ 
ᐃᓅᓱᑦᑐᓂ ᑲᓛᓖᑦ ᓄᓇᖓᓂ (ᐲᑐᓴᓐ, 2009). ᑖᓐᓇ ᐆᑦᑐᕋᐅᑎ 
ᐃᓱᖃᕐᑎᓯᓯᒪᔪᖅ ᐱᒍᑎᑦᓴᓂᒃ ᑲᓚᓪᓕᓱᑦ ᐅᖃᐅᓯᑐᖃᖓᓂᒃ ᐅᖄᔪᓄᑦ 
ᑲᓛᓖᑦ ᓄᓇᖓᓂᒥᐅᓄᑦ ᐱᑦᔪᑎᖃᕐᑎᓗᒍ ᑌᓐᔅᒥᒃ ᐃᓕᑦᓯᓂᖓᑕ 
ᓈᒻᒪᖏᓗᐊᕐᓂᖓᓂᒃ ᐳᕐᑐᓂᕐᓴᓂ ᐃᓕᓐᓂᐊᓂᕐᒧᑦ, ᐱᓇᓱᒐᕐᓄᓗ ᐊᒥᓱᓄᑦ, 
ᐊᒻᒪᓗ ᓅᒍᓐᓇᓂᕐᒧᑦ. 2009-ᒥ, ᑲᓛᓖᑦ ᓄᓇᖓᑦ ᑲᔪᓯᓕᕐᑎᓯᓯᒪᔪᖅ 
ᐋᕐᕿᒋᐊᕐᕕᓕᒻᒥᒃ ᐊᒻᒪᓗ ᐆᒻᒪᕆᑦᑐᒪᕆᒻᒥᒃ ᐱᖓᓱᐃᓂᒃ ᐅᖃᐅᓯᖃᕐᓱᓂ 
ᐃᓕᓐᓂᐊᓂᕐᒧᕐ ᒪᓕᒐᕐᒥᒃ. ᐃᓕᓐᓂᐊᕖᑦ ᑎᓕᔭᐅᓚᐅᕐᓯᒪᔪᑦ ᐊᑐᖁᑦᓱᒋᑦ 
ᑲᓚᓪᓕᓱᑦ, ᑌᓂᔅ ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᕐᓂᒃ ᐃᓕᓐᓂᐊᑎᑦᓯᓂᕐᒧᑦ 
ᐅᖃᐅᓯᐅᑎᓪᓗᒋᑦ ᐃᑲᔪᕐᓯᒍᑎᒋᒋᐊᕐᓱᒍ ᐃᓕᓐᓂᐊᕈᑎᑎᒍᑦ ᐱᔪᓐᓇᓯᓂᕐᒥᒃ 
ᐃᓘᓐᓇᖏᓐᓂ ᐱᖓᓱᐃᓂ ᐅᖃᐅᓯᕐᓂ (ᐲᑐᓴᓐ, 2009). 

ᒪᕐᕈᒋᐊᓪᓓᑦ ᖃᓂᑦᑐᒐᓚᐅᒻᒥᔪᑦ ᐆᑦᑑᑎᑦᓭᑦ ᑌᒃᑯᐊᖑᒐᔭᕐᒥᔪᑦ ᒪᐅᕆᑎᑐᑦ 
ᐊᒻᒪᓗ ᖃᐅᐋᔩᒥᐅᑎᑐᑦ ᑐᕐᖁᕕᒋᑦᓯᐊᓱᒋᑦ ᐊᓯᐊᓂᐅᖕᖏᓚᕆᑦᑐᖅ 
ᐃᓕᓐᓂᐊᕈᑏᑦ. ᑖᒃᑯᐊ ᐃᓕᓐᓂᐊᕈᑎᖏᑦ ᐱᒍᑦᔨᒍᑕᐅᕙᓪᓗᑐᑦ ᖃᓪᓗᓈᑎᑐᑦ 
ᐅᖃᐅᓯᕐᖄᓕᓐᓂᒃ ᐃᓕᓐᓂᐊᑎᓂᒃ, ᐃᓕᓐᓂᐊᑐᓂᒃ ᓄᓇᓕᑐᖃᐅᓂᕐᒥᒍᑦ 
ᐅᖃᐅᓯᑦᓴᔭᒥᓂᒃ ᑐᖓᓕᐅᑎᓪᓗᒍ. ᒪᐅᕆᑎᑐᑦ ᐊᓯᐊᓂᐊᖕᖏᓚᕆᑦᑐᖅ 
ᐃᓕᓐᓂᐊᕈᑎ ᐊᑐᕐᑎᓯᑦᑌᓕᑦᓯᐊᑐᖅ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᑐᑦ 
ᓇᔪᕐᑕᖏᓐᓂ. ᒪᐅᕆᑎᑐᑦ ᑭᓯᐊᓂ ᐃᓕᓐᓂᐊᓂᖅ ᓇᓪᓕᑳᕈᑎᑦᓴᐅᖃᑕᐅᔪᖅ 
ᐁᑉᐸᖃᕐᓱᓂ ᐱᕚᓪᓕᑎᑦᓯᔪᒥᒃ ᐅᖃᐅᓯᕐᓄᑦ ᒪᕐᕈᐃᓄᑦ ᐃᓕᓐᓂᐊᓂᕐᒥᒃ 
ᐊᑐᕐᑐᒥᒃ ᑕᒪᖏᓐᓂᒃ ᒪᐅᕆᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᕐᓂᒃ. 

ᑐᕐᖁᕕᒋᓚᕆᑦᓱᒍ ᐊᓯᐊᓂᐅᖕᖏᓚᕆᑦᑐᖅ ᐃᓕᓐᓂᐊᓂᖅ ᐱᐅᔫᓯᒪᔪᖅ 
ᐅᖃᐅᓯᐅᑉ ᐆᒻᒪᑲᓂᕐᑎᑕᐅᓂᖓᓄᑦ ᒪᐅᕆᑎᑐᑦ ᐊᓯᐊᓂᐅᖕᖏᑐᖅ 
ᐃᓕᓐᓂᐊᕕᓐᓂ ᑭᓯᐊᓂ ᖃᓪᓗᓈᑎᑑᕐᑌᓕᓂᕐᒥᒃ ᒪᓕᒐᖃᕐᓂᖅ 
ᐃᓱᒪᖃᑎᒌᒍᑕᐅᓯᒪᖕᖏᑐᖅ: “ᐊᑐᕐᑎᓯᑦᑌᓕᓂᖅ ᐃᓱᒪᖃᑎᒌᓐᓇᔭᖏᑦᑐᖅ 
ᓄᓇᕐᔪᐊᒥ ᖃᓪᓗᓈᑎᑑᕐᓂᐅᑉ ᓲᖑᓂᕐᐸᐅᕕᖓᓂ ᐃᓅᖃᑎᒌᓂ 
ᐊᒻᒪᓗ ᐃᓕᓐᓂᐊᕈᑎᓂ ᐊᒻᒪᓗ ᐱᔪᒥᓇᕐᑐᒪᕆᐅᕕᖓᓂ ᐃᓕᓐᓂᐊᕈᑎᓂ 
ᐊᒻᒪᓗ ᐃᓄᓐᓂ ᓯᕗᒧᐊᕈᒪᔪᖃᕈᓂ; ᑕᒪᓐᓇᓗ ᓱᓕᒋᐊᓪᓚᒃ 
ᐃᓱᒪᖃᑎᒌᖕᖏᒍᑕᐅᒋᕗᖅ ᐃᓱᒪᑦᓱᓂ ᐊᒥᓲᓂᕐᓴᒪᕆᖏᑦ ᒪᐅᕆ 
ᐱᐊᕋᖏᓐᓂ ᐃᓕᓐᓂᐊᕕᒻᒧᑦ ᐃᓕᓐᓂᐊᕆᐊᕐᑐᓂ ᐃᑎᓲᖑᓂᖓᓂᒃ 
ᖃᓪᓗᓈᑎᑐᑦ ᐅᖃᓲᖑᑦᓱᑎᒃ”. (ᖁᐊᓐᐳᑯ, 2006, ᐅᖃᕐᑕᕕᓂᖏᑦ 
ᐊᒧᑦᓱᒋᑦ ᐅᑯᓇᖕᖓᑦ ᐸᓯᕕᒃ ᐱᖁᔭᓂᒃ ᖃᐅᔨᓴᕐᕕᒃ, 2010, p. 13) 
ᑕᒪᑐᒥᖓ ᐅᖓᑎᒥᐅᑕᖃᖏᓐᓇᓗᑎᒃ ᑲᔪᓯᑐᐃᓐᓇᓚᖓᔪᑦ ᓴᓇᓂᕐᒥᒃ 
ᐅᖃᐅᓯᕐᓂ ᐅᖃᕈᓐᓇᑕᒥᓂᒃ. 

ᕿᐊᓪ (2011) ᑐᓴᕐᑎᓯᔪᖅ ᐃᓛᓂᒃ ᐃᓚᔨᓂᖅ ᖃᓪᓗᓈᑎᑐᑦ ᐅᖃᐅᓯᕐᒥᒃ 
ᒪᐅᕆ ᐃᓕᓐᓂᐊᕕᖏᓐᓄᑦ ᐱᒻᒪᕆᐅᒋᐊᖓ ᐱᔭᖃᕐᓂᐊᓗᓂ ᒪᕐᕈᓂᒃ 
ᐅᖃᐅᓯᖃᕐᓂᒥᒃ: “ᖃᓪᓗᓈᑎᑐᑦ ᐃᓕᓐᓂᐊᕈᑎ ᐊᖏᔪᒐᓚᒻᒥᒃ 
ᐃᓂᖃᑐᐊᕐᒪᑦ ᐃᓕᓐᓂᐊᕕᐅᑉ ᐅᓪᓗᓯᐅᑎᖏᓐᓂ ᐊᒻᒪᓗ ᐱᓇᓱᑦᑎᖃᑐᐊᕐᒪᑦ 
ᐃᓕᓐᓂᐊᑎᑦᓯᔨᓂᒃ ᖃᐅᔨᒪᑦᓯᐊᑐᓂᒃ ᐃᓕᑦᓯᓂᕐᒧᑦ ᑭᖕᖒᒪᓇᕐᑐᓂᒃ 
ᒪᕈᐃᓂᒃ ᐅᖃᐅᓯᓕᓐᓄᑦ ᐱᐊᕋᕐᓄᑦ ᐊᒻᒪᓗ ᖃᓄᖅ ᐱᐅᓂᕐᐸᐅᒪᖔᑦ 
ᑲᒪᒋᐊᒥᒃ ᑕᒪᒃᑯᓂᖓ, ᑕᒪᓐᓇ ᓄᐃᑎᑦᓯᓯᒪᔪᖅ ᐳᕐᑐᓂᕐᓴᓂᒃ 
ᐃᓕᓐᓂᐊᕈᑎᑎᒍᑦ ᐱᒍᑎᓂᒃ ᐊᒻᒪᓗ ᓂᐳᕐᓯᒪᓂᕐᓴᓂᒃ ᐃᓕᓐᓂᐊᑎᓂᒃ. 
ᐸᕐᓇᓂᖅ ᖃᓪᓗᓈᑎᑐᑦ ᐅᖃᐅᓯᐅᑉ ᓄᐃᑎᒋᐊᕐᓂᐊᑕᖏᓐᓂᒃ ᒪᐅᕆᑎᑐᑦ-
ᐊᑯᓐᓈᕿᔪᓄᑦ ᐃᓕᓐᓂᐊᑎᓄᑦ ᐱᑕᖃᓪᓚᕆᒋᐊᓕᒃ ᒪᕐᕈᐃᓄᑦ ᐅᖃᐅᓯᕐᓄᑦ 
ᐊᑐᐊᕐᓯᒍᓐᓇᓯᐊᕐᓂᖅ ᐱᒻᒪᕆᖁᑎᒋᔭᐅᑦᓱᓂ ᑐᕌᕐᑕᐅᒐᔭᕐᐸᑦ. ᑕᒪᓐᓇ 
ᐸᕐᓇᓂᖅ ᐊᑯᓂᐅᔪᒨᓕᖓᒋᐊᖃᕐᒥᔪᖅ, ᓱᓇᒥᑦᓯᓗᓂ ᐃᓘᓐᓇᖏᓐᓂᒃ 
13-ᓂᒃ ᐊᕐᕌᒍᓂᒃ ᐃᓕᓐᓂᐊᑏᑦ ᐃᓕᓐᓂᐊᕕᖏᓐᓂᒃ”. (p. 719)

ᔪᓀᑎᑦ ᔅᑌᑦᔅ - ᖃᐅᐋᔩᒥᐅᑎᑐᑦ

ᖃᐅᐋᔩᒥᐅᑎᑐᑦ ᑐᕐᖁᕕᒋᓪᓚᕆᑦᓱᒍ ᐊᓯᐊᓂᐅᖕᖏᓚᕆᑦᑐᖅ ᐃᓕᓐᓂᐊᕈᑎ 
ᐊᑐᕐᑐᖅ ᖃᐅᐋᔩᒥᐅᑎᑐᑦ ᐅᖃᐅᓯᕐᒥᒃ ᐊᓯᐊᓂᐊᖕᖏᑐᖅ ᑎᑭᑦᓱᒍ 
ᐳᕐᑐᓂᓕᒻᒧᑦ 5-ᒧᑦ 6-ᒧᓪᓘᓃᑦ, ᐊᒻᒪᓗ ᑌᒪ ᖃᓪᓗᓈᑎᑐᑦ ᐅᖃᐅᓯᖅ 
ᓄᐃᑕᐅᒋᐊᖕᖓᑎᓪᓗᒍ ᐊᑕᐅᓯᕐᒥᒃ ᑫᕙᓪᓚᒍᓯᕐᒥᒃ ᐃᓕᓐᓂᐊᒐᐅᑦᓱᓂ 
ᖃᐅᑕᒫᑦ, ᐊᓯᐊᓂᐅᖕᖏᑐᖅ ᐃᓕᓐᓂᐊᓂᖓ ᓱᓇᒥᒐᓚᖏᓐᓇᓱᓂ 
ᑲᔪᓯᑎᓪᓗᒍ ᐳᕐᑐᓂᕐᒧᑦ 12-ᒧᑦ ᑎᑭᑦᓱᒍ. ᑖᓐᓇ ᐃᓕᓐᓂᐊᑎᑦᓯᒍᓯᖅ 
ᐱᑦᓯᐊᓂᖃᕐᓯᒪᒻᒥᔪᖅ, ᑲᒪᒍᑎᖃᓚᐅᕐᑎᓗᒋᑦ ᐱᒋᐊᖕᖓᓂᖓᓂ 
ᐊᑦᓱᕉᑕᐅᓯᒪᔪᓂᒃ ᒪᑯᑎᒎᓇ:

1. ᓱᕐᖁᐃᓂᖅ ᐱᔪᓐᓇᓯᐊᕐᑐᓂᒃ ᐱᓇᓱᑦᑎᖃᕐᓂᒥᒃ 

2. ᐱᔭᖃᕐᓂᖅ ᐱᐅᔪᓂᒃ ᐃᓕᓐᓂᐊᕈᑎᑦᓴᓂᒃ 

3. ᓄᐃᑦᓯᓂᖅ ᓈᒻᒪᑐᓂᒃ ᐃᓕᓐᓂᐊᑎᑦᓯᕕᓐᓂᒃ 

4. ᐱᔪᓐᓇᓯᑎᑦᓯᓂᖅ ᓄᓇᓕᒻᒥ ᐊᐅᓚᑦᓯᔨᓂᒃ (ᐸᓯᕕᒃ ᐱᖁᔭᓂᒃ 
ᖃᐅᔨᓴᕐᕕᖓ, 2010, p. 13)

ᑕᒪᕐᒥᒃ ᒪᐅᕆᑎᑐᑦ ᐊᒻᒪᓗ ᖃᐅᐋᔩᒥᐅᑎᑐᑦ ᐊᓯᐊᓂᐅᖕᖏᑐᖅ 
ᐃᓕᓐᓂᐊᕈᑎᓂᒃ ᐱᔭᕇᕐᓯᒪᔪᑦ ᓇᓪᓕᑳᕈᓐᓇᑐᑦ ᑲᔪᓯᓂᐊᕐᓗᑎᒃ ᐳᕐᑐᓂᕐᓭᑦ 
ᑭᖑᓂᐊᒍᑦ ᐃᓕᓐᓂᐊᓂᕐᒥᒃ ᐅᖃᐅᓯᑐᖃᖅ ᐊᑐᕐᓗᒍ, ᐃᓚᖃᕐᑎᓗᒍ 
ᐃᓕᓐᓂᐊᑎᑦᓯᔨᓂᒃ ᐃᓕᓐᓂᐊᑎᑦᓯᓂᒥᒃ ᑐᕌᓪᓚᕆᓐᓂᐊᑎᓪᓗᒋᑦ 
ᑐᕐᖁᕕᒋᑦᓯᐊᓗᒍ ᐊᓯᐊᓂᐅᖕᖏᑐᖅ ᐃᓕᓐᓂᐊᕈᑎᓄᑦ. 

ᑖᒃᑯᐊ ᖃᐅᔨᒍᑕᐅᓯᒪᔪᑦ ᐅᕙᑦᑎᓂᒃ ᐃᕐᙯᑎᑦᓯᔪᑦ ᐱᒻᒪᕆᐅᒋᐊᖓ 
ᐳᕐᑐᓂᕐᓭᑦ ᑭᖑᓂᖓᓂ ᓇᓪᓕᑳᕈᑎᑦᓴᖃᕐᑎᓯᓗᓂ ᐅᖃᐅᓯᕐᒥ 
ᐱᕙᓪᓕᐊᑎᒍᒪᔭᑦᑎᓂ.

ᒪᕐᕈᐃᓂᒃ ᐅᖃᐅᓯᓕᓐᓄᑦ ᐆᑦᑐᕋᐅᑏᑦ

ᕿᒻᒪᖁᓯᐊᖅ: 
ᑐᕌᕐᑐᖅ ᐊᖏᓪᓕᑎᕆᓂᕐᒧᑦ 
L1-ᒥᒃ. ᐃᓕᓐᓂᐊᑎᑦᓯᓂᖅ 
ᐃᓘᓐᓇᖓ ᐃᓘᓐᓇᑲᓴᖓᓘᓐᓃᑦ 
ᐊᑐᕐᑐᖅ L1-ᒥᒃ. L2 
ᐃᓕᓐᓂᐊᒐᐅᑦᓱᓂ 
ᐃᓕᓐᓂᐊᑎᑦᓯᒍᑕᐅᓂᕐᓴᖅ. 
ᐃᓱᖃᕐᕕᖓ: ᐱᒋᐊᓕᒃ 
ᐳᕐᑐᓂᕐᓴᕆᐊᓪᓚᒥᒃ 
ᓂᕈᐊᕋᑦᓴᓂᒃ L1-ᒥᒃ.

ᒪᑭᑕᑦᓯᓂᖅ: 
ᑐᕌᕐᓂᖓ ᐃᓕᖓᔪᖅ 
ᑲᔪᓯᑎᑦᓯᓂᕐᒧᑦ L1-ᒥᒃ 
ᓱᓕ ᐃᓚᐅᕐᑐᓱᒍ L2-ᒥᒃ, 
ᑭᓯᐊᓂ L1 ᐊᖏᓪᓕᑎᕐᓇᒍ 
ᓄᑖᓂᒃ ᐊᑐᕈᑎᖃᓯᓂᕐᒧᑦ. 
ᐃᓕᓐᓂᐊᑎᑕᐅᓂᖅ L1-ᒥ 
ᐊᒻᒪᓗ L2-ᒥ (ᑕᒪᒡᒋᓗᒋᒃ 
ᐃᓕᓐᓂᐊᒐᕐᑕᖓ ᐊᒻᒪᓗ 
ᐃᓕᓐᓂᐊᑎᑦᓯᓂᕐᒧᑦ 
ᐅᖃᐅᓯᐅᓂᖓ). L2 
ᐊᑐᕐᓂᓴᖅ.  
ᐃᓱᖃᕐᕕᖓ: 
ᐱᕙᓪᓕᐊᑎᑦᓯᖏᑦᑐᖅ 
ᐃᓕᓐᓂᐊᕈᑎᑎᒍᑦ 
ᐱᔪᓐᓇᓯᓂᕐᒥᒃ L1-ᒧᑦ.

ᓴᖑᒋᐊᕐᓂᖅ: 
L1 ᐊᑐᓗᐊᖕᖑᐊᑐᖅ 
ᐃᑳᕈᑕᐅᑦᓱᓂ ᐃᓕᓐᓂᐊᓂᕐᒧᑦ  
L2-ᒥᒃ. L2 ᐊᑐᕐᓂᓴᐅᓕᕐᑐᖅ 
ᓯᕗᓪᓕᐹᑦ ᐳᕐᑐᓃᑦ ᐃᓱᓕᒍᑖᓂ. 
ᐃᓱᖃᕐᕕᖓ: ᑐᕌᕐᓇᑐᖅ 
ᖃᐅᕐᑎᕆᑦᓱᓂ ᒪᕐᕈᐃᓂᒃ 
ᐅᖃᐅᓯᕐᑖᓂᕐᒧᑦ (ᐊᓯᐅᔨᑦᓱᓂ 
ᐅᖃᐅᓯᒋᐊᖕᖓᒥᒃ) ᐊᒻᒪᓗ 
ᐃᓕᓐᓂᐊᕕᒻᒥᒃ ᑲᒪᒍᒣᕐᓂᒧᑦ.

ᒪᕐᕈᐃᓕᖓᔪᖅ/
ᐅᖃᐅᓯᓕᕐᕿᑖᓕᕆᔪᖅ: 
ᑐᕌᖓᔪᖅ ᐱᔭᖃᕐᓂᒧᑦ 
ᐃᓘᓐᓇᖏᓐᓂᒃ ᐅᖃᐅᓯᕐᓂᒃ 
ᐃᓕᓐᓂᐊᑎᑦᓯᒍᑕᐅᔪᓂᒃ. 
ᐃᓕᓐᓂᐊᑎᑕᐅᓂᖅ L1-ᒥ 
ᐊᒻᒪᓗ L2-ᒥ. ᐆᑦᑐᕋᐅᑎᖓ 
ᐱᒋᐊᕐᑐᖅ 10:90-ᒥᒃ 
ᑎᑭᑦᓱᒍ 50:50ᒧᑦ (% 
ᐊᑯᓂᕆᓂᖓᓄᑦ ᐃᓕᖓᔪᒧᑦ 
L1-ᒧᑦ ᐅᕝᕙᓗᓘᓐᓃᑦ 
L2-ᒧᑦ) ᐊᑦᔨᒌᖕᖏᑐᓂᒃ 
ᓯᕗᒧᐊᕐᓂᖃᕐᓱᓂ ᒪᓕᑦᑐᓂᒃ 
ᓱᓇᓕᕆᓂᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑕᐅᔪᓂᒃ.

(ᑐᓚᒃ, 2018)

ᐱᒻᒪᕆᐅᓂᖓ ᐃᓕᑕᕐᓯᒪᓗᓂ ᐃᓕᓐᓂᐊᑎᓕᒫᑦ ᐅᖃᐅᓯᕐᒥᒍᑦ 
ᐱᒋᐊᕐᕕᕕᓂᖏᓐᓂᒃ, ᑖᓐᓇ ᐃᑉᐱᒍᓱᓐᓂᐊᖁᓗᒍ ᐱᒃᑲᑐᖕᖏᓂᕐᒥᒃ ᐊᒻᒪᓗ 
ᑲᑦᓱᙰᑦᑑᓂᐊᖁᓗᒍ ᐃᓚᐅᓂᕐᒥᒃ ᐃᓕᓐᓂᐊᕕᒻᒥ ᐱᓇᓱᑦᑕᐅᔪᓂ. 

ᒪᕐᕈᐃᓕᖓᔪᖅ/ᐅᖃᐅᓯᓕᕐᕿᑖᓕᕆᔪᖅ:

ᑫᓪᓗᐊᕈᑎᖃᓚᖓᓗᓂ ᐃᓄᑦᑎᑐᑦ ᐅᖃᐅᓯᕐᒥᒃ, ᓱᓕᓗ ᖃᓪᓗᓈᑎᑑᕐᓂᒥᒃ 
ᐅᐃᒍᐃᑎᑐᓪᓗ, ᐅᖃᐅᓯᕐᓂᒃ ᐃᓚᐅᒋᐊᓕᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᓕᓐᓂᐊᑎᖏᑦ ᐱᔭᖃᕐᓂᐊᐸᑕ (ᐱᖁᔭᕐᑎᒍᑦ ᐃᓕᓐᓂᐊᑕᐅᒋᐊᓖᑦ 
ᐃᓕᑦᓯᒪᐅᑎᒥᒃ ᐱᑎᑕᐅᓚᖓᓗᓂ ᑯᐯᒃᒥ), ᒪᕐᕈᐃᓕᖓᔪᖅ/
ᐅᖃᐅᓯᓕᕐᕿᑖᓕᕆᔪᖅ ᐆᑦᑐᕋᐅᑎᑦᓴᖅ ᑐᓴᕈᒥᓇᕐᑐᔫᔮᕆᕗᖅ.

ᑌᒫ, ᑖᓐᓇ ᖃᓄᐃᑦᑑᓴᓕᕆᕙ? ᓯᕗᓪᓕᒥᒃ, ᐃᑉᐱᒍᓱᓪᓗᑕ  
ᒪᕐᕈᐃᓕᖓᔪᖅ/ᐅᖃᐅᓯᓕᕐᕿᑖᓕᕆᔪᖅ ᐆᑦᑐᕋᐅᑎ ᐱᕚᓪᓕᑎᑦᓯᔪᒧᑦ 
ᐆᑦᑐᕋᐅᑕᐅᖕᖏᒋᐊᖓ, ᑌᒣᑦᑐᖅ ᖃᓗᓯᒻᒪᑦ ᐊᒥᓱᐊᓗᓐᓂᒃ 
ᐃᓕᓐᓂᐊᕈᑎᓂᒃ ᓴᓇᒪᔪᓂᒃ ᑐᕌᕐᓱᑎᒃ ᐊᒥᓲᓂᕐᐹᓄᑦ-ᐅᖄᔭᐅᔪᒥᒃ 
ᐅᖃᐅᓯᓕᓐᓄᑦ ᐃᓕᓐᓂᐊᑎᓄᑦ ᐅᖃᐅᓯᐅᑉ ᑐᖓᓕᐊᓂᒃ ᐃᓕᑦᓯᒍᒪᔪᓄᑦ. 
ᐁᑉᐹᒍᓪᓕ, ᒪᕐᕈᐃᓕᖓᔪᓄᑦ ᐆᑦᑐᕋᐅᑎ ᑐᕌᕐᑐᖅ ᐃᓕᓐᓂᐊᑎᑦᓯᓂᕐᒧᑦ 
ᐊᒥᓱᓂᒃ ᐅᖃᐅᓯᕐᓂᒃ ᐱᓗᐊᕐᑐᒥᒃ ᐃᑭᓐᓂᓴᓄᑦ-ᐅᖃᐅᓯᕐᒥᒃ ᐅᖄᔪᓄᑦ 
ᐃᓕᓐᓂᐊᑎᓄᑦ.

ᒪᕐᕈᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᕈᑏᑦ ᓄᐃᒍᓪᓕᐅᕗᑦ ᐃᓕᓐᓂᐊᕈᑎᓂ 
ᐃᓱᒪᓇᕐᑎᓯᔪᓂ ᐅᖃᐅᓯᒃᑯᑦ ᐱᑦᓯᐊᕈᑎᓂᒃ ᐃᓕᓐᓂᐊᕈᑎᓂᒃ ᐃᓕᖓᔪᓂᒃ 
ᒪᕐᕈᐃᓄᑦ ᐅᓄᕐᓂᓴᓄᓪᓘᓃᑦ ᐅᖃᐅᓯᕐᓄᑦ ᐊᒻᒪᓗ ᐊᓯᖏᓐᓂᒃ 
ᐃᓕᓐᓂᐊᒐᖃᕐᑎᓯᔪᓂᒃ ᐊᑐᕐᑐᓂᒃ ᒪᕐᕉᓂᒃ ᐅᓄᕐᓂᓴᓂᓪᓘᓃᑦ ᐅᖃᐅᓯᕐᓂᒃ. 
ᖃᐅᔨᓴᕈᑕᐅᓕᓃᑦ ᓄᐃᓯᒪᔭᖏᑦ ᑕᒪᒃᑯᐊ ᐃᓕᓐᓂᐊᕈᑏᑦ ᐱᑦᔪᑎᒋᑦᓱᒋᑦ 
ᔪᓀᑎᑦ ᔅᑌᑦᔅᓂ, ᐃᓕᓐᓂᐊᑏᑦ’ ᐃᓕᑦᓯᓂᖏᑦ ᐱᓂᕐᓴᐅᓲᖑᓂᖓᓂᒃ 
ᐊᑯᓂᐅᓂᕐᓴᖅ ᑲᒪᒍᓐᓇᑎᑕᐅᑐᐊᕋᒥᒃ ᐃᑭᓐᓂᓴᓄᑦ ᐅᖃᐅᓯᕐᒥᒃ 
(ᓯᐹᓂᓯᑎᑐᑦ ᑖᒃᑯᓇᓂ) ᐊᕐᕌᒍᓂ ᓯᕗᓪᓕᐹᓂ (ᓕᓐᖃᐅᓪᒻ-ᓕᐊᕆ, 2001). 
ᑌᒣᒐᓗᐊᕐᑎᓗᒍ, ᖃᐅᔨᓴᕈᑕᐅᓯᒪᔪᑦ ᔫᐱᒃᑯᑦ ᒪᕐᕈᐃᓂᒃ ᐅᖃᐅᓯᕐᓂᒃ 
ᐃᓕᓐᓂᐊᕈᑎᖏᑎᒍᑦ ᖃᐅᔨᓯᒪᒻᒥᔪᑦ ᐃᓕᓐᓂᐊᑎᑦᓯᔨᓂᒃ ᐃᓕᓐᓂᐊᑎᑦᓯᓂᖅ, 
ᐃᓕᓐᓂᐊᑎᑦᓯᔨᐅᑉ ᐱᓕᓂᐅᓂᖓ, ᐊᒻᒪᓗ ᐃᓕᓐᓂᐊᑎᑦᓯᔨᐅᑉ 
ᓱᕙᓪᓕᓇᕐᓂᖓ ᐱᒻᒪᕆᐅᓂᕐᓴᐅᒋᐊᖏᑦ ᐃᓕᓐᓂᐊᑎᐅᑉ ᐃᓕᑦᓯᓂᖓᓄᑦ 
ᐆᑦᑑᑎᒋᑦᓱᒋᑦ ᐊᑯᓂᕆᓂᑐᐃᓐᓇᒧᑦ ᐊᑐᕐᑎᑕᐅᔪᒧᑦ ᐅᖃᐅᓯᕐᒥ ᐊᑕᐅᓯᕐᒥ 
ᐆᑦᑑᑎᒋᓗᒍ ᐅᖃᐅᓯᐅᑉ ᐁᑉᐸᖓᓄᑦ (ᕿᐊᓐᑭ, 2017).

ᐊᑦᔨᒌᖕᖏᑐᑦ ᐊᕕᑦᑐᑎᑦᓯᒍᑏᑦ ᐊᑯᓂᕆᓂᕐᒥᒃ ᐊᓪᓚᒍᑕᐅᓯᒪᔪᑦ 
(ᐅᓪᓘᑉ ᕿᑎᕐᖓ ᒪᓕᑦᓱᒍ, ᐅᓪᓗᐃᑦ, ᐱᓇᓱᐊᕈᓰᓪᓘᓃᑦ).2 ᐅᖃᐅᓯᕐᒥᒃ 
ᐱᑦᓯᐊᕈᑎᓂᒃ ᐃᓕᓐᓂᐊᕈᑏᑦ ᖄᖓᒍᑦ, ᐃᓕᓐᓂᐊᕈᑏᑦ ᐃᓚᖏᑦ 
ᐊᕕᑦᑐᑕᐅᓯᒪᔪᑦ ᑕᖏᕐᑕᖓᓂ ᐃᓕᓐᓂᐊᒐᕐᑕᖏᑦ ᐃᓕᓐᓂᐊᑕᐅᓂᐊᓕᕐᒪᑕ 
ᐅᖃᐅᓯᕐᓄᑦ ᑕᒪᖏᓐᓄᑦ (ᐃᓚᐅᖕᖏᑐᑑᑎᓪᓗᒋᑦ ᑌᒃᑯᐊᖑᓲᑦ 
ᖃᐅᔨᒪᓪᓗᑯᒍᑎᓂᒃ ᐃᓕᓐᓂᐊᕈᑏᑦ: ᑎᒥᒥᒃ ᐃᓕᓐᓂᐊᓂᖅ, 
ᑕᑯᒥᓇᕐᑐᓕᐅᕐᓂᖅ, ᐊᓯᖏᓪᓗ), ᐃᓕᓐᓂᐊᒉᑦ ᐃᓚᓪᓗᑯᖏᑦ 
ᐃᓕᓐᓂᐊᑎᑦᓯᒍᑕᐅᓯᒪᔪᑦ ᐅᖃᐅᓯᕐᒥ ᐊᑕᐅᓯᕐᒥ ᐊᒻᒪᓗ ᐊᓯᖏᑦ 
ᐃᓕᓐᓂᐊᑎᑦᓯᒍᑕᐅᓯᒪᑦᓱᑎᒃ ᐅᖃᐅᓯᕐᒥ ᐊᓯᐊᓂ. ᐱᓗᐊᕐᑐᒥᒃ ᒪᕐᕈᐃᓂᒃ 
ᐅᖃᐅᓯᓖᑦ ᐃᓕᓐᓂᐊᑎᑦᓯᔩᑦ ᐊᑐᐃᓐᓇᐅᑐᐊᕐᒪᑕ ᐊᒻᒪᓗ ᐃᓕᓐᓂᐊᑎᑦᓯᒍᑏᑦ 
ᐊᒻᒪᓗ ᐱᖁᑎᖏᑦ ᐊᑐᐃᓐᓇᐅᑐᐊᕐᒪᑕ ᐅᖃᐅᓯᕐᓂ ᑕᒪᖏᓐᓂ, 
ᓂᑲᓇᖕᖏᑐᒥᒃ ᒪᕐᕈᐃᓂᒃ ᐅᖃᐅᓯᖃᕐᓂᑯᑦ ᐊᒻᒪᓗ ᐃᓕᓐᓂᐊᕈᑎᑎᒍᑦ 
ᐱᔭᖃᕐᓂᑯᑦ ᐊᓪᓚᑕᐅᓲᖑᕗᑦ.

ᐃᓕᓐᓂᐊᕈᑎᓂᒃ ᖃᐅᔨᓴᕐᑏᑦ ᐃᑉᐱᒍᓱᑦᓯᐊᖁᔨᔪᑦ ᐃᒫᒃ ᐊᕕᑦᑐᐃᔪᖃᓕᕈᓂ 
ᐊᑯᓂᕆᓂᐅᖃᑦᑕᓂᐊᕐᑐᒥᒃ ᐅᖃᐅᓰᓐᓂᒃ ᒪᕐᕉᓂᒃ ᐊᑐᕐᓂᒧᑦ, 
ᐱᒻᒪᕆᐅᒋᐊᖓᓂᒃ ᐃᓱᒪᓯᒪᓗᓂ ᐃᓘᓐᓇᖏᓐᓂᒃ ᐅᖃᐅᓯᕐᒥᒃ 
ᖃᐅᔨᒍᑕᐅᖃᑦᑕᕈᓐᓇᑐᓂᒃ ᐊᒻᒪᓗ ᐃᓕᓐᓂᐊᓂᐅᑉ ᐊᑯᓂᕆᐅᑎᖏᓐᓂᒃ 
ᐅᓪᓘᑉ ᐃᓗᐊᓂ, ᖃᓗᓯᓂ ᐃᓕᓐᓂᐊᑎᓕᒫᑦ ᑲᑎᒍᑎᖏᓐᓂᒃ, ᐃᙯᓕᓴᕐᕕᒥᒃ,

ᐊᓯᖏᓐᓂᓗ. ᐃᓕᓐᓂᐊᑏᑦ ᐃᓕᓐᓂᐊᕈᑎᒥᑕ ᐊᓯᐊᒍᑦ 
ᐱᔪᓐᓇᓯᖃᑦᑕᕆᐊᖃᖁᑦ ᐅᖃᐅᓰᓐᓂᒃ ᑕᒪᖏᓐᓂᒃ ᐊᑐᕐᓂᒥᒃ. 
ᐱᒻᒪᕆᐅᒻᒥᔪᖅ ᓱᕐᖁᐃᓗᓂ ᐊᕕᑦᑐᑎᑦᓯᓂᖅ ᐊᑯᓂᕆᓂᕐᒥᒃ ᐅᕝᕙᓗᓘᓐᓃᑦ 
ᐃᓕᓐᓂᐊᒐᕐᓂᒃ ᐱᕕᖃᕐᑎᓯᒍᑕᐅᒋᐊᖓ ᐃᓕᓐᓂᐊᑏᑦ ᐱᕙᓪᓕᐊᓂᖓᓂᒃ 
CALP-ᓂᑦ ᑕᒪᖏᓐᓄᑦ ᐅᖃᐅᓰᓐᓄᑦ. 

ᐱᕙᓪᓕᓇᕈᑎ ᒪᕐᕈᐃᓂᒃ ᐅᖃᐅᓯᖃᕐᓂᒧᑦ ᐃᓕᖓᕗᖅ ᑕᒪᑐᒪ 
ᐊᑐᕈᓐᓇᓂᖓᓄᑦ ᐃᓕᓐᓂᐊᑏᑦ ᐃᓘᓐᓇᑎᒃ ᐃᑎᕋᓗᐊᕐᐸᑕ ᐊᑕᐅᓯᕐᒥᒃ 
ᐅᖃᐅᓯᓖᓐᓇᐅᓗᑎᒃ (ᐆᑦᑑᑎᒋᓗᒍ, ᐃᓄᑦᑎᑐᑦ ᐅᕝᕙᓗᓘᓐᓃᑦ ᖃᓪᓗᓈᑎᑐᑦ 
ᐅᖃᐅᓯᑐᐊᖃᕐᓗᑎᒃ), ᒪᕐᕉᓂᒃ ᐊᑦᔨᒌᖕᖏᑑᓐᓂᒃ ᐅᖃᐅᓯᖃᕐᓗᑎᒃ 
(ᐃᒫᒃ, ᐃᓚᖏᑦ ᐃᓄᑦᑎᑐᑦ, ᐃᓚᖏᑦ ᖃᓪᓗᓈᑎᑐᑦ ᐅᖃᐅᓯᖃᕐᑎᓗᒋᑦ) 
ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓗᑎᒃ ᐊᑦᔨᒌᖕᖏᑑᓐᓂᒃ ᑕᒪᒋᓐᓄᑦ 
ᐅᖃᐅᓰᓐᓄᑦ (ᐃᓚᖏᑦ ᖃᓪᓗᓈᑎᑐᑭᓯᐊᓂ ᐅᖄᓲᑦ ᐃᓄᑦᑎᑑᒐᓛᐱᑦᓱᑎᒃ, 
ᐃᓚᖏᑦ ᐃᓄᑦᑎᑑᕐᓂᓴᐅᓲᑦ ᖃᓪᓗᓈᑎᑑᒐᓛᐱᑦᓱᑎᒃ).

ᑐᓴᕐᓱᒋᒃ ᑖᒪᔅ ᐊᒻᒪᓗ ᑳᓕᐅ (2019), ᐱᒻᒪᕆᐅᕐᐹᑦ ᐱᕙᓪᓕᖁᑕᐅᔪᑦ 
ᑕᑯᔭᐅᓯᒪᑦᓱᑎᒃ ᐃᓕᓐᓂᐊᑐᓕᒫᓂ ᒪᕐᕈᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᕈᑎᓂ 
ᐃᓕᖓᕗᑦ ᐱᓕᐅᒥᓯᒪᓂᖓᓄᑦ ᑐᑭᓯᓂᐊᕐᓂᑯᑦ ᐱᕙᓪᓕᐊᓂᖓᑕ ᐊᒻᒪᓗ 
ᐱᓕᐅᒥᓯᒪᔪᒧᑦ ᐃᓕᓐᓂᐊᕕᒻᒥ ᐃᓚᐅᑦᓯᐊᓂᕐᒧᑦ. ᖃᓪᓗᓈᑎᑐᑦ ᐅᖃᐅᓯᕐᒥᒃ 
ᐃᓕᓐᓂᐊᑐᑦ (ᐆᑦᑑᑎᒋᓗᒋᑦ ᓯᐹᓂᓯᑎᑐᑦ ᐅᖃᐅᓯᑐᐊᓖᑦ ᐃᓕᓐᓂᐊᑏᑦ) 
ᒪᕐᕈᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᕈᑎᓂ ᑎᑭᓲᑦ ᐳᕐᑐᓂᕐᓴᒧᑦ 5-ᒧᑦ 
6-ᒧᓪᓘᓃᑦ ᐊᖑᒻᒪᑎᑎᑦᓯᖏᓐᓂᒥᓂ ᖃᓪᓗᓈᑎᑐᑦ ᐃᓕᓐᓂᐊᕈᑎᓂᒃ 
ᐱᔪᓐᓇᓂᕐᒥᓂᒃ ᖃᓪᓗᓈᑎᑐᑦ ᐅᖃᐅᓯᑐᖃᓖᑦ ᐃᓕᓐᓂᐊᑏᑦ 
ᐱᔭᖃᕐᓂᖓᓄᑦ.3 ᖃᓪᓗᓈᑎᑐᑦ ᐅᖃᐅᓯᕐᒥᒃ ᐅᖃᐅᓯᑐᖃᓖᑦ ᐃᓕᓐᓂᐊᑐᑦ 

(ᐆᑦᑑᑎᒋᓗᒋᑦ ᓯᐹᓂᓯᑎᑐᑦ ᐃᓕᓐᓂᐊᑐᑦ ᐅᖃᐅᓯᕐᒧᑦ ᑐᖓᓕᐅᑎᓪᓗᒍ) 
ᐱᔪᓐᓇᓯᑦᓯᐊᓲᖑᕗᑦ ᐅᖃᐅᓯᐅᑉ ᑐᖓᓕᐊᓂᒃ. ᒪᕐᕈᐃᓂᒃ ᐅᖃᐅᓯᖃᕐᓂᖅ 
ᑲᔪᓯᑎᑕᐅᑐᐊᕐᒪᑦ ᐳᕐᑐᓂᖅ 12 ᐊᓂᒎᑎᑦᓱᒍ, ᐃᓕᓐᓂᐊᑏᑦ ᑕᒪᖏᓐᓂᒃ 
ᐅᖃᐅᓯᑐᖃᓖᑦ ᐱᔪᓐᓇᓯᓂᕐᓴᐅᓲᑦ ᓲᖕᖏᓂᕐᐹᖓᓄᑦ ᐱᒍᑕᐅᔪᒥᒃ 
ᖃᓪᓗᓈᑎᑐᑦ ᐅᖃᐅᓯᕐᖄᓖᑦ ᐃᓕᑦᓯᓂᖓᑎᒍᑦ ᖃᓪᓗᓈᑎᑐᑦ ᑭᓯᐊᓂ 
ᐃᓕᓐᓂᐊᕈᑎᓂ.

2 ᐃᓕᓐᓂᐊᑎᑦᓯᒍᑎᓂᑦ ᐆᑦᑑᑎᑦᓴᖃᖕᖏᑐᖅ ᐃᓗᐃᑦᑐᓂᑦ ᐱᓇᓱᐊᕈᓯᐅᑉ ᐅᖓᑖᓅᕐᑐᓂᑦ.
3  ᓴᖑᒋᐊᓂᕐᒧᐊᓕᖓᔪᑦ ᐆᑦᑐᕋᐅᑏᑦ ᐊᖑᒪᓯᖏᓚᕿᓂᕐᒥᒃ ᐋᕐᕿᑎᑦᓯᓚᐅᕐᓯᒪᓲᖑᖕᖏᑐᑦ. ᐃᓕᓐᓂᐊᑐᑦ ᓄᕐᖃᐅᑎᓲᕆᒻᒪᒋᑦ ᐊᕐᕌᒍᐃᑦ 2-4 ᐊᓂᒍᕐᒪᑕ, ᐊᒻᒪᓗ ᐊᑐᕆᐊᖃᕐᓇᒪᑦ ᐃᓘᓐᓇᖏᓐᓂᒃ 5-ᓂᒃ 
6-ᓂᓪᓘᓃᑦ ᐊᕐᕌᒍᓂᒃ ᐊᖑᒻᒪᑎᓚᖓᓗᓂ, ᒪᕈᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᑎᑦᓯᓂᖅ ᐊᑕᓚᖓᔪᖅ ᑭᓐᓇᑕᑳᑕᒥᒃ ᐱᒋᐊᕐᓗᒍ ᐳᕐᑐᓂᕐᒧᑦ 3-ᒧᑦ ᑎᑭᓪᓗᒍ ᑭᓯᐊᓂ ᑐᕌᕐᑎᓯᓚᖓᖕᖏᑐᖅ ᑌᒫᑦᓭᓇᖅ 
ᐱᕙᓪᓕᕈᑎᓄᑦ.

(ᒪᕐᕈᐃᓂᒃ ᐃᓕᓐᓂᐊᕈᑎ)

ᑐᑭᓯᓐᓇᓂᕐᐹᑦ ᐊᓪᓚᒍᑕᐅᓯᒪᔪᑦ ᐆᑦᑑᑎᑦᓭᑦ ᒪᕐᕈᐃᓂᒃ ᐅᖃᐅᓯᕐᓂᒃ 
ᐃᓕᓐᓂᐊᕈᑎᓄᑦ ᑌᒃᑯᐊᖑᕗᑦ Gómez-Gómez ᐆᑦᑐᕋᐅᑎᖏᑦ 
ᐃᓕᓐᓂᐊᕕᖏᓐᓄᑦ ᓯᐹᓂᓯᑎᑐᑦ ᖃᓪᓗᓈᑎᑐᓪᓗ ᑎᐊᒃᓴᔅ ᓄᓇᖓᓂ. 
ᑕᒡᒐᓂ ᐆᑦᑐᕋᐅᑎᒥ, ᑭᓯᒍᑎᓕᕆᓂᖅ ᐃᓕᓐᓂᐊᑎᑦᓯᒍᑕᐅᔪᖅ ᖃᓪᓗᓈᑎᑐᑦ, 
ᓱᑯᐃᔦᓂᖅ ᐊᒻᒪᓗ ᐃᓄᓐᓂᒃ ᐃᓕᓐᓂᐊᓂᖅ ᐃᓕᓐᓂᐊᑎᑦᓯᒍᑕᐅᔪᑦ 
ᓯᐹᓂᓯᑎᑐᑦ, ᐊᒻᒪᓗ ᐅᖃᐅᓯᕐᒥᒃ ᐱᑦᓯᐊᕈᑏᑦ ᐃᓕᓐᓂᐊᑎᑦᓯᒍᑕᐅᑦᓱᑎᒃ 
ᑕᒣᓐᓄᑦ ᐅᖃᐅᓯᕐᓄᑦ (ᐱᒋᐊᖕᖓᓂᖓᓂ ᐃᒻᒥᒎᓚᐅᕋᓗᐊᕐᑎᓗᒍ 
ᐅᖃᐅᓯᑐᖃᕐᒥᒃ ᐊᑐᕆᐅᕐᓂᐅᓂᖅ ᑭᓐᑕᑳᑕᒥ ᐊᒻᒪᓗ ᐳᕐᑐᓂᕐᒥ 1-ᒥ). 
ᐊᓯᓕᒫᖏᑦ ᓇᓪᓕᑭᑕᐅᕐᑐᑦ ᐅᓪᓗᑎᒍᑦ (ᐃᓕᓐᓂᐊᕕᒻᒥ ᑐᓴᕋᑦᓴᓂᒃ 
ᐅᖃᕈᑏᑦ, ᑲᑎᒪᑎᑦᓯᓃᑦ, ᐃᙯᓕᓴᕐᕕᒃ, ᓂᑦᔭᐅᑎᕈᑎᒐᓓᑦ, ᖃᐅᔨᒪᔩᑦ 
ᐃᓕᓐᓂᐊᑎᑦᓯᒍᑎᖏᑦ).   

ᒪᕐᕈᐃᓂᒃ ᐃᓕᓐᓂᐊᕈᑏᑦ ᐃᓚᖃᕈᓐᓇᒥᔪᑦ ᐅᖃᐅᓯᓕᕐᕿᑖᑎᒍᑦ 
(ᐅᖃᕐᑕᐅᒥᔪᖅ ᐆᒻᒪᕆᑦᑐᒥᒃ ᒪᕐᕉᓂᒃ ᐅᖃᐅᓯᖃᕐᓂᒥᒃ) 
ᐃᓕᓐᓂᐊᑎᑦᓯᓂᕐᒥᒃ. ᐅᖃᐅᓯᓕᕐᕿᑖᓕᕆᓂᖅ ᑌᓯᕗᖅ ᐃᓕᓐᓂᐊᑎᑦᓯᓂᕐᒥᒃ 
ᐃᓕᓐᓂᐊᓂᕐᒥᓗ ᓵᖕᖓᒍᓯᕐᒥᒃ ᑕᒡᒎᓇ ᒪᕐᕉᒃ (ᐅᓄᕐᓂᓭᓪᓘᓃᑦ) ᐅᖃᐅᓰᒃ 
ᐃᓛᓂᒃ ᐃᓚᐅᕐᑑᑎᒌᑦᑎᑕᐅᑎᓪᓗᒋᑦ ᓇᐅᓪᓗᑯᒥ ᐃᓕᓐᓂᐊᓂᕐᒥᒃ 
ᐊᑑᑎᒍᑎᒥ. ᐃᓕᓐᓂᐊᑎᑦᓯᔩᑦ ᑕᑯᓐᓇᕋᓱᑦᑐᑦ ᐃᓱᐊᖁᑎᖃᕋᓱᐊᕐᓱᑎᓪᓗ 
ᐃᓕᓐᓂᐊᑏᑦ, ᐃᓚᒌᑦ, ᐊᒻᒪᓗ ᓄᓇᓖᑦ ᒪᕐᕈᐃᓂᒃ ᐅᖃᐅᓯᖃᕐᓂᑯᑦ 
ᐱᐅᓯᖏᓐᓂᒃ, ᐃᓕᑕᕐᓯᓱᒋᑦ ᐊᒻᒪᓗ ᐃᓱᐊᖁᑎᒋᑦᓱᒋᑦ ᑕᒪᒃᑯᐊ 
ᐱᐅᓯᒋᐊᕈᑕᐅᓂᐊᕐᒪᑕ ᐃᓕᓐᓂᐊᑏᑦ ᐃᓕᓐᓂᐊᓂᒃᑯᑦ ᐱᔭᖃᕐᓂᖓᓄᑦ 
ᐊᒻᒪᓗ ᒪᕐᕈᐃᓂ ᐅᖃᐅᓯᕐᓂ ᐱᔪᓐᓇᕈᑎᓂᖏᓐᓄᑦ (ᑳᓯᐋ, ᐃᐸᕋ 
ᔮᓐᓴᓐ, & ᓯᐊᓪᔪ, 2016). ᒪᕐᕈᐃᓂᒃ ᐅᖃᐅᓯᓖᑦ ᐃᓕᓐᓂᐊᑎᑦᓯᔩᑦ 
ᐃᓚᖏᑦ (ᐊᒻᒪᓗ ᓱᕙᓪᓕᓇᕐᑐᑦ ᐅᖃᐅᓯᑐᐊᓪᓕᓖᑦ ᐃᓕᓐᓂᐊᑎᑦᓯᔩᑦ 
ᒪᕐᕈᐃᓂᒃ ᐅᖃᐅᓯᓕᓐᓂᒃ ᐃᓕᓐᓂᐊᑎᓂᒃ) ᐃᑉᐱᒍᓱᓐᓂᑐᐃᓐᓇᒥᒍᑦ 
ᐱᕕᓕᐅᕐᓯᒪᒐᓗᐊᕐᑎᓗᒋᑦ ᐊᒥᓱᐃᓂᒃ ᐅᖃᐅᓯᖃᕐᓂᒥᒃ ᐃᓕᓐᓂᐊᑎᑦᓯᕕᒻᒥᓂ 
ᓯᕗᓪᓕᓂᑕᓕᒫᓂ ᐃᓕᓐᓂᐊᑎᑦᓯᒍᑎᓂ ᐊᑦᔨᒌᑦᑎᖏᑦᑐᓂᒃ ᐃᓕᓐᓂᐊᑎᓂᒃ, 
ᐅᖃᐅᓯᓕᕐᕿᑖᖃᕐᓂᖅ ᐃᓕᓐᓂᐊᑎᑦᓯᒍᓯᕆᑦᓱᒍ ᐅᖄᔭᐅᓯᒪᔪᖅ, 
ᐊᓪᓚᑕᐅᓯᒪᑦᓱᓂᓗ ᐊᒻᒪᓗ ᐃᓛᓂᒃ ᐊᑐᕐᑕᐅᓕᕐᐸᓕᐊᓯᒪᔪᖅ ᐊᕐᕌᒍᓂ 
ᐊᕙᑎᓂ ᐊᓂᒍᕐᑐᓂ. ᐃᓚᒋᔭᐅᔪᖅ ᐊᖏᓂᕐᓴᐅᒪᔪᒧᑦ ᓴᖑᒋᐊᕐᓂᒧᑦ 
ᑐᕌᓯᑦᓱᓂ ᐃᓗᕐᖁᓯᕐᒥᒃ ᒪᑭᑕᑦᓯᓂᕐᓴᓄᑦ ᐃᓕᓐᓂᐊᑎᑦᓯᒍᓯᕐᓄᑦ 
ᐊᑦᔨᒌᖕᖏᑐᓂᒃ ᐃᓕᓐᓂᐊᑎᓂᒃ. 

ᐅᖃᐅᓯᓕᕐᕿᑖᓕᕆᔪᑦ ᐃᓕᓐᓂᐊᑎᑦᓯᕖᑦ ᐊᐴᒻᒥᒑᕗᑦ ᐱᐅᓯᐅᒃᑲᔪᑦᑐᒧᑦ 
ᐊᔪᐃᓐᓇᕈᑎᖃᓲᖑᑦᓱᓂ ᐊᕕᑦᑐᑎᑦᓯᓚᕆᓐᓂᒥᒃ ᐅᖃᐅᓯᕐᓂᒃ 
ᒪᕐᕈᐃᓂᒃ ᐅᖃᐅᓯᕐᓂᒃ ᐃᓕᓐᓂᐊᕕᒻᒥ (ᓯᕿᕐᖑᔭᒃᑰᒐᓗᐊᕐᐸᑦ, 
ᐃᓕᓐᓂᐊᒐᕐᑎᒍᓪᓘᓃᑦ, ᐃᓕᓐᓂᐊᑎᑦᓯᔨᑎᒍᓪᓘᓃᑦ ᐊᓯᐊᒎᒐᓗᐊᕐᐸᓗ). 
ᓯᕗᓕᕐᑐᑦ ᐃᓕᓐᓂᐊᑎᑦᓯᓂᕐᒥ ᐃᓱᒪᓐᓂᐊᑏᑦ ᑭᓯᐊᒐᑐᐊᓖᑦ ᒪᕐᕈᐃᓂᒃ 
ᐅᖃᐅᓯᕐᑖᓂᕐᒥᒃ, ᐆᑦᑑᑎᒋᓗᒍ ᑦᔨᒻ ᑲᒥᓐᔅ, ᐊᔪᐃᓐᓇᑐᑦ ᐅᖃᕐᐸᓱᑎᒃ 
ᐊᑐᕐᓂᖅ ᐃᓕᓐᓂᐊᑎᐅᑉ ᐅᖃᐅᓯᕐᒥᒃ ᐱᔪᓐᓇᕈᑎᓕᒫᖏᓐᓂᒃ, 
ᐅᖃᐅᓯᕐᓂ ᐃᓘᓐᓇᖏᓐᓂ, ᐃᓕᓐᓂᐊᓂᖓᓂ ᐊᖏᖃᑕᐅᒋᐊᖓ 
ᐋᕐᕿᓯᒪᑦᓯᐊᑐᑐᖃᕐᓄᑦ ᐃᓱᒪᒍᓯᕐᓄᑦ ᒪᕐᕈᐃᓂᒃ ᐅᖃᐅᓯᕐᓂᒃ ᐱᔭᖃᕐᓂᒥᒃ. 

ᑲᒥᓐᔅ (2017) ᑌᓯᔪᖅ ᑌᑦᓱᒥᖓ ᐅᖃᐅᓯᕆᔦᑦ ᐃᑲᔪᕐᑎᒌᒋᐊᖃᕐᓂᖓᓂᒃ 
ᐃᓱᒪᒍᓯᕐᒥᒃ ᐊᒻᒪᓗ ᐊᑐᕐᑕᐅᒍᓪᓕᓂᒃ ᐱᔪᓐᓇᓯᓂᕐᒥᒃ ᐃᓱᒪᒍᓯᕐᓂᒃ, 
ᖁᓛᓂ ᓄᐃᑕᐅᑫᓐᓇᑐᓂᒃ, ᐅᖃᕐᑐᓂᒃ ᓱᓇᑐᐃᓐᓇᖅ ᐱᐊᕋᐅᑉ 
ᐱᓯᒪᔭᖓ ᐃᓕᓐᓂᐊᕈᑎᑎᒍᑦ ᐱᔪᓐᓇᓯᓂᐅᑉ ᑐᑭᐊᒍᑦ ᐅᖃᐅᓯᕐᒥ 
ᐊᑕᐅᓯᕐᒥ ᓅᓚᖓᒋᐊᖓ ᐅᖃᐅᓯᕐᓄᑦ ᐊᓯᖏᓐᓄᑦ ᐃᓅᖃᑎᒌᓂ 
ᐅᖃᐅᓯᐅᑉ ᐊᒻᒪᓗ ᐃᓕᓐᓂᐊᕕᐅᑉ ᐱᐅᓯᖓ ᐃᓱᐊᕐᑑᓚᐊᕐᐸᑕ ᑕᒪᑐᒪ 
ᓅᓐᓂᖓᑕ ᑲᔪᓯᓂᖓᓄᑦ (p. 108). ᑕᒪᓐᓇ ᓄᑦᑎᓂᖅ ᐅᖃᐅᓯᕐᒥ 
ᐱᔪᓐᓇᓂᕐᓄᑦ ᐱᒍᓐᓇᑐᖅ ᐅᖃᐅᓯᕐᒥᒃ ᓯᕗᓪᓕᒥᒃ ᐅᖃᐅᓯᕐᒧᑉ 
ᑐᖓᓕᐊᓅᕐᓗᓂ ᐊᒻᒪᓗ ᐅᖃᐅᓯᕐᒥᒃ ᑐᖓᓕᕐᒥᒃ ᐅᖃᐅᓯᕐᒧᑦ 
ᓯᕗᓪᓕᒨᕈᓐᓇᓱᓂ. ᑐᑭᓯᐊᔭᕆᔭᓂᒃ ᓄᓇᖕᖑᐊᓕᐅᕐᓂᖅ ᒪᕐᕈᐃᓂᒃ 
ᐅᖃᐅᓯᓕᐅᑉ ᖃᕆᑕᖓᑕ ᐃᓗᐊᓂ ᒪᕐᕈᐃᓕᖓᔪᓂᒃ ᐃᓛᒃᑰᑑᓐᓂᒃ ᐊᒻᒪᓗ 
ᐊᑦᔨᒌᖕᖏᑑᓐᓂᒃ ᐱᐅᓯᖃᑦᔭᖏᑦᑐᖅ ᑭᓯᐊᓂᓕ ᐊᑕᐅᓯᐅᓕᖓᔪᒥᒃ 
ᐱᐅᓯᖃᕐᓱᓂ ᑕᐱᑦᓯᔪᒥᒃ ᐅᖃᐅᓯᖏᓐᓂᒃ ᑕᒪᖏᓐᓂᒃ ᐊᒻᒪᓗ ᐅᖄᔪᒧᑦ 
ᑎᒍᓚᕕᐅᑦᓱᓂ ᖃᓄᐃᓘᕐᓗᓂ ᐃᓱᐊᓂᐸᐅᓚᖓᔪᒥᒃ ᓂᐳᕐᑎᓯᒍᑎᒋᓗᒍ 
ᐅᖃᖃᑎᒌᒍᑎᒋᒋᐊᓕᒻᒥᓂᒃ (ᑲᒥᓐᔅ, 2017). ᑌᒣᒻᒪᑦ, ᑲᒥᓐᔅ 
ᐊᔪᐃᓐᓇᑐᖅ ᐱᐊᕃᑦ ᐃᓕᑦᓯᓯᐊᓂᐸᐅᓲᖑᓂᖓᓂᒃ ᐃᓕᓐᓂᐊᕖᑦ 
ᐃᓕᓐᓂᐊᑎᑦᓯᓂᖃᑐᐊᕐᒪᑕ ᐊᑐᕐᑐᓂᒃ ᑕᒪᑐᒥᖓ ᐊᑕᐅᓯᐅᓕᖓᔪᓂᒃ 
ᐃᓱᒪᒍᓯᕐᒥᒃ ᐊᒻᒪᓗ ᐃᓕᓐᓂᐊᑎᑦᓯᒍᑎᖃᑐᐊᕐᒪᑕ ᓅᒍᓐᓇᑎᑦᓯᔪᒥᒃ 
ᐅᖃᐅᓯᕐᑎᒍᑦ, ᐃᓱᕐᕆᑎᑦᓯᓱᑎᒃ ᓱᓇᒥᒃ ᐃᓕᓐᓂᐊᑏᑦ ᐃᓕᑦᓯᓯᒪᓂᕐᒥᓂᒃ 

ᐅᖃᐅᓯᕐᒥ ᐊᑕᐅᓯᕐᒥ ᐃᓱᐊᖁᑎᖃᕐᑎᓯᓂᖓᓂᒃ ᐃᓕᑦᓯᒍᑎᒋᑦᓱᒍ 
ᐅᖃᐅᓯᐅᑉ ᐊᓯᐊᓂ ᐃᓕᓐᓂᐊᑕᒥᓂᒃ, ᐊᒻᒪᓗ ᐊᑐᕐᑎᓗᒋᑦ ᓱᓇᓕᒫᓂᒃ 
ᖃᐅᔨᒪᔭᒥᓂᒃ ᐅᖃᐅᓯᓕᒫᒥᓂ ᑐᑭᓯᒍᓐᓇᖃᑦᑕᓂᐊᕐᒪᑕ ᐃᓕᓐᓂᐊᕈᑎᓂ 
ᐃᓱᒪᒍᓯᕐᓂᒃ ᑐᑭᓯᑦᓯᐊᓂᕐᓴᕆᓗᒋᑦ. ᐅᖃᐅᓯᓕᕐᕿᑖᓕᕆᓂᖅ ᓴᓇᒻᒥᔪᖅ 
ᖄᖓᓄᑦ ᒪᑭᑕᔪᑐᙯᑦ ᐃᓱᒪᒍᓯᑐᙯᑦ ᓱᕙᓪᓕᓇᕐᑐᓂᒃ ᐃᓕᓐᓂᐊᕕᓐᓂᒃ, 
ᐃᓚᖃᕐᑎᓗᒋᑦ ᐊᖏᓪᓕᑎᕆᓂᕐᒥᒃ ᐃᓕᓐᓂᐊᑏᑦ ᓯᕗᓂᐊᒍᑦ ᖃᐅᔨᒪᓂᖓᑕ 
ᖄᖓᒍᑦ, ᑐᖕᖓᓱᑦᑎᓯᑦᓱᓂ ᐃᓕᓐᓂᐊᑏᑦ ᐊᒻᒪᓗ ᐃᓚᒌᑦ ᐃᓗᕐᖁᓯᕐᒥᒃ 
ᖃᐅᔨᒪᐅᓯᖏᓐᓂᒃ ᐃᓕᓐᓂᐊᕖᑦ ᐃᓗᐊᓂ. (ᓰᓇᐅᔅ & ᑯᐊᑐ, 2022) 
ᐊᓯᖏᓪᓗ.

ᐅᖃᐅᓯᓕᕐᕿᑖᖃᕐᓂᖅ ᐊᓪᓚᒍᑕᐅᒋᐊᖕᖓᓯᒪᔪᖅ ᐃᓕᓐᓂᐊᑎᑦᓯᓂᕐᒥᒃ 
ᓵᖕᖓᒍᑎᑦᓴᐅᑎᓪᓗᒍ ᒉᐅᓪᔅᒥ, ᑖᕙᓂ ᐳᕐᑐᓂᕐᓴᓂ ᐃᓕᓐᓂᐊᕕᓐᓂ 
ᐃᓕᓐᓂᐊᑎᑦᓯᔩᑦ ᐃᑲᔪᕐᑐᑎᓪᓗᒋᑦ ᐃᓕᓐᓂᐊᑏᑦ ᐃᓕᓐᓂᐊᓂᖓᓂᒃ ᐊᒻᒪᓗ 
ᐊᑐᕐᓂᖓᓂᒃ ᒋᐊᓪᔅ (ᒍᐃᓪᔅ) ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᕐᓂᒃ (ᒍᐃᓕᐊᒻᔅ, 
2000). ᐊᑎᔭᐅᓯᒪᒻᒥᔪᖅ ᐊᓯᖏᓐᓂ ᔨᐅᕈᑉᒥᐅᓂ. ᐃᓚᐅᑎᓪᓗᒋᑦ 
ᐱᖓᓱᐃᓂᒃ ᐅᖃᐅᓯᓖᑦ ᐃᓕᓐᓂᐊᕖᑦ ᐆᒻᒪᑎᑦᓯᒋᐊᓪᓚᕋᓱᐊᕐᑐᑦ 
ᐹᔅᒃ ᐅᖃᐅᓯᖓᓂᒃ ᓯᐊᖃᑕᐅᑎᓪᓗᒍ ᐃᓕᓐᓂᐊᑎᑦᓯᓂᕐᒧᑦ 
ᓄᓇᕐᔪᐊᖓᑕ ᐅᖃᐅᓯᒻᒪᕆᖓᓂᒃ (ᓯᐹᓂᓯᑎᑐᑦ) ᐊᒻᒪᓗ ᖃᓪᓗᓈᑎᑐᑦ 
ᐅᖃᐅᓯᕐᒥᒃ (ᓰᓇᐅᔅ & ᓵᓐᑕᐅᔅ, 2020). ᐊᓪᓚᒍᑕᐅᓯᒪᔪᒻᒪᕆᐅᒻᒥᔪᖅ 
ᐃᓕᓐᓂᐊᑎᑦᓯᕕᓐᓂ ᐱᒍᑦᔨᔪᓂ ᐃᑭᓐᓂᐹᓂᒃ ᐃᓄᑦᓴᔭᓂᒃ ᔪᓀᑎᑦ ᔅᑌᑦᔅ 
ᐃᓗᐊᓂ. 

ᐅᖃᐅᓯᓕᕐᕿᑖᓕᒻᒥ ᐃᓕᓐᓂᐊᑎᑦᓯᕕᒻᒥ, ᑕᑯᒐᔭᖕᖑᐊᓇᕐᑐᖅ 
ᑐᓵᖃᑦᑕᓗᓂᓗ ᓱᕐᖁᐃᕈᑎᓂᒃ ᐅᖃᐅᓰᑦ ᐊᒥᓱᑦ ᐊᑐᕐᑕᐅᓂᖓᓄᑦ 
ᐃᓕᓐᓂᐊᑎᑦᓯᓂᐅᑉ ᐃᓗᓕᒫᖓᓂ. ᐅᖃᓗᕋᕐᑕᓖᑦ ᐊᑭᓐᓇᒥᐅᑌᑦ 
ᐃᓚᖃᕋᔭᕐᑐᑦ ᐅᖃᐅᓯᐊᐱᓐᓂᒃ ᐱᔪᓂᒃ ᐅᖃᐅᓯᕐᓂᒃ ᑕᒪᖏᓐᓂᒃ. 
ᐃᓱᐊᖁᑎᖃᐅᑎᖏᑦ ᐃᓗᓕᖃᕋᔭᕐᑐᑦ ᐊᓪᓚᓂᒃ ᑕᒪᖏᓐᓂᒃ ᐅᖃᐅᓯᕐᓂᒃ 
ᐊᑐᕐᑐᓂᒃ. ᐃᓕᓐᓂᐊᑎᑦᓯᓂᕐᒥᒃ ᐱᓇᓱᒍᑎᓪᓗᑯᐃᑦ—ᖃᓗᓗᒋᑦ ᑎᓕᒍᑏᑦ 
ᐊᓪᓚᓯᒪᔪᕐᑕᖏᑦ, ᐃᓕᓐᓂᐊᑎᑦᓯᔨᐅᑉ ᐅᖄᑦᓱᓂ ᑕᑯᑦᑎᓯᓱᓂᓘᓐᓃᑦ 
ᓄᐃᑦᓯᒍᑎᖏᑦ ᐱᐅᓕᓐᓂᐊᒐᕐᓂᒃ, ᐃᓕᓐᓂᐊᑏᑦ ᐅᖃᖃᑎᒌᓐᓂᖏᑦ, ᐊᒻᒪᓗ 
ᐃᓕᓐᓂᐊᑏᑦ ᐱᓇᓱᑦᑕᒥᓂᒃ ᑐᓂᔨᒍᑎᖏᑦ, ᐊᑐᕋᔭᕐᑐᓴᐅᔪᑦ ᐅᖃᐅᓯᕐᓂᒃ 
ᑕᒪᖏᓐᓂᒃ.

ᐅᖃᐅᓯᓕᕐᕿᖃᕐᓂᖅ ᐊᑐᕐᐳᖅ ᐱᖓᓱᐃᓂᒃ ᐊᑦᑐᐊᖃᑦᑕᐅᑎᔪᓂᒃ 
ᐱᕐᕈᓯᕐᓂᒃ:  ᖃᓄᐃᓕᖓᕕᖃᕐᓂᖅ, ᓴᓇᒻᒪᖅ ᐊᒻᒪᓗ ᐊᓯᐊᓅᕐᑕᓃᑦ 
(ᑳᓯᐋ, ᐃᐸᕋ ᔮᓐᓴᓐ, & ᓯᐊᓪᔪ, 2016). ᖃᓄᐃᓕᖓᕕᖃᕐᓂᖅ 
ᐅᖃᕈᑕᐅᕗᖅ ᐃᓕᓐᓂᐊᑎᑦᓯᔨᐅᑉ ᒪᓂᓯᒪᓂᖓᓂᒃ ᐅᒃᑯᐃᖔᕐᓱᓂ 
ᐱᓇᓱᖃᑎᖃᕐᓂᐊᓂᕐᒧᑦ ᐃᓕᓐᓂᐊᑎᓂᒃ ᓇᐅᒃᑯᑐᐃᓐᓇᖅ ᐊᑦᑐᐊᔪᓕᒫᑎᒍᑦ 
ᒪᕐᕈᐃᓂᒃ ᐅᖃᐅᓯᖃᕐᓂᒧᑦ ᐊᒻᒪᓗ ᒪᕐᕈᐃᓄᑦ ᐊᑐᐊᕐᓯᒍᓐᓇᓂᕐᒧᑦ, 
ᐃᓱᒪᓗᓂ ᒪᕐᕈᐃᓂᒃ ᐅᖃᐅᓯᖃᕐᓂᐅᑉ ᐃᓱᐊᖁᑕᐅᓂᖓᓂᒃ 
ᐊᒻᒪᓗ ᓲᖕᖏᓗᐊᕈᑕᐅᑎᓐᓇᒍ, ᐊᒻᒪᓗ ᑲᑦᓱᙰᒍᑎᖃᕐᓂᒥᒃ 
ᐱᓇᓱᖃᑎᖃᑦᓯᐊᓚᖓᓗᓂ ᐃᓕᓐᓂᐊᑎᓂᒃ, ᑌᒣᒡᒍᐊᖏᓐᓂᒃ, ᐃᓚᖏᓐᓂᒃ, 
ᐊᒻᒪᓗ ᓄᓇᓕᖏᓐᓂᒃ ᓱᕐᖁᐃᓗᓂ ᑕᑯᑦᓴᕈᕐᑎᓯᓂᕐᒥᒃ ᐃᓕᓐᓂᐊᓂᕐᒥᒃ 
ᐱᓇᓱᐊᓪᓚᕆᓐᓂᒥᒃ ᐊᒻᒪᓗ ᐱᔭᖃᕐᓂᒥᒃ. ᓴᓇᒻᒪᖅ ᐅᖄᕗᖅ ᑐᕌᕐᑕᖃᕐᓱᓂ 
ᐱᓇᓱᐊᕐᓂᒥᒃ ᓄᓇᕐᔪᐊᑉ (ᑯᐯᒃᑯᑦ/ᓄᓇᖁᑎᓖᑦ) ᑎᓕᔨᓯᒪᐅᑎᖏᓐᓂᒃ 
ᐃᓕᑦᓯᓂᒃᑯᑦ ᓄᐃᒋᐊᓕᓐᓂᒃ, ᓇᓗᓀᕐᓯᓂᕐᒥᓗ ᐊᓪᓚᓂᒃ ᐊᒻᒪᓗ ᐊᑐᕋᑦᓴᓂᒃ 
ᑕᒪᖏᓐᓂ ᐅᖃᐅᓯᕐᓂ ᐃᑲᔪᕐᓯᓚᖓᔪᓂᒃ ᐱᔭᖃᕐᓂᒥᒃ ᑕᒪᒃᑯᓂᖓ 
ᓄᐃᒋᐊᓕᓐᓂᒃ, ᐊᒻᒪᓗ ᓄᐃᑦᓯᓗᓂ ᖃᐅᔨᓴᕈᑎᑦᓴᓂᑦ ᐊᕐᖁᑎᖃᕐᓗᓂ 
ᐃᓕᓐᓂᐊᑏᑦ ᐱᒍᑎᒋᒍᓐᓇᑕᖏᓐᓂᒃ ᓄᐃᒋᐊᓕᓐᓂᒃ, ᐊᑦᔨᒌᖕᖏᓕᑦᓯᓂᕐᒥᒃ 
ᐊᑯᓐᓂᒥ ᖃᐅᔨᓴᕈᑎᑦᓴᓂᑦ ᐃᓗᓕᕐᓂᒃ, ᐃᓘᓐᓈᒍᓪᓗ ᐅᖃᐅᓯᒃᑯᑦ 
ᐱᑦᓯᐊᓂᕐᒥᒃ, ᐊᒻᒪᓗ ᐅᖃᐅᓯᕐᒧᐊᓕᖓᔪᓂᒃ ᐱᑦᓯᐊᓂᕐᒥᒃ. ᐊᓯᐊᓅᕐᑕᓂᖅ 
ᑌᓯᔪᖅ ᒪᑭᑕᑦᓯᓂᕐᒥᒃ ᐋᕐᕿᒋᐊᕈᓐᓇᓂᕐᒥᒃ ᐃᓕᓐᓂᐊᑎᑦᓯᕕᐅᑉ 
ᐃᓗᐊᓂ ᑎᒍᓯᒋᐊᖃᑦᑕᓗᓂ ᐃᓕᑦᓯᓇᕐᑐᓂᒃ ᓈᒻᒪᓈᕐᑐᓂᒃ, ᐅᕝᕙᓗᓘᓐᓃᑦ 
ᑕᒉᓐᓇᖅ ᐋᕐᕿᒋᐊᕐᑎᓯᖃᑦᑕᓗᓂ ᓴᓇᒻᒪᒥᒃ, ᒪᓕᓪᓗᓂ ᐃᓕᓐᓂᐊᑏᑦ 
ᓱᒍᑎᖏᓐᓂᒃ. ᐅᖃᐅᓯᓕᕐᕿᑖᓂᒃ ᐊᑐᕐᑐᑦ ᐃᓕᓐᓂᐊᑎᑦᓯᕖᑦ ᐃᑲᔪᓲᖑᕗᑦ 
ᐃᓕᓐᓂᐊᑎᓕᒫᑦ ᕿᑲᕐᓂᖓᓂᒃ “ᐃᓂᒥ ᐱᕈᕐᐸᓕᐊᕕᐅᓂᕐᐹᒥ” 
ᐃᓚᒋᐊᖃᑦᑕᓱᒋᑦ ᐃᑯᕐᕆᕈᑎᓂᒃ ᐊᒻᒪᓗ ᓴᐳᑦᔨᐅᑎᓂᒃ, ᒥᑭᓪᓕᑎᕆᖔᕋᓂ 
ᓂᕆᐅᒋᔭᒥᓂᒃ ᐊᒻᒪᓗ ᑐᑭᓯᓂᐊᕆᐊᖃᕐᑎᓯᓂᕐᒥᒃ ᐃᓕᓐᓂᐊᑎᓂᒃ. 

ᐅᖃᐅᓯᓕᕐᕿᑖᓂᒃ ᐊᑐᕐᑐᑦ ᐃᓕᓐᓂᐊᑎᑦᓯᕖᑦ ᐃᑲᔪᕐᐳᑦ 
ᐊᖏᔪᓕᒐᕐᓂᓴᐅᓗᓂ ᐃᓗᓕᕐᓂᒃ ᐃᓕᑦᓯᓂᕐᒥᒃ. ᐃᓕᓐᓂᐊᑏᑦ 
ᐊᑐᕈᓐᓇᓂᕐᓴᐅᔪᑦ ᓇᓗᓇᕐᑐᓂᒃ ᐊᓪᓚᓂᒃ, ᐱᒍᓐᓇᓂᕐᓴᐅᓱᑎᓪᓗ 
ᐱᒋᐊᑐᔪᓂᒃ ᐱᔭᑦᓴᓂᒃ, ᐊᒻᒪᓗ ᓱᕙᓪᓕᓇᕐᑐᒥᒃ ᑕᑯᑦᓴᕈᐃᒍᓐᓇᓱᑎᒃ 
ᐃᓗᓕᕐᓂᒃ ᐃᓕᑦᓯᒍᑎᒥᓂᒃ ᐊᑐᕈᓐᓇᑎᑕᐅᑐᐊᕋᒥᒃ ᓱᓇᒥᑦᑐᓂᒃ 
ᐅᖃᐅᓯᕐᒥᒃ ᐱᔪᓐᓇᕈᑎᒥᓂᒃ (ᐃᓂᕐᑎᑕᐅᖃᑦᑕᕋᑎᒃ ᐊᑐᖁᓇᒋᑦ, 

ᐃᓱᒪᓕᐅᖁᓇᒋᑦ, ᐅᕝᕙᓗᓘᓐᓃᑦ ᐅᖄᖁᓇᒋᑦ ᐅᖃᐅᓰᑦ ᓇᓪᓕᖏᓐᓂᒃ 
ᐃᓕᓐᓂᐊᑎᑦᓯᕕᐅᑉ ᐃᓗᐊᓂ). (ᓯᓇᐅᔾ ᐊᒻᒪᓗ ᑯᐊᑐ, 2022). ᐃᓕᓐᓂᐊᑏᑦ 
ᐱᓲᖑᒻᒥᔪᑦ ᐊᖏᔪᓕᒐᕐᓂᓴᒥᒃ ᐅᖃᐅᓯᕐᒥᒃ ᐱᔭᖃᕐᓂᒥᒃ. ᑭᓯᐊᓃᕐᑕᖓ 
ᐅᖃᐅᓯᓕᕐᕿᑖᖃᕐᓂᐅᑉ ᐃᓕᕗᖅ ᐊᖏᔫᑎᑦᓯᒋᐊᖃᕐᓂᖓᓄᑦ 
ᐃᓂᖃᕐᑎᓯᓂᕐᒥᒃ ᐃᑭᓐᓂᓴᓄᑦ ᐅᖃᐅᓯᕆᔭᐅᔪᓂᒃ. ᑐᑭᓯᓂᐊᕐᓂᐅᑉ 
ᐱᕐᕈᓯᖏᑦ ᐃᑲᔪᕋᓗᐊᕐᑎᓗᒋᑦ ᒪᕐᕈᐃᓄᑦ ᐅᖃᐅᓯᕐᓄᑦ ᐃᓕᓐᓂᐊᓂᕐᒥᒃ, 
ᐃᓅᖃᑎᒌᓂ ᐊᒻᒪᓗ ᒪᑭᑕᐅᑎᑎᒍᑦ ᐊᑦᑐᐊᔪᑦ ᐊᔭᓐᓂᒍᓐᓇᑐᑦ 
ᐃᓕᓐᓂᐊᑎᓂᒃ ᑐᕌᕐᑎᓯᓗᒋᑦ ᐊᒥᓲᓂᕐᓭᑦ ᐅᖃᐅᓯᖓᓄᑦ. 

ᒪᕐᕈᐃᓂᒃ/ᐅᖃᐅᓯᓕᕐᕿᑖᓂᒃ 
ᐃᓕᓐᓂᐊᕈᑏᑦ ᐱᕙᓪᓕᐊᒍᑕᐅᓂᖓᑕ 
ᐊᒻᒪᓗ ᑲᔪᓯᑎᑕᐅᓂᖓᑕ 
ᒪᑭᑕᐅᑎᖏᑦ
ᓄᑖᖑᓂᕐᐹᑦ ᖃᐅᔨᓴᕈᑕᐅᓯᒪᔪᑦ ᐅᖃᐅᓯᓕᕐᕿᑖᓂᒃ ᐃᓕᓐᓂᐊᑎᑦᓯᓂᕐᒥᒃ 
ᐊᒻᒪᓗ ᐃᓕᓐᓂᐊᓂᕐᒥᒃ ᑐᑭᓯᓐᓇᓯᐊᕐᑐᑦ: ᓈᒻᒪᓗᑯᑦᑐᐊᐱᒻᒥᒃ 
ᐆᑦᑐᕋᐅᑎᑦᓴᖃᑦᔭᖏᑦᑐᖅ. ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᑉᐱᒍᓱᑦᓯᐊᓗᑎᒃ ᓇᒻᒥᓂᖅ ᐱᑦᓴᒥᓂᒃ ᓴᓇᒋᐊᓖᑦ, ᓂᐳᕐᑎᓯᓗᑎᒃ ᐃᒻᒥᒍᑦ 
ᐃᓄᓐᓂ ᐱᓂᐊᕐᓂᓕᕆᒃᑯᑦ, ᐃᓗᕐᖁᓯᕐᑎᒍᑦ ᐊᒻᒪᓗ ᐅᖃᐅᓯᕐᑎᒍᑦ 
ᖃᓄᐃᓕᖓᔪᒦᓐᓂᒥᓂᒃ. ᑌᒣᒐᓗᐊᕐᑎᓗᒍ, ᖁᓛᓂ ᐅᖃᕐᑕᐅᔪᑦ 
ᑐᖕᖓᕕᒋᓗᒋᑦ, ᑐᑭᒧᐊᒍᑎᑦᓴᓂᒃ ᓄᐃᔪᖃᕐᓯᒪᔫᒐᓗᐊᖅ. ᑕᒪᓐᓇ ᐃᓚᖓ 
ᑕᒪᒃᑯᓂᖓ ᓄᐃᑦᓯᓯᔪᖅ, ᓯᕗᓪᓕᒥᒃ ᐃᓕᓐᓂᐊᕈᑎᓅᓕᖓᑎᓪᓗᒋᑦ ᐊᒻᒪᓗ 
ᐃᓕᓐᓂᐊᓂᕐᒥᒃ ᐱᕙᓪᓕᐊᑎᑦᓯᒍᑎᓄᑦ (ᐅᖃᕐᑕᑎᓐᓄᑦ ᐃᓕᓐᓂᐊᕈᑎᓂ 
ᐊᑐᕐᓂᐸᐅᓂᕋᕐᓱᒋᑦ), ᒪᓕᑦᑎᖃᕐᑎᓗᒍ ᑲᔪᓯᕐᑎᓯᔪᖃᓕᕈᓂ 
ᑐᑭᒧᐊᒍᑎᑦᓴᓂᒃ.

ᐃᓕᓐᓂᐊᕈᑎᓂ ᐊᑐᕐᓂᐹᑦ
1. ᐊᑐᓂ ᐅᖃᐅᓯᖅ ᐃᓕᓐᓂᐊᑎᑦᓯᒍᑕᐅᒋᐊᓕᒃ ᐃᑭᓐᓂᐹᖓᓄᑦ 6-ᓂᒃ 

7-ᓄᑦ ᐊᕐᕌᒍᓄᑦ ᐅᖓᑖᓅᖕᖏᑐᐊᕐᐸᑦ. 

2. ᐅᖃᐅᓯᕐᒧᑦ ᐱᑦᓯᐊᕈᑎᓂᒃ ᐃᓕᓐᓂᐊᕈᑎ ᓄᐃᒋᐊᓕᒃ ᐊᑐᓂ ᐅᖃᐅᓯᕐᒧᑦ.

3. ᐊᑐᓂ ᐅᖃᐅᓯᖅ ᐊᑐᕆᐊᓕᒃ ᐃᓕᓐᓂᐊᑎᑦᓯᒍᑕᐅᓗᓂ ᐊᓯᖏᓐᓂᒃ 
ᐃᓕᓐᓂᐊᒐᕐᓂᒃ ᐊᒻᒪᓗ ᐃᓗᓕᕐᓂᒃ ᐊᒻᒪᓗ ᐅᖃᐅᓯᕐᒥᒃ ᐃᓚᐅᕐᑐᓯᒪᔪᖅ 
ᐃᓕᓐᓂᐊᓂᖅ (CLIL) ᐃᓱᒪᒍᑕᐅᒋᐊᖃᕐᓱᓂ.

4. ᐃᓕᓐᓂᐊᑎᑦᓯᒍᑏᑦ, ᐃᓕᓐᓂᐊᕈᑏᑦ ᐊᒻᒪᓗ ᐃᓕᓐᓂᐊᕕᐅᑉ 
ᐃᓂᓪᓚᖓᓂᖓ ᐃᑲᔪᕐᓯᒪᒋᐊᓕᒃ ᒥᑦᓯᓕᓐᓂᒃ ᐃᓕᑦᓯᓇᕐᑐᖃᕐᓂᒥᒃ 
ᐊᑐᓂ ᐃᓕᓐᓂᐊᑎᒧᑦ, ᐃᑉᐱᒋᑦᓯᐊᕆᐊᓪᓚᓗᒋᑦ ᐃᑭᓐᓂᓴᕈᕐᓯᒪᔪᑦ 
ᐃᓕᓐᓂᐊᑏᑦ (ᐃᓄᐃᑦ). ᑕᒪᓐᓇ ᐱᔭᐅᒍᓐᓇᑐᖅ ᓴᓇᕕᖃᕐᓗᓂ ᐃᓄᐃᑦ 
ᐃᓕᓐᓂᐊᑎᑦᓯᒍᓯᖏᓐᓂᒃ ᐊᒻᒪᓗ ᐃᓕᓐᓂᐊᕈᓯᖏᓐᓂᒃ, ᓱᓕᔪᕐᓇᑐᓂᒃ 
ᓇᔪᕐᓗᒋᑦ, ᓄᓇᓕᒻᒥᐅᑦ ᐊᒻᒪᓗ ᐊᖓᔪᕐᖄᕆᔭᐅᔪᑦ ᐃᓚᐅᓂᖓᓂᒃ, 
ᐱᓇᓱᑦᑎᐅᓂᕐᒧᑦ ᑐᕌᖓᔪᓕᐅᕐᓗᓂ ᑲᑎᓯᒍᑎᓂᒃ, ᐊᓯᖏᓐᓂᓗ. 
ᐃᓕᓐᓂᐊᑎᑦᓯᒍᑏᑦ ᐱᓕᕐᐸᓕᐊᑎᑦᓯᒋᐊᓖᑦ ᐃᑉᐱᒍᓱᓐᓂᒥᒃ ᐃᒻᒥᓂᒃ-
ᑭᓇᐅᓇᓱᒋᓂᕐᒥᒃ, ᐱᔪᕆᐅᑎᑦᓴᖃᕐᓂᒥᓪᓗ ᐃᑉᐱᒍᓱᓐᓂᒥᒃ ᐊᒻᒪᓗ 
ᐃᑉᐱᒍᓱᓐᓂᒥᒃ ᐃᓚᒋᔭᐅᓂᕐᒥᒃ ᐃᓕᓐᓂᐊᕕᒻᒥ ᐱᓇᓱᑦᑕᐅᔪᓂ 
(ᐃᓕᓐᓂᐊᑐᑦ ᐃᑉᐱᒍᓱᒋᐊᖃᕐᖁᑦ ᐱᔪᕆᐅᑎᖃᕐᓂᒥᒃ ᑭᓇᐅᓂᕐᒥᓂᒃ, 
ᐊᒻᒪᓗ ᐃᑉᐱᒍᓱᖕᖏᓚᕆᓪᓗᑎᒃ ᑲᖕᖑᓱᐊᓂᕐᒥᒃ ᐃᓕᓐᓂᐊᕆᐊᒥᓂᒃ 
ᐊᒻᒪᓗ/ᐅᕝᕙᓗᓘᓐᓃᑦ ᐊᑐᕆᐊᒥᓂᒃ ᓇᐅᑐᐃᓐᓇᒥᒃ ᐅᖃᐅᓯᕐᒥᒃ).

5. ᐃᓕᓐᓂᐊᑏᑦ ᐊᒥᒐᖕᖏᑐᓂᒃ ᐱᔪᓐᓇᓯᕕᖃᕐᑎᓗᒋᑦ ᓱᓕᔪᒥᒃ 
ᐅᖃᐅᓯᕐᒥᒃ ᖃᐅᔨᓂᕐᒥᒃ ᐊᒻᒪᓗ ᐊᑐᕐᓂᒥᒃ (ᐊᕙᑎᖃᕐᑎᓗᒋᑦ 
ᐆᑦᑐᕋᐅᑏᑦ ᐅᖃᐅᓯᕐᒧᑦ ᓄᐃᑕᕕᖓᓂᒃ ᐊᒻᒪᓗ ᐊᑐᕐᑕᐅᕕᖓᓂᒃ 
ᓱᓕᔪᕐᓇᑐᒥᒃ ᐱᐅᓯᖃᕈᑕᐅᑎᓪᓗᒍ ᑐᑭᒥᒃ ᓴᓇᒍᑕᐅᓗᓂ ᐱᔭᖃᕐᓂᐊᒪᑕ 
ᐱᓪᓚᕆᓐᓂᒃ, ᑐᕌᕐᓂᖃᕐᓱᓂ ᐅᖃᐅᑦᔫᑎᓂᕐᒧᐊᓕᖓᔪᓂᒃ).

6. ᐃᓕᓐᓂᐊᕈᑎ ᐱᕙᓪᓕᐊᑎᒋᐊᓕᒃ ᑭᐱᑦᑕᓂᖃᕐᑎᓇᒍ ᐊᑯᓐᓂᒥ 3-ᓂ 
ᐅᖃᐅᓯᕐᒥᒃ ᐃᓕᓐᓂᐊᕈᑎᓂ ᐱᓕᕐᐸᓕᐊᑎᑦᓯᒍᑎᒋᓗᒍ ᐱᔪᓐᓇᕈᑏᑦ 
ᐊᒻᒪᓗ ᖃᐅᔨᒪᐅᓰᑦ ᑐᓂᓂᖓᓂᒃ. 

7. ᐅᖃᐅᓯᕐᒥᒃ ᐊᒻᒪᓗ ᐃᓗᕐᖁᓯᕐᒥᒃ ᑲᖐᓱᓐᓂᑯᑦ ᓱᒍᑏᑦ/
ᐱᖕᖑᐊᓃᑦ ᐃᓚᐅᕐᑐᕆᐊᓖᑦ ᐃᓕᓐᓂᐊᕈᑎᓄᑦ ᐱᕙᓪᓕᐊᒍᑕᐅᓗᑎᒃ 
ᐃᓕᓐᓂᐊᑏᑦ ᑲᒪᒍᒪᓂᖓᓂᒃ ᐊᑦᔨᒌᖕᖏᑐᓂᒃ ᐅᖃᐅᓯᕐᓂᒃ, 

ᑐᑭᓯᓂᐊᖕᖑᓱᐊᓂᖓᓂᒃ ᐊᓪᓚᓂᒃ ᐊᒻᒪᓗ ᐊᑐᕈᓐᓇᓂᖓᓂᒃ 
ᓱᓇᒥᑦᑐᒥᒃ ᐅᖄᓂᒃᑯᑦ ᐱᔪᓐᓇᕆᐊᖃᕐᓂᖓᓂᒃ, ᐊᒻᒪᓗ 
ᑕᑯᑎᑦᓯᒍᑎᒋᓗᒋᑦ ᐃᓕᓐᓂᐊᕕᒻᒥ ᑲᒪᒍᒪᓂᕐᒥᒃ ᐃᓘᓐᓀᓂᒃ 
ᐅᖃᐅᓯᕐᓂᒃ ᐊᒻᒪᓗ ᑲᒪᓯᓂᕐᒥᒃ ᐊᓪᓚᓯᒪᔪᓂᒃ (ᐊᓂᕐᕋᒥ ᑌᒣᓐᓂᖅ 
ᐊᑐᕐᑐᒪᕆᐊᓗᒃ) ᐱᕕᑖᑦᓴᑐᐊᕐᐸᑦ ᓴᓇᒍᑎᒋᓗᒍ ᐊᓕᐊᓐᓂᑯᑦ ᑲᓱᕐᓂᒥᒃ 
ᐱᐊᕃᑦ ᐊᒻᒪᓗ ᕿᒥᕐᕈᐊᑦ ᐊᑯᓐᓂᖏᓐᓂ.

ᒪᑭᑕᒍᑏᑦ ᐃᓕᓐᓂᐊᕈᑎᓂᒃ ᑲᔪᓯᓕᕐᑎᓯᓂᕐᒧᑦ  
1. ᑲᑦᓱᙰᓐᓂᖅ ᒪᑭᑦᓯᓚᖓᓗᓂ ᓱᕙᓪᓕᓇᕐᑐᒥᒃ ᒪᕐᕈᐃᓂᒃ ᐅᖃᐅᓯᓕᒻᒥᒃ 

ᐃᓕᓐᓂᐊᕕᒻᒥᒃ ᐃᓘᓐᓈᒍᑦ. ᐋᕐᕿᓯᒪᑦᓯᐊᑎᓪᓗᒋᑦ ᐊᐅᓚᑦᓯᔩᑦ, ᒪᓕᒉᑦ, 
ᐅᖃᐅᓯᕐᒧᑦ ᐱᐅᓯᐅᔪᑦ ᐱᓇᓱᖃᑕᐅᔪᓂ ᑎᒥᓂ, ᓄᓇᓕᒻᒥᐅᑦ ᐃᓚᐅᓂᖓᑦ 
ᐃᓘᓐᓈᒍᑦ ᐃᓕᓐᓂᐊᓂᕐᒥᒃ ᐱᓇᓱᐊᕐᓂᒧᑦ — ᐱᑦᓴᓕᐊᕆᓗᒍ ᐅᕙᑦᑎᓄᑦ 
(ᐆᑦᑑᑎᑦᓭᑦ: ᓄᓇᓕᒻᒥᐅᑕᖅ ᐃᓕᓐᓂᐊᑎᑦᓯᒍᓐᓇᑐᖅ ᐃᓕᓐᓂᐊᑐᓂᒃ 
ᖃᓄᒐᓚᒃ ᐱᐅᓯᐅᔫᑉ ᒥᑦᓵᓄᑦ, ᐃᓚᐅᒍᓐᓇᑐᑦ ᐊᓂᔮᕐᓂᖏᓐᓄᑦ, 
ᓄᓇᓕᒻᒥ ᑎᒥᐅᔪᑦ ᖃᑭᓴᐅᑏᓪᓗ ᑐᖕᖓᓱᑦᑎᓯᒍᓐᓇᑐᑦ ᐃᓕᓐᓂᐊᑎᓂᒃ 
ᐳᓛᕆᐊᕐᑎᓗᒋᑦ, ᐱᓕᓂᖕᖑᓴᐅᑎᖃᕐᑎᓗᒋᑦ, ᐱᕙᓪᓕᐊᓂᖅ 
ᑕᑯᑎᑦᓯᒍᑎᒥᒃ ᐃᓕᓐᓂᐊᑎᑎᒍᑦ ᐱᑦᔪᑎᖃᕐᑎᓗᒍ ᖃᐅᑕᒫᑦ 
ᐊᔪᐃᓐᓇᑕᖏᓐᓂᒃ, ᖁᕕᐊᒍᑎᖃᕐᓂᖅ ᐃᓕᓐᓂᐊᑏᑦ ᐱᔭᖃᕐᓂᖓᓂᒃ, 
ᐊᓯᐊᒍᓪᓗ) ᐊᒻᒪᓗ ᐃᓱᒪᖃᑦᓯᐊᓂᕐᒥᒃ ᒪᕐᕈᐃᓂᒃ ᐅᖃᐅᓯᖃᕐᓂᐅᑉ 
ᐱᓇᓱᑦᑕᐅᓂᖓ ᐱᑦᔪᑎᒋᓗᒍ.  
 
ᐊᑦᔨᒋᖕᖏᑕᖓ, ᓄᓇᓕᐅᑉ ᐊᒻᒪᓗ ᐊᐅᓚᑦᓯᔨᐅᔪᑦ ᐃᓱᒪᒍᓯᖏᑦ 
ᒪᕐᕈᐃᓂᒃ ᐅᖃᐅᓯᖃᕐᓂᐅᑉ ᑐᑭᐊᒍᑦ ᐊᒻᒪᓗ ᐃᑭᓐᓂᓴᐅᒪᔪᓄᑦ 
ᐅᖃᐅᓯᓕᓐᓂᒃ ᐃᓕᓐᓂᐊᑎᓂᒃ ᐱᐅᖕᖏᓴᑐᐊᕐᐸᑕ, ᑌᒪ ᐅᖃᐅᓯᕐᒥᒃ 
ᐃᓕᓐᓂᐊᕈᑏᑦ ᑲᔪᓯᑎᑕᐅᒍᓀᓐᓂᓴᐅᕗᑦ ᐱᖁᔭᖃᖕᖏᑐᐊᕐᐸᑦ 
ᑲᔪᓯᑎᑕᐅᒋᐊᖃᕈᑎᖓᓂᒃ. ᐅᖃᐅᓯᕐᒥᒃ ᐃᓕᓐᓂᐊᕈᑏᑦ 
ᐱᕙᓪᓕᐊᑎᑕᐅᓲᖑᒍᑎᒃ ᐊᑐᕆᐊᖃᓕᕐᐸᑕ ᑭᓯᐊᓂ, ᐱᑎᑕᐅᒍᓐᓇᑐᑦ 
ᐊᒥᒐᕐᓂᓴᓂᒃ ᐃᓱᐊᖁᑎᑦᓴᓂᒃ, ᐃᓕᓐᓂᐊᓯᒪᖕᖏᑐᓂᒃ ᐊᒻᒪᓗ 
ᐱᓕᓂᐅᖕᖏᑐᓂᒃ ᐃᓕᓐᓂᐊᑎᑦᓯᔨᓂᒃ, ᐊᒻᒪᓗ ᐱᔭᖃᓚᖓᒋᐊᖅ 
ᓂᕆᐅᑦᑖᖃᕐᓂᖅ ᒥᑭᔪᐊᐱᐅᒍᓐᓇᓱᓂ. ᑕᒪᒃᑯᐊ ᓱᕐᕃᑲᑦᑕᑐᑦ 
ᑌᒣᓕᖓᓂᖏᑦ ᑭᖑᓂᖃᖕᖑᓱᓚᖓᔪᑦ ᓲᖕᖏᓂᕐᓴᒥᒃ 
ᐃᓕᓐᓂᐊᕈᑎᓂᒃ ᐱᔭᖃᕐᓂᒥᒃ ᐊᒻᒪᓗ ᐅᖃᐅᓯᕐᒥᒃ ᐱᔪᓐᓇᓯᓂᕐᒥᒃ 
ᐃᓕᓐᓂᐅᕈᑎᒥᒃ ᐊᑐᕐᑐᑎᒍᑦ.” (ᒍᐃᓕᒃ, 1985 ᐅᖃᕐᑕᕕᓂᖏᑦ 
ᑎᒍᑦᓱᒋᑦ ᐅᕙᖓᑦ ᓕᓐᖃᐅᓪᒻ-ᓕᐊᕆ, YYYY p. 47). 
 
ᓱᓪᓕᑎᕈᐃᓂᖅ ᐊᒻᒪᓗ ᓂᕆᒃᑫᓂᖅ ᐊᒥᓱᐃᓂᒃ ᑭᓇᐅᒍᑎᓂᒃ ᐊᒻᒪᓗ 
ᐃᓗᕐᖁᓯᕐᓂᒃ ᐊᕐᖁᑎᖃᕐᓗᓂ ᐅᖃᐅᓯᓕᕐᕿᑖᖃᕐᑎᓯᓂᐅᑉ ᐊᕙᑎᐊᓂᒃ 
ᐊᒻᒪᓗ ᐅᖃᐅᓯᕐᒥᒃ ᐃᓗᕐᖁᓯᕐᒥᓗ ᐃᑉᐱᒍᓱᓐᓂᒥᒃ ᐱᓇᓱᐊᕈᑎᓂᒃ 
ᐱᑕᖃᕆᐊᖃᓪᓚᕆᑦᑐᑦ.

2. ᐃᓕᓐᓂᐊᑎᑦᓯᓂᒃᑯᑦ ᓯᕗᓕᕐᓂᖅ. ᐃᓕᓴᕐᓂᓕᕆᔩᑦ ᐊᒻᒪᓗ ᐃᓕᓐᓂᐊᕖᑦ 
ᐱᖑᐃᔭᕆᐊᖃᕐᖁᑦ ᒪᓕᒐᕐᓂᒃ, ᑮᓇᐅᔭᑎᒍᓪᓗ ᑐᕌᒐᕐᓂᒃ ᐊᒻᒪᓗ 
ᐱᐅᒡᒍᑎᓂᒃ ᐱᕕᖃᕐᑎᓯᔪᓂᒃ ᐊᒻᒪᓗ ᑫᓪᓗᐊᓂᑦᑐᓂᒃ ᒪᕐᕈᐃᓂᒃ 
ᐅᖃᐅᓯᖃᕐᓂᒥᒃ ᐊᒻᒪᓗ ᐅᖃᐅᓯᓕᕐᕿᑖᓂᒃ ᐊᑐᓲᖑᓂᕐᒥᒃ. 
ᐃᓕᓐᓂᐊᕕᓐᓄᑦ ᐊᖓᔪᕐᖄᑦ ᐊᒻᒪᓗ ᐊᓯᖏᑦ ᐃᓕᓐᓂᐊᕕᒻᒥ 
ᓯᕗᓕᕐᑏᑦ ᐱᖕᖑᑎᑦᓯᒍᓐᓇᑐᑦ ᐃᓕᓐᓂᐊᕕᓕᒫᒥ ᑲᖐᓱᐊᓂᕐᒥᒃ 
ᑌᒣᓘᓲᖑᓂᖏᓐᓂᒃ, ᐊᒻᒪᓗ ᐃᓕᓐᓂᐊᕕᓕᒫᒥ ᐊᕙᑎᖃᕐᑎᓯᒍᑎᓂᒃ 
ᑖᒃᑯᓇᓂ ᐅᖃᐅᓯᓕᒫᑦ ᐊᑐᕐᑕᐅᑎᓪᓗᒋᑦ ᐊᒻᒪᓗ ᐃᓪᓕᓇᕐᑐᖁᑕᐅᑎᓪᓗᒋᑦ 
(ᐆᑦᑑᑎᒋᓗᒋᑦ ᐊᕙᑎᒥ ᐊᓪᓚᓯᒪᔪᑦ, ᑐᓴᕐᑎᓯᒍᑏᑦ, ᑲᑎᒪᑎᑦᓯᓃᑦ, 
ᐃᓕᓐᓂᐊᕕᒻᒥ ᓱᓕᖕᖑᐊᕈᑎᒥᒃ ᓴᓇᒍᑏᑦ, ᑕᑯᑦᓴᐅᑎᑦᓯᒍᑏᑦ 
ᐃᓕᓐᓂᐊᑎᓄᑦ ᐱᓇᓱᑦᑕᐅᓯᒪᔪᓂᒃ). ᐊᑐᓂ ᐃᓕᓐᓂᐊᕕᒃ ᐃᓄᒻᒥᒃ 
ᐱᑕᖃᕆᐊᓕᒃ ᐅᖃᕐᑎᐅᓚᖓᔪᒥᒃ ᐃᓕᓐᓂᐊᕈᑎᒧᑦ ᐊᒻᒪᓗ 
ᐃᓕᓐᓂᐊᕈᑎᐅᑉ ᒥᑦᓵᓄᑦ, ᑲᒪᔨᐅᓗᓂᓗ ᑲᔪᓯᑎᑕᐅᓂᖓᓂᒃ, ᐊᒻᒪᓗ 
ᓱᕐᖁᐃᑎᐅᓗᓂ ᐱᓇᓱᒐᕐᒥᒃ ᐃᓕᑦᓯᒍᑎᓂᒃ ᐱᔪᓐᓇᓯᒍᑎᖃᕐᓂᖓᓂᒃ 
ᐃᓕᓐᓂᐊᑎᑦᓯᔨᓄᑦ.  

3. ᐃᓕᓐᓂᐊᓯᒪᔪᑦ ᐱᓇᓱᑦᑏᑦ. (ᐃᓕᓐᓂᐊᑎᑦᓯᔩᑦ, ᓯᕗᓕᕐᑏᑦ 
ᐃᓕᓴᕐᓂᓕᕆᓂᕐᒥ ᐊᒻᒪᓗ ᐃᓕᓐᓂᐊᕕᓐᓂ, ᐊᓯᖏᑦ ᐃᓕᓐᓂᐊᕕᓐᓂ 
ᐱᓇᓱᑦᑏᑦ, ᑌᒫᒐᓚᒃ). ᑖᒃᑯᐊ ᐃᓄᑦᑕᖏᑦ ᑐᑭᓯᒪᓂᖃᕆᐊᓖᑦ 
ᐆᑦᑐᕋᐅᑎᐅᑉ ᒥᑦᓵᓄᑦ, ᐊᒻᒪᓗᑦᑕᐅᖅ ᐱᓇᓱᓯᖕᖏᓂᕐᒥᓂ ᐊᒻᒪᓗ 
ᐱᓇᓱᓐᓂᒥᓂ ᐃᓕᓐᓂᐊᑎᑕᐅᖃᑦᑕᓗᑎᒃ ᒪᕐᕈᐃᓄᑦ ᐅᖃᐅᓯᕐᓄᑦ 
ᐃᓕᓐᓂᐊᑎᑦᓯᓂᐅᑉ ᑐᑭᐊᒍᑦ, ᐊᒻᒪᓗ ᐱᐅᓂᕐᐸᐅᒐᔭᕐᐸᑦ 
ᐱᔪᓐᓇᓯᑦᓯᐊᓗᑎᒃ ᑕᒪᖏᓐᓂᒃ ᐅᖃᐅᓯᕐᓂᒃ. ᐃᓕᓐᓂᐊᑎᑦᓯᔩᑦ ᒪᕐᕈᐃᓂᒃ 
ᐅᖃᐅᓯᖃᕆᐊᑐᑦᔭᖏᑦᑐᑦ ᐱᓇᓱᓚᖓᓗᑎᒃ ᒪᕐᕈᐃᓂᒃ ᐅᖃᐅᓯᓕᒻᒥᒃ 

ᐅᕝᕙᓗᓘᓐᓃᑦ ᐅᖃᐅᑎᓯᓕᕐᑭᑖᓕᒻᒥᒃ ᐊᕙᑎᖃᕐᓗᑎᒃ, ᑭᓯᐊᓂ 
ᒪᑐᐃᖕᖔᕕᖃᕆᐊᓖᑦ ᐃᓕᓐᓂᐊᓯᒪᓗᑎᓪᓗ ᐅᖃᐅᓯᓕᕐᕿᑖᓕᕆᓂᕐᒥᒃ. 
ᒪᕐᕈᐃᓂᒃ ᐅᖃᐅᓯᓕᒃ ᐃᓕᓐᓂᐊᑎᑦᓯᔨ ᐊᒥᓱᓂᒃ ᐱᕙᓪᓕᓇᕈᑎᖃᕐᖁᖅ: 
ᐊᑐᕈᓐᓇᑐᑦ ᓴᖑᑦᑕᕈᑎᓂᒃ ᐃᓕᓐᓂᐊᑎᑦᓯᕕᐅᑉ ᐃᓗᐊᓂ 
ᐃᓱᕐᕆᓂᕐᓴᐅᓗᓂ, ᑐᑭᓯᐊᒍᓐᓇᑐᑦ ᐃᓕᓐᓂᐊᑎᓂᒃ ᐅᖄᔪᓂᒃ 
ᓇᓪᓕᐊᓄᑐᐃᓐᓇᖅ ᐅᖃᐅᓯᕐᒧᑦ, ᐅᖃᐅᑦᔪᕈᓐᓇᓱᒋᑦ ᓇᓪᓕᐊᓄᑐᐃᓐᓇᖅ 
ᐅᖃᐅᓯᕐᒧᑦ ᓈᒻᒪᓈᕐᑐᒧᑦ ᑌᑲᓂᓪᓗᐊᖅ, ᐅᖃᓪᓗᕆᖃᑦᑕᓗᑎᓪᓗ 
ᐃᓕᓐᓂᐊᑎᑦᓯᒍᓐᓇᓱᑎᒃ ᑕᒪᖏᓐᓂᒃ ᐅᖃᐅᓰᓐᓂᒃ ᐊᒻᒪᓗ ᑖᒃᑯᐊ 
ᐃᓂᓪᓚᖓᐅᓯᖏᓐᓂᒃ, ᐊᒻᒪᓗ ᑕᒡᒍᒧᑦ ᖃᐅᔨᓴᕐᓂᖃᕐᓗᑎᒃ 
ᐅᖃᐅᓯᕐᒧᑦ-ᐊᑦᑐᐊᔪᓂᒃ ᐱᑦᓯᐊᓂᓕᕆᐅᑎᓂᒃ/ᐱᓇᓱᐊᑦᓴᓂᒃ 
ᑕᒪᖏᓐᓄᑦ ᐅᖃᐅᓰᓐᓄᑦ. ᐃᓕᓐᓂᐊᑎᑦᓯᔩᑦ ᐅᖃᕈᓐᓇᖏᑦᑐᑦ 
ᐅᖃᐅᓰᓐᓂᒃ ᑕᒪᖏᓐᓂᒃ ᐊᑐᕈᓐᓇᑐᑦ ᐊᓯᐊᒍᑦ ᐃᑯᕐᕆᑐᕈᑎᓂᒃ 
ᐊᒻᒪᓗ ᑐᑭᖃᓕᑦᓯᒍᑎᓂᒃ ᑕᒪᖏᓐᓂᒃ ᐅᖃᐅᓰᓐᓂᒃ ᐅᖄᔭᐅᔫᓐᓂᒃ 
ᐃᓕᓐᓂᐊᑎᑦᓯᕕᐅᑉ ᐃᓗᐊᓂ, ᐃᓚᖃᕐᑎᓗᒋᑦ ᐃᓕᓐᓂᐊᑎᓂᒃ 
ᐅᖃᕆᐊᑭᓈᕐᓗᒍ ᐅᖃᖁᔨᓂᕐᒥᒃ, ᐃᓕᓐᓂᐊᑎᑦᓯᓂᕐᒧᑦ ᐅᖃᐅᓯᐅᓂᕐᓴᒥᒃ 
ᐊᑐᕐᓗᑎᒃ, ᐅᖄᒍᑕᐅᔪᒥᒃ ᐊᑕᖏᕐᑐᑦ ᐊᑐᑫᓐᓇᑕᖓᓂᒃ ᐅᖃᐅᓯᕐᒥ 
ᐊᓯᐊᓂ, ᐊᑐᕐᓂᒥᓪᓗ ᐊᓪᓚᓯᒪᔪᓂᒃ ᐊᒻᒪᓗ ᖃᕆᑕᐅᔭᒃᑯᑦ ᐊᒻᒪᕕᓐᓂ 
ᒪᕐᕈᐃᓂᒃ ᐅᖃᐅᓯᕐᓂᒃ ᐅᓕᕐᓀᑎᕆᐅᑎᓂᒃ, ᐊᑐᕐᓂᒥᓪᓗ ᖃᕆᑕᐅᔭᒧᑦ 
ᐅᖃᕕᒎᓕᕐᑎᓯᒍᑎᓂᒃ, ᐊᓯᖏᓐᓂᓗ. 

4. ᐃᑲᔪᕐᑎᒌᖑᓂᖅ ᐱᓇᓱᑦᑎᐅᔪᕐᑎᒍᑦ. ᐃᓕᓐᓂᐊᑎᑦᓯᔩᑦ 
ᑐᑭᒧᐊᒍᑎᒋᐊᖃᕐᖁᑦ ᑐᕌᕐᑕᖃᕐᓗᑎᓪᓗ ᐊᑐᓂ ᐳᕐᑐᓂᕐᒥ 
ᓱᕐᖁᐃᓚᖓᓗᑎᒃ ᐱᕙᓪᓕᐊᑎᑦᓯᓂᕐᒥᓂᒃ ᑐᑭᓯᓂᐊᕈᑎᓂᒃ 
ᐃᓕᓐᓂᐊᕈᑎᓂᒃ ᐅᖃᐅᓯᕐᒧᑦ ᐱᔪᓐᓇᕈᑎᓂᒃ ᐃᓕᓐᓂᐊᑏᑦ 
ᐱᒋᐊᓕᖏᓐᓂᒃ ᐅᖓᒻᒧᐊᕈᑎᒋᓗᒋᑦ ᑭᖑᓪᓕᖓᓄᑦ ᐳᕐᑐᓂᕐᒧᑦ, 
ᐅᖃᐅᓰᓐᓂ ᑕᒪᖏᓐᓂ, ᐊᒻᒪᓗ ᐱᓕᕐᐸᓕᐊᒍᑕᐅᑎᓪᓗᒋᑦ ᐱᔪᓐᓇᓂᕐᓂᒃ 
ᓅᑎᑦᓯᓂᕐᒥᒃ ᐱᔪᓐᓇᕈᑎᓂᒃ ᐅᖃᐅᓯᕐᒥᒃ ᓯᕗᓪᓕᒥᒃ ᐊᓯᐊᓄᑦ ᐊᑐᕐᓗᒋᑦ. 
ᐃᑲᔪᕐᑎᒌᖑᓂᖅ ᐱᒻᒪᕆᐅᒋᐊᓪᓚᑐᖅ ᐃᓕᓐᓂᐊᑎᑦᓯᔩᑦ ᒪᕐᕈᐃᓂᒃ 
ᐅᖃᐅᓯᖃᖕᖏᑐᐊᕐᐸᑕ.

5. ᓂᕆᐅᑦᑖᖃᕈᑏᑦ ᐅᖃᐅᓯᐅᑉ ᐱᔪᓐᓇᓯᔭᐅᑦᓯᐊᓂᖓᓂᒃ 
ᓄᓇᓕᒻᒥᒃ ᐱᓗᑎᒃ, ᑭᓯᐊᓂᑦᑕᐅᖅ ᐃᓕᓐᓂᐊᕕᐅᑉ ᐃᓗᐊᓂᐅᒻᒥᔪᖅ. 
ᐃᓕᓐᓂᐊᑎᑦᓯᔩᑦ ᐊᒻᒪᓗ ᐃᓕᓐᓂᐊᕖᑦ ᐱᑕᖃᕆᐊᓖᑦ ᐃᓘᓐᓈᓂᑦᑐᒥᒃ, 
ᐳᕐᑐᓂᓕᒫᑎᒎᕐᓱᓂ, ᐅᖃᐅᓯᕐᓂᒃ ᐃᓕᓐᓂᐊᒐᖃᕈᑎᒥᒃ ᑐᑭᒧᐊᑦᑎᓯᔪᒥᒃ 
ᖃᓄᖅ ᐃᓕᓐᓂᐊᑎᑦᓯᓂᖓᓂᒃ ᐊᒻᒪᓗ ᓱᓇᒥᒃ ᐃᓕᓐᓂᐊᑎᑦᓯᓂᖓᓂᒃ 
ᐊᑦᑐᐊᓱᓂ ᐅᖃᐅᓯᕐᒧᑦ ᐳᕐᑐᓂᓕᒫᓂ.

6. ᐃᓕᓐᓂᐊᑎᑦᓯᒍᑏᑦ ᐱᖁᑎᖏᑦ ᐊᒻᒪᓗ ᐃᑲᔪᕐᓯᔪᑦ ᐃᓱᐊᖁᑎᑦᓭᑦ 
ᐱᐅᓕᓐᓂᐊᒉᑦ (ᐊᓪᓓᑦ) ᐊᑐᕐᑐᑦ ᐊᑦᔨᒌᖕᖏᑐᓂᒃ ᐅᖃᐅᓯᕐᓂᒃ, 
ᓈᒻᒪᑐᒥᒃ ᐊᑐᕐᑕᐅᓂᖃᕐᑎᓗᒋᑦ. ᐊᓪᓓᑦ ᐊᖏᓈᕐᑐᒥᒃ ᑐᑭᖃᕐᑎᑕᐅᔪᖅ, 
ᐃᓚᖃᕐᑎᓱᒍ ᐊᒥᓱᐃᓂᒃ ᓱᒍᑎᑦᓴᓂᒃ ᖃᓗᓯᔪᓂᒃ ᐃᖕᖏᐅᓯᕐᓂᒃ, 
ᐅᓂᒃᑳᑐᐊᓂᒃ, ᐊᑐᐊᒐᕐᓂᒃ, ᐅᖃᐅᓯᒃᑯᑦ ᓯᕗᓪᓕᕕᓂᓕᔪᓂᒃ, ᐃᓄᐃᑦ 
ᓵᖓᓂ ᐅᖄᒍᑎᕕᓂᕐᓂᒃ, ᑌᒫᒐᓚᒃ.  ᐊᓪᓚᖃᕐᓂᖅ ᑕᒪᖏᓐᓂᒃ 
ᐅᖃᐅᓯᕐᓂᒃ ᐊᑐᕐᑐᓂᒃ ᑐᑭᖃᕈᓐᓇᑐᖅ ᐊᑦᔨᒌᖕᖏᑐᓂᒃ 
ᐊᓪᓚᓯᒪᔪᓂᒃ, ᑖᑦᓱᒥᖓᑦᓭᓇᖅ ᐅᖄᔪᓂᒃ, ᐊᑦᔨᒌᖕᖏᑐᓄᑦ 
ᐅᖃᐅᓯᕐᓄᑦ, ᐅᕝᕙᓗᓘᓐᓃᑦ ᐃᓛᒃᑰᕈᑎᑦᓱᑎᒃ ᐊᑦᔨᒌᑦᑎᑐᓂᒃ 
ᐊᓪᓚᓂᒃ (ᐃᒫᒃ, ᐃᓄᑦᑎᑑᕐᑐᑦ ᐊᒻᒪᓗ ᖃᓪᓗᓈᑎᑑᕐᑐᑦ ᓯᐊᑦᑎᓗᒋᑦ 
ᓄᐃᑦᓯᒍᑏᑦ ᑖᑦᓱᒥᖓᑦᓭᓇᖅ ᐊᑐᐊᒐᕐᒥᒃ), ᐊᒻᒪᓗ ᐅᖃᐅᓰᒃ ᑕᒪᕐᒥᒃ 
ᐃᓚᐅᕐᑐᓯᒪᑎᓪᓗᒋᒃ ᐊᑕᐅᓯᕐᓄᑦ ᐊᓪᓚᓄᑦ. ᑖᓐᓇ ᑭᖑᓪᓕᐹᖅ 
ᐊᑐᕋᔭᕐᐸᑦ, ᐊᓪᓓᑦ ᓴᓂᓪᓕᕇᓂᒃ ᒪᕐᕈᐃᓂᒃ ᐅᖃᐅᓯᖃᕈᓐᓇᑐᑦ 
ᐆᑦᑑᑎᒋᓗᒋᑦ ᑌᒣᑦᑐᐃᑦ ᐃᓚᖏᑦ ᐃᓄᑦᑎᑑᕐᑐᑦ ᐅᓂᒃᑳᑐᐊᖕᖑᐊᑦ 
ᒪᑉᐱᑐᒑᐱᖏᑦ (ᐆᑦᑑᑎᒋᓗᒍ, Inhabit Media ᐊᓪᓚᓕᐊᕆᓯᒪᔭᖏᑦ 
ᒪᕐᕈᐃᓂᒃ ᐅᖃᐅᓯᓖᑦ) ᐅᕝᕙᓗᓘᓐᓃᑦ ᑕᑯᓐᓇᕋᑦᓴᐅᒍᓐᓇᓱᑎᒃ ᐃᓄᒻᒥᒃ 
ᐅᖄᔪᖃᕐᑎᓗᒍ ᑖᑦᓱᒥᖓᑦᓭᓇᖅ ᐅᖄᒍᑎᒥᒃ ᐊᑐᕐᓱᓂ ᐅᖃᐅᓯᕐᒥᒃ 
ᐊᑕᐅᓯᕐᒥᒃ ᑌᒪᓗ ᐁᑉᐸᖓᓂᒃ, ᐊᓪᓚᖃᕐᑎᓗᒍ ᐃᓚᐅᕐᑐᓯᒪᔪᓂᒃ 
ᑕᒪᖏᓐᓂᒃ ᐅᖃᐅᓰᓐᓂᒃ (ᐆᑦᑑᑎᒋᓗᒍ ᐊᒧᓯᒪᔭᕗᑦ ᐅᑯᐊ “ᐅᓇ 
ᓱᓇ, What is this?” ᓴᓇᔭᕕᓂᖏᑦ ᓲᓴᓐ ᐊᒡᓘᑳᑉ, ᑖᒃᑯᓇᓂ 
ᖃᓪᓗᓈᑎᑑᕐᑐᖓ ᐃᓚᐅᕐᑐᓯᒪᒻᒪᑦ ᐃᓄᑦᑎᑐᑦ ᐅᖄᓂᕐᒥᒃ ᐊᒻᒪᓗ 
ᐅᖃᑦᓯᐊᕈᑎᓂᒃ ᐊᓪᓚᓯᒪᔪᓂᒃ, ᐅᕝᕙᓗᓘᓐᓃᑦ ᐃᑯᕐᕋᕆᓕᐅᑎᔪᓂᒃ 
ᐊᓪᓚᓂᒃ ᐅᖃᐅᓯᕐᒥᒃ ᐊᑕᐅᓯᕐᒥᒃ ᐊᑐᓗᐊᖕᖑᐊᑐᓂᒃ, 
ᐃᓚᖃᑐᐃᓐᓇᑎᓪᓗᒍ ᓂᑦᑕᔪᓂᒃ ᖃᓄᐃᓘᕐᓂᖏᓐᓂᒃ ᐊᑐᐊᕐᓯᒍᑎᓂᒃ, 
ᐅᖃᐅᓯᕐᓄᑦ ᑐᑭᓂᒃ ᐅᕝᕙᓗᓘᓐᓃᑦ ᐅᖃᕆᐊᑭᓪᓕᑎᕈᑎᓂᒃ ᐅᖃᐅᓯᐅᑉ 
ᐁᑉᐸᖓᓂ (ᐆᑦᑑᑎᒋᓗᒍ ᐃᓄᐃᑦ ᓴᓇᒐᖏᑦ ᓱᓪᓕᑎᓂᒃ ᐅᓂᒃᑳᓃᑦ 
ᑕᑯᑦᓴᐅᑎᑦᓯᔪᑦ ᐃᓄᓐᓂᒃ ᐅᖄᔪᓂᒃ ᐃᓄᑦᑎᑐᑦ, ᖃᓪᓗᓈᑏᑐᑦ 
ᐅᕝᕙᓗᓘᓐᓃᑦ ᐅᐃᒍᐃᑎᑐᑦ, ᐊᒻᒪᓗ ᐅᖄᔭᐅᔪᑦ ᐊᓪᓚᓯᒪᑦᓱᑎᒃ 
ᓄᐃᖃᑦᑕᑎᓪᓗᒋᑦ ᐅᖃᐅᓯᐅᑉ ᐊᓯᐊ ᐊᑐᕐᓱᒍ).  

7. ᐃᓕᓐᓂᐊᑎᑦᓯᒍᑎᓂᒃ ᐃᓕᓐᓂᐊᒐᕐᓂᓗ ᐱᕙᓪᓕᐊᓂᕐᒥᒃ ᐊᒻᒪᓗ 
ᑲᔪᓯᓕᕐᑎᓯᓂᕐᒥᒃ ᐸᕐᓇᓯᒪᐅᑎᓪᓚᕆᒃ, ᐊᑯᓓᑦᑐᒥᒃ ᖃᐅᔨᓴᕐᓂᖃᕐᓗᑎᒃ 
ᓈᒻᒪᓈᕐᓱᓂ ᑕᑯᑎᑦᓯᑎᓪᓗᒍ ᐃᓕᓐᓂᐊᑎᐅᑉ ᓯᕗᒧᐊᕐᓂᖓᓂᒃ.

ᑭᖑᓪᓕᒥᒃ ᐊᓪᓗᕆᐊᕈᑎᑦᓭᑦ
ᑕᒐ ᐊᓪᓗᕆᐊᕐᓂᓭᑦ ᐊᑐᕆᐊᖃᕐᓂᐊᑐᑦ ᐃᓕᓐᓂᐊᑎᑦᓯᒍᑎᓂᒃ 
ᐋᕐᕿᓱᐃᒋᐊᑦᓯᐊᓂᖅ ᐊᑐᕐᑕᐅᓯᖕᖏᓂᖓᓂ.

1. ᑕᑯᑦᓴᕈᐃᑦᓯᐊᓂᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᕐᖁᑎᖏᓐᓂᒃ 
ᐱᔭᖃᕐᓂᒧᑦ ᐋᕐᕿᓱᐃᒍᓐᓇᓚᖓᓗᓂ ᓈᒻᒪᑐᓂᒃ ᐅᖃᐅᓯᒃᑯᑦ 
ᓂᕆᐅᑦᑖᕈᑎᓂᒃ, ᑐᑭᓕᐊᕐᓯᑎᓪᓗᒋᑦ ᐊᕐᖁᑎᑦᓴᓗᑯᓂᒃ ᑯᐯᒃᑯᑦ 
ᓂᕆᐅᑦᑖᖏᓐᓂᒃ (ᐱᐅᓯᐅᔪᑦ ᐊᕐᖁᑏᑦ ᐳᕐᑐᓂᕐᓴᒥ ᐃᓕᓐᓂᐊᕕᒻᒥ 
ᐃᓕᑦᓯᒍᑎᒥᒃ - SSD, ᐱᕚᓪᓕᓇᕐᑐᑦ ᐊᕐᖁᑎᑦᓭᑦ, ᐱᓇᒐᕐᒧᑦ-ᐊᑦᑐᐊᔪᑦ 
ᐊᕐᖁᑎᑦᓭᑦ, ᐊᓯᐊᒍᓪᓗ). 

2. ᑕᑯᑦᓴᕈᐃᑦᓯᐊᓂᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᖃᓄᐃᓕᖓᐅᑎᒋᑦᓱᒋᑦ 
ᐃᓕᓐᓂᐊᕈᑎᓕᐅᕐᓂᒥᒃ ᑲᒪᓂᖓᓂᒃ ᐃᓕᖓᔪᕐᑎᒍᑦ 
ᐅᖃᐅᓯᕐᒥᒃ ᐃᓕᓐᓂᐊᑎᑦᓯᓂᕐᒧᑦ (ᐃᓄᐃᑦ ᐃᓕᓐᓂᐊᕈᑎᖏᑦ, 
ᓱᓕᔪᒥᒃ ᐊᑐᕐᑎᓯᒍᑏᑦ, ᓄᓇᓕᐅᑉ ᐊᒻᒪᓗ ᐊᖓᔪᕐᖄᕆᔭᐅᔪᑦ 
ᐃᓚᐅᖃᑕᐅᓂᖓᑦ, ᐃᑉᐱᒍᓱᐊᓂᖅ ᐱᔪᕆᐅᑎᑦᓴᖃᕐᓂᒥᒃ ᐊᒻᒪᓗ 
ᐃᓚᒋᔭᐅᓂᕐᒥᒃ, ᐅᖃᐅᓯᓕᕐᕿᑖᓕᕆᓂᖅ ᐊᒻᒪᓗ ᐊᑐᕆᐊᖃᓪᓚᕆᑦᑐᑦ 
ᐊᑐᐊᕐᓯᒍᓐᓇᑎᑦᓯᓂᐅᑉ ᑐᑭᖏᑦ). 

3. ᐃᓱᒪᑎᑦᓯᓂᖅ ᓯᕗᓪᓕᐹᒥᒃ ᐊᑯᓂᕆᓂᐅᑉ ᐊᕕᑦᑐᓂᖓᑕ 
ᑐᑭᒧᐊᒍᑎᑦᓴᖓᓂᒃ (ᑫᕙᓪᓚᒍᓯᒃᑯᑦ, ᐃᓕᓐᓂᐊᒐᕐᒧᑦ ᐊᑐᓂ, ᐊᕐᕌᒍᒥ 
ᐊᑐᓂ, ᐅᖃᐅᓯᕐᒥ ᐊᑐᓂ) ᑐᖕᖓᕕᖃᕐᑎᓗᒍ ᐅᖃᐅᓯᓕᕐᕿᑖᓂᒃ 
ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᐃᓕᓐᓂᐊᓂᕐᒥᒃ ᓄᑖᖑᓂᕐᐹᓂᒃ 
(ᖃᐅᔨᓴᕐᓂᖅ), ᐱᐅᓂᕐᐸᐅᒐᔭᕐᑑᔮᕐᑐᒥᒃ, ᐊᒻᒪᓗ ᑖᑦᓱᒥᖓ 
ᑕᑯᔭᐅᑎᑦᓯᓂᖅ ᐱᓇᓱᑦᑎᓕᕆᓂᒃᑯᑦ ᐊᒻᒪᓗ ᐱᐅᓕᓐᓂᐊᒐᓕᕆᓂᒃᑯᑦ 
ᐃᓱᐊᖁᑎᑦᑎᓄᑦ ᐋᕐᕿᒋᐊᕈᓐᓇᓂᐊᕐᒪᑕ ᐱᑦᔪᑎᖃᕐᓗᑎᒃ 
ᐃᓕᓐᓂᐊᕕᐅᑉ ᐃᓂᓪᓚᖓᓂᖓᓂᒃ ᐱᒍᑎᑦᓴᓂᒃ. 

4. ᒪᓂᔨᓂᖅ ᓄᐃᑕᐅᔪᓂᒃ ᓯᕗᓪᓕᐹᓄᑦ ᐱᖓᓱᐃᓕᕐᕿᖓᔪᓄᑦ 
ᑕᒡᒐᓂ ᐊᓪᓗᕆᐊᕐᑕᕈᑎᓄᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᓂᕐᔪᐊᒧᑦ 
ᐊᒻᒪᓗ ᑲᒥᓯᓇᓄᑦ ᐃᓚᖃᕐᑎᓗᒋᑦ ᕿᒥᕐᕈᓯᒪᔪᓂᒃ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᐅᖃᐅᓯᕐᒧᑦ ᒪᓕᒐᖓᑕ ᐊᓪᓚᒋᐊᖕᖓᕈᑎᖏᓐᓂᒃ 
ᐅᖄᒍᑎᑦᓴᐅᑎᓪᓗᒋᑦ ᐊᖏᕐᑕᐅᓗᑎᓪᓗ. 

5. ᐊᖏᕐᑕᐅᓯᒪᓕᕐᐸᑕ, ᐃᓕᓐᓂᐊᑎᑦᓯᒍᑎᓂᒃ ᐊᒻᒪᓗ ᐃᓕᓐᓂᐊᕈᑎᓂᒃ 
ᐱᕙᓪᓕᐊᑎᑦᓯᓂᐅᑉ ᐊᒻᒪᓗ ᑲᔪᓯᓕᕐᑎᓯᓂᐅᑉ ᐸᕐᓇᑕᐅᒪᒍᑎᖓᓂᒃ 
ᓄᐃᑦᓯᓂᖅ. 

